
Цlыхум щыlэгъуэ логиер (бзэр) къызэриlуатэ щlыкlэу зэпкъырыуващ 

псэлъэбзэри, ар зэрыухуа псалъэхэри щыlэгъуэрэ щыlэу щытхэращ 

зытеухуар. Бзэрэ псалъэхэр зытеухуарэ зыхуэухуэр щыlэгъуэ зиlэхэращи, 

псалъэ лlэужьыгъуэу щыт бжыгъэцlэхэр зытеухуари щыlэгъуэ зиlэхэращ. 

″Бжыгъэцlэ″ жыхуэтlэ псалъэхэр утыку къызэрихьарэ къызтехъукlар мы 

лэжьыгъэм и lуэхугъуэу щытщи, ахэр щыlэгъуэ зиlэрэ щыlэр зэрылъытэ, 

зэрызэпкъырлъ, зэрызэпкъырыувэмрэ щыlэгъуэр зэрызекlуэ щlыкlэм 

теухуауэ утыку къихьа псалъэхэм къатехъукlыжащ. ″Бжыгъэцlэ″ 

жыхуэтlэ псалъэхэм къаlуатэу адыгэбзэм гурыlуэгъуэ къытхуищlыр 

мыпхуэдэщи, бжыгъэцlэ пэщlэдзэу тлъытэ псалъэхэр цlыхум ″бжэн″ 

lуэхугъуэр къызэригъэунэхум къызэрыгуэкlрэ дэщlыгъуу утыку къихьауэ 

лъытапхъэкъым; абы ипэlуэкlэ бзэ зэпкъырыувэкlэрэ лэжьэкlэм 

щыlэгъуэр зэрызэпкъырыувэрэ зэрыужьыр къызэрыlуатэ псалъэхэу 

утыку къихьахэр иужькlэ бжыгъэхэр къызэрыlуатэ псалъэхэу ″бжэн″ 

lуэхугъуэм хэлэжьыхьу щlидзэжащ.  

Бзэр ухуарэ зэрыхъун хъуа нэужьщ цlыхум ″бжэн″ lуэху 

къыщигъэунэхуауэ зэралъытэри, адыгэбзэм гурыlуэгъуэ къытхуищlри 

мыращ. Икlи, щыlэгъуэ ужьыгъуэр зэрызекlуэрэ дэтхэнэ и lыхьэрэ 

щlыпlэр къызэрыlуатэу утыку къихьа псалъэхэм мы я 

зэкlэлъхьэужьыкlэрауи жыlэпхъэщ цlыхум ″бжэн″ lуэхур 

къызэригъэунэхуами лъабжьэ хуэхъуар.  

Мы псалъэхэм къызэраlуатэщи, зытеухуарэ къызыхуекlуэкlыу щыт 

щыlэгъуэ зиlэхэм лъэмыlэсрэ тежыныгъэкlэрэ къекlуэкl ″бжэн″ lуэхур 

зэрыгъэзащlэ бжыгъэхэр къызэрыlуатэ бжыгъэцlэхэм лъабжьэ яхуэхъуар 

щыlэгъуэр зэрызэпкъырылърэ зэрыужьыр къэзыlуатэу утыку къихьа 

псалъэхэращ. Мы лэжьыгъэр зэхуэмыдэ мы lуэхугъуитlыр зэрызэпыщlам 

теухуащ: щыlэгъуэкlэ мыхьэнэншэу щытрэ бзэ лэжьэкlэкlи щхьэфэтелъу 

лъытапхъэ ″бжэн″ lуэхугъуэрэ бжыгъэхэр къизыlуэ бжыгъэцlэхэр 

щыlэгъуэр зэрызэпкъырылърэ зэрыужьу мыхьэнэшхуэрэ философиекlэ а 

нэхъ кууагъ зиlэу утыку къихьа псалъэхэм къызэрытехъукlам теухуащ.  

* 

″Бжыгъэ, бжын, бжэн″ псалъэхэр ″бж″ макъ зэгуэткlэрэ къэхъуа 

псалъэхэращи, зэрызэлъыта ужьыгъуэкlэ (б) генератикэ (ж) 

зэпыщlэныгъэ зиlэ lуэхугъуэ къизыlуэ псалъэхэщ. Къызтехъукlа ″бж″ 

макъ зэгуэт мыхьэнэм езэгъ lуэхугъуэщ ″бжын, бжэн″ псалъэхэр 

зытеухуари, ар къызэрекlуэкlым дэтхэнэ и зы щlыпlэрэ lыхьэри 

″бжыгъэ″у лъытащ, икlи дэтэнэ зы бжыгъэр зэрылъыта псалъэхэу 

″бжыгъэцlэ″хэм лъабжьэ хуэхъуарэ ахэр къызытехъукlыжар щыlэгъуэм 

теухуауэ зи гугъу тщlы псалъэхэращ.  

″Бж″ макъ зэгуэтым занщlэу къигъэхъуа ″бжын, бжэн″ глаголхэр 

адыгэбзэм ″бжыгъэ″кlэрэ къекlуэкl мы lуэхугъуэм хуэlуарэ ар къыриlуэн 

папщlэ къигъэщlауи жыпlэфынщ. Ауэ ″бж″ макъ зэгуэт мыхьэнэр 

фlэкlыпlэ имыlэу мы зи гугъу тщlы (бжын, бжэн) lуэхугъуэм теухуарэ 

хуэlуауэ зэрыщымытынури гулъытапхъэщ. Аращи, зэрызэлъыта 

ужьыгъуэр генератикэ зэпыщlэныгъэкlэ къэхъуу щытмэ, ар ″бж″ макъ 

зэгуэтым къиlуэтапхъэ lуэхугъуэщи, зы lуэхугъуэ лlэужьыгъуэу щыт 

″бжын, бжэн″ым нэмыщl, езым и мыхьэнэм езэгъыу къекlуэкl дэтхэнэ зы 

lуэхугъуэри ″бж″ макъ зэгуэткlэрэ къэlуатэу бзэм псалъэхэр 

къызэригъэщlыфынур гурыlуэгъуэщ.  

Мы псалъэхэм къызэрыгуэкlщи, адыгэбзэу макъыбзэм и лэжьэкlэм 

ипкъ иткlэ, ″бжын, бжэн″ псалъэхэр, зытеухуа мы lуэхугъуэр цlыхум 

къигъэунэхуа нэужьи къэхъуфынщ, абы ипэу ″бж″ макъ зэгуэт мыхьэнэм 

къиlуэтапхъэхэм теухуауи къэхъуфынщ. Аращи, зи гугъу тщlы ″бжын, 

бжэн, бжыгъэ″ lуэхугъуэр зэрыигъуэкlэрэ ″бж″ макъ зэгуэт мыхьэнэкlэ 

зэрызэпкъырыувэфынур гурыlуэгъуэми, мы lуэхугъуэм хуэмыдэхэри -ар 

дыдэу- ″бж″ макъ зэгуэт мыхьэнэкlэрэ къэlуатэу псалъэхэр 

зэрыухуэфынури гулъытапхъэщ. Икlи мыпхуэдэщ, зи гугъу тщlы ″бжэн″ 

lуэху зыхэмылъу, зэрызэлъытарэ зэрызэпыщlа щlыкlэкlэ зыгуэрхэр 

къэlуэтэн lуэхугъуэу ″къэбжын, къебжэкlын, къебжьэкl″ псалъэхэр ″бж″ 

макъ зэгуэткlэ зэрыухуа щlыкlэр. Мыхэр ″бжыгъэ″хэмрэ ахэр 

зэрызэрекlуэ lуэхугъуэу ″бжын, бжэн″ псалъэхэм ипэ къихуэу 

къэмыхъуами, фlэкlыпlэ имыlэу зи гугъу тщlы lуэхугъуэм теухуа 

″бжыгъэ, бжын, бжэн″ псалъэхэм къытехъукlын хуейуи жыlэпхъэкъым. 

Аращи, ″бжыгъэ″рэ ″бжын, бжэн″ псалъэхэр къэмыхъуауэ щытами, зи 

гугъу тщlы ″къэбжын, къебжэкlын″ псалъэхэр къэхъуфынт. Дауэми, 

зэхуэмыдэ lуэхугъуитlым теухуарэ зэхуэдэу ″бж″ макъ мыхьэнэкlэ ухуа 

мы псалъэхэр зыр зым пымыщlарэ щхьэжу утыку къызэрихьэфынухэр 

гулъытапхъэщ. Аращи, адыгэбзэм япэ къигъэщlа усэ лlэужьыгъуэу 

лъытапхъэ ″къебжэкl″ыр зыгуэрым теухуауэ жыlэпхъэхэр зэрызэлъытарэ 

зэпыщlауэ зэкlэлъыкlуэу зэрыгъэпсар къизыlуэ зы псалъэщи, ар 

фlэкlыпlэ имыlэу ″бжэн″рэ ″бжыгъэ″ lуэхугъуэм пыщlауэ къэхъуа 

псалъэу лъытапхъэкъым.  

″Бжын, бжэн″ lуэхугъуэр цlыхум къызэригъэунэхуар бзэм и 

зэпкъырыувэкlэр ухарэ зэрыхъун хъуа нэужьу жыlэпхъэщ. Цlыхур бжэуэ 

щlимыдзэ куэдыlуэ ипэ, къэхъуныгъэрэ щыlэгъуэр гулъытэ къыхуэхъуауэ 

къыщlэкlынти, бжэнкlэрэ зэрихьэу щlидза ″бжыгъэ″хэр къызытехъукlар 

мис мы щыlэгъуэрэ къэхъуныгъэ lуэхугъуэхэрауэ жыlэпхъэщ. Нытlэ, 

″бжэн″ lуэхур утыку къыщихьэм щыгъуэ, ″бжыгъэ″ къэзыlуатэ 

бжыгъэцlэхэм я лъабжьэр щыlэгъуэрэ къэхъуныгъэм теухуа макъ 

мыхьэнэхэмрэ псалъэхэм щылъыхъуэн хуейщ. Макъыбзэу щыт 

адыгэбзэм ущыхэплъэм деж, узылъыхъуэр куэдыщэ дэмыкlыу абы уи 

пащхьэм къырелъхьэр; улъыхъуэн ухуэмыныкъуэу занщlэу 

къыбгурегъаlуэр. Мыпхуэдэщ бжыгъэхэр утыку къызэрихьам лъабжьэ 

хуэхъу lуэхугъуэхэри, абыхэм и лъабжьэр япэрауэ щыlэгъуэм теухуа макъ 

мыхьэнэ ″щ″ым деж къыщылъыхъуэн хуейщ. Е нэгъуэщlыу жыпlэмэ, ″щ″ 

макъ мыхьэнэрэ ар бзэм зэрыхэлэжьыхьыр гурыlуэгъуэ щыхъукlэ, 

″бжыгъэ″р къызэрыхъуарэ къызэрыlуэта лъабжьэри занщlэу гурыlуэгъуэ 

къыпхуохъур.   

″Бжэн″ lуэхугъуэрэ ″бжыгъэ″хэр lэпэбжэкlэм къытехъукlауэщ 

зэралъытэри, адыгэбзэм и бжыгъэ гуэрхэр зэрызэпкъырыувэм мыри 

къыхэщу егъэпэжыр. Ауэ, ″бжэн″ lуэхугъуэмрэ ар lэпэбжэкlэу къемыжьэ 

ипэlуэкlэ, бзэр зэрызэпкъырыувэм хиубыдэу къэхъуарэ щыlэгъуэ 

ужьыгъуэр къызэрыlуатэ псалъэхэр утыку къихьагъэххэнти, lэпэбжэкlэр 

япэу къекlуэкlыу зэрыщlидзэм а псалъэхэр лъабжьэ язэрыхуэхъуари 

къыхощыр адыгэбзэм. Мы лэжьыгъэм зи гугъу ищlынухэм и 

нэхъыбапlэри мы псалъэхэр къызэрыхъум теухуащ.  

″Бжэн″ lуэхугъуэрэ ″бжыгъэ″хэр япэу lэпэбжэкlэм къытехъукlауэ 

ялъытэми, абы и лъабжьэрэ ар къызэрыхъуа щlыкlэр иджыри наlуэкъым. 

Ауэ бжыгъэхэр щыlэгъуэм теухуауэ зылъыта пасэрей философ гуэрхэри 

щыlащ. Абыхэм мы гупщысэхэр тегъэщlапlэ зыхуащlыфыну зы 

лъабжьэрэ бзэ лэжьэкlэ къагъэлъэгъуакъым. Мыпхуэдэ гупщысэхэр пэжу 

щытмэ, абыхэм тегъэщlапlэ яхуэхъунур псэлъэбзэ къежьапlэу лъытапхъэ 

бзэхэрагъэнщ. Адыгэбзэр зэрымакъыбзэрэ, макъыбзэри псэлъэбзэ 

къежьапlэу зэрыщытым ипкъ зэриткlэ, адыгэбзэр щыlэгъуэмрэ ар 

зэрызекlуэ щlыкlэм тегъэщlапlэ зыхуэпщlыфыну зы бзэщ. Адыгэбзэм и 

лэжьэкlэм ″бжэн″ lуэхугъуэрэ ″бжыгъэ″хэм лъабжьэ яхуэхъуар щыlэгъуэ 

ужьыгъуэр къызэрыlуатэу утыку къихьа псалъэхэрауэ зэрыщытыр 

къыхощыр.  

* 

Щыlэгъуэ лъабжьэм теухуа макъ мыхьэнэ зиlэ ″щ″ыр дэтхэнэ гуэрыр 

зэрыщыlэр утыку къизылъхьэ макъщ. Дэтхэнэ гуэрыр щыlэу зэрыщытрэ 

щыlэгъуэ зэригъуэтыр къызэригъэлъагъуэм ипкъ зэриткlэ, ″щ″ макъыр 

икlи щыlэгъуэр зэрызэпкъырыувэрэ зэрызэхэлъри къизыlуэрщ; щыlэу 

щыт дэтхэнэ гуэрыр зэрызэхэлъ щlыкlэри ″щ″ макъ мыхьэнэращ 

къэзыlуатэр. Щыlэгъуэ зиlэрэ щыlэу щыт дэтхэнэ гуэрыр ″щ″ макъ 

мыхьэнэкlэщ къызэрыlуатэри, дэ щыlэгъуэ зиlэрэ щыlэгъуэм хэтхэм 

дежкlэ, лъытэгъуэ къытхуэхъур щыlэгъуэ зиlэрэ щыlэу щытхэращи, 

щыlэгъуэ зиlэу тлъытэхэри зэрызэпкъырыувэрэ зэрызэпкъырылъри 

щыlэгъуэм ипкъ зэриткlэщ. Аращи, щыlэгъуэ зиlэрэ щыlэр зэрыухуэрэ 

зэрызэпкъырыувэу зэрызэпкъырылъри ″щ″ макъ мыхьэнэкlэщ 

къызэрытlуатэрэ гурыlуэгъуэ къызэрытхуэхъур. Щыlэгъуэ зиlэр 

зэрызэпкъырыувэрэ зэрызэпкъырылъ дэтхэнэ и зы лъэныкъуэри наlуэ 

къэзыщlрэ къызэрыlуатэр ″щ″ макъ мыхьэнэкlэрэщ. Щыlэгъуэр зы 

геометрием итрэ лъэныкъуищ иlэущ утыку къызэрихьэри, щыlэгъуэрэ 

дэтхэнэ зы щыlэр ″щ″ макъкlэрэ къызэрытlуатэм хуэдэжу, ар къэзыгъэхъу 

дэтхэнэ зы лъэныкъуэм и гугъу тщlыфынумэ, ари ″щ″ макъ 

мыхьэнэкlэрэщ къызэрытlуэтэфынур.  Дэтхэнэ зы щыlэр зэхэлъынкlэрэщ 

утыку къызэрихьэри, щыlэгъуэм мы и зэхэлъыкlэр ″щ″ макъ мыхьэнэм 

теухуа lуэхугъуэу, щхьэж ″щы″уэ лъытапхъэщ. Зы ″щы″ lэнатlэу щытрэ 

″щы″уэ зэпкъырылъу зы зэманыгъуэ lэнатlэкlэ лэжьэкlэ зиlэращ ″щыlэ″р.  

Ауэ мыбдежым къэтlуэтахэмкlэ зи гугъу тщlы ″щы″р иджыри зы 

бжыгъэцlэу лъытапхъэкъым. Ар зы бжыгъэцlэм зэрытеухуам и лъабжьэр 

мы лэжьыгъэм къегъэунэхури, игъуэ къэсрэ ″бжэн″ lуэхур къыщыунэхум 

щыгъуэ, и макъ мыхьэнэм игъэзащlэрэ и лъэкlыныгъэр лъабжьэ 

зэрыхуэхъукlэрэ ″щы″р зэрыигъуэкlэрэ зы бжыгъэм фlэщыгъэцlэ 

хуэхъужащ. А бжыгъэм игъэзащlэрэ ар лъабжьэ зыхуэхъуф lуэхугъуэхэм 

ипкъ иткlэ, ар ″щ″ макъым и мыхьэнэр зыхуэфащэ зы бжыгъэу 

зэрилъытэкlэрэ бзэм ″щы″уэ илъытэрэ щызекlуэу щlидзащ.    

″Щыlэ″ псалъэм утыку къырилъхьэр щыlэгъуэ лъабжьэ зи мыхьэнэ 

″щ″ыр зы зэманыгъуэ lэнатlэ къизыlуэ ″lэ″кlэрэ лэжьыгъэ зэригъуэтращ: 

щыlэгъуэ лъабжьэм функциал кlуэтэгъуэрэ зэман лимиткlэ (lэ) - зы 

зэманыгъуэ пыухытыкlакlэ- лэжьыгъэ зыгъуэтращ ″щыlэ″ жыхуэтlэр. 

″Щ″ыр щыlэгъуэ лъабжьэ зи мыхьэнэ макъыу, ар къызэрыlу щlыкlэ 

″щы″уэ бзэм занщlэу зы ″макъ псалъэ″ хэхъухьащи, ″щыlэ″ псалъэм хэт 

″щы″м ″щ″ макъ мыхьэнэуи, зы ″макъ псалъэ″уи еджапхъэщ. Аращи, 

″щыlэ″ псалъэм хэт ″щы″м ″щ″ макъ мыхьэнэкlэрэи, зы ″макъ псалъэ″уи 

(щы) еджапхъэщ.  

Мы псалъэхэм къызэрыгуэкlкlэ, ″щы″р зыдыщыплъагъу дэтхэнэ зы 

щlыпlэр ″щ″ макъ мыхьэнэуи, бзэ мыхьэнэуэ зы псалъэу ″щы″уи 

еджапхъэщ. ″Щы″р щыlэгъуэр зэрызэхэлъымрэ зэрызэхэлъ лъэныкъуэхэр 

зыхэзыубыдэ зы геометриер утыку къизылъхьэрщ. Щыlэгъуэ зыгъуэтрэ 

зы щыlэу утыку къихьэр ″щ″ макъ мыхьэнэр щхьэж зы макъыу, икlи зы 

псалъэуи ″щы″уэ къэlуэтапхъэщи, ″щы″уэ зэпкъырыувэрэ ″щыгъуэ″м 

щихуэращ щыlэгъуэрэ дэтхэнэ щыlэ гуэрыр утыку къызэрихьэ, зэрыухуэ, 

зэрызэпкъырыувэ, зэрызэхъуэкlрэ щыlэгъуэщlэ утыку къизэрихьэр. 

Аращи, щыlэгъуэм къыхэхъукlыу щыlэу утыку къихьэнур игъуэ 

къыщысрэ утыку къыщихьэнури, зэрызэхъуэкlынури зэрыигъуэкlэ ″щ″ 

макъ мыхьэнэкlэрэщ къызэрыlуатэр: ар ″щыгъуэ″ращ. Игъуэр къэсрэ 

″щы″р зыгъуэту ″щыгъуэ″м ихуэр щыlэу утыку къохьэр; щыlэгъуэ зиlэр 

зэрызэхъуэкlри, и щыlэгъуэм зэрехыжри игъуэ къэсрэ ″щыгъуэ″р 

къыщыхъуращ. Дэтхэнэ зы ″щыгъуэ″м деж, зыгуэр къохъу е зохъуэкl, 

зыгуэр утыку къохьэ е мэухыр. 

″Щы″р щыlэгъуэ лъабжьэщи, и макъ мыхьэнэкlэ ирехъу, зы ″макъ 

псалъэ″уи щырет, ар адыгэбзэм щыхэплъагъуэ дэтхэнэ зы щlыпlэм 

щыlэгъуэм теухуа мыхьэнэщ иджрэ утыку къырилъхьэр. Щхьэж зы ″макъ 

псалъэ″у бзэм хэплъагъуэ ″щы″р зы бжыгъэцlэу щытми, ″бжэн″ lуэхур 

къэхъуа нэужь, а бжыгъэм (3) зэрыфlэщам и лъабжьэр - зи гугъу 

зэрытщlагъэххэу- щыlэгъуэм зэрытеухуаращ. ″Щы″р япэрауэ щыlэгъуэм 

теухуа мыхьэнэуэ бзэм зэрыхэхьар гурыlуэгъуэщи, цlыхум ″бжэн″ 

lуэхугъуэрэ ″бжыгъэ″хэр къыщигъэунэхум щыгъуэ, - мы лэжьыгъэм 

къызэрыхэщщи-, ″щы″р зы бжыгъэцlэ хъужащ. Аращи, бзэм иужькlэ 

″щы″р зы бжыгъэцlэу щызекlуэу зэрыщlидзар ″щ″ макъ мыхьэнэр 

нэмыплъ зэрыхъуаракъым; а бжыгъэр ″щ″ макъ мыхьэнэкlэрэ 

зэрылъытапхъэм папщlэщ.   

″Щы″ лlэужьыгъуэу щытрэ щыlэгъуэ зиlэ дэтхэнэ гуэрыр зы пlэм 

итрэ зы геометриеу зэрызэпкъырылъкlэрэ ″зы″уэ мэлъытэр. Нытlэ, ″щ″ 

макъымрэ ″з″ макъым щыlэгъуэм теухуауэ зэпыщlэныгъэ зэрызыхуаlэр 

гурыlуэгъуэщи, мыбдежым ″з″ макъ мыхьэнэми щыгъуазэ дыхуэхъужын 

хуейщ. 

Япэрауэ ″жь, щ″ макъхэр къэхъупlэгъуу лъытапхъэщи, я мыхьэнэхэм 

зэпыщlэныгъэ зэрызыхуаlэнури гулъытапхъэщ. Бзэгу лъэдакъэр зи 

къэхъупlэ мы макъхэр бзэгур макъ къэхъуныгъэм тезыша макъхэуи 

лъытапхъэщи, бзэгум япэу хьэрычэт зэригъуэтым ″жь″ макъыр 

къытехъукlауэ зэрыщытыр, икlи а щlыпlэм ″жь″ нэужьым къыщыхъуа 

макъри ″щ″ макърауэ зэрыщытыр ди лэжьыгъэхэм гурыlуэгъуэ къащlыр. 

Мы я къэхъукlэм теухуащ я макъ мыхьэнэхэри, ″жь″ макъ мыхьэнэр 

увыlэгъуэ зимыlэ хьэрычэтым теухуащ, ″щ″ макъ мыхьэнэри 

щыlэныгъэм теухуащ.  

″З″ макъыр ″жь″ым и къэхъукlэр зи къэхъукlэу, абы бзэгупlэм 

къытехъукlыжа макъщ. Ауэ ″з″ макъым ипэ ″жь″ым къытехъукlыжа 

макъыр ″ж″ макъращи, мы макъхэр къэхъукlэкlэ зэрызэлъытам хуэдэжу, 

мыхьэнэкlи зэрызэлъыта макъхэщ. Аращи, увыlэгъуэ зимыlэ хьэрычэт зи 

мыхьэнэ ″жь″ым къыкlэлъыкlуэрэ бзэгукум къыщытехъукlыжу утыку 

къихьа ″ж″ым и мыхьэнэри ″жь″ым елъытарэ щхьэщыкlыж мыхьэнэщ: 

″жь″ыр увыlэгъуэ зимыlэ хьэрычэтщи, ″ж″ым и мыхьэнэр мы 

хьэрычэтым елъытауэ псынщlэlуэу щытрэ генератикэ зэпыщlэныгъэ 

зыгъэзащlэрщ. ″Ж″ым къыкlэлъыкlуэрэ къытехъукlыж ″з″ыри ″ж″ым 

елъытарэ щхьэщыкlыныгъэ мыхьэнэи зыхуиlэу зы макъщи, сытри 

генератикэу зэпызыщlэ ″ж″ нэужьу къэхъуа ″з″ макъыр генератикэ 

зэпыщlэныгъэм щхьэщыкlыныгъэу генератикэ зэхэлъыкlэрэ зы 

геометриеу лъытэныгъэр зи мыхьэнэращ. Мыр зи мыхьэнэ ″зы″р бзэм 

дэтхэнэ гуэрыр щхьэжу зэрыщыlэкlэрэ зылъытэращ: щыlэгъуэ зиlэу 

щыlэу щыт дэтхэнэ гуэрыр щхьэж ″зы″уэщ зэрылъытэр, икlи щыlэуэ 

хъуар зыхэлъыж щыlэгъуэм езыри зэрыщыту ″зы″уэщ зэрылъытапхъэр. 

Аращи, щыlэгъуэм езымрэ щыlэгъуэ зиlэу щыlэ дэтхэнэ гуэрыр 

генератикэ зэпыщlэныгъэм щхьэщыкlыу зэрызэхэлърэ зы геометриеу 

зэрылъытэр ″зы″уэщ. Мыр дэтхэнэ гуэрыр ″з″ макъ мыхьэнэкlэ щхьэжу 

зэрылъытэрщ, икlи ″з″ макъыр бзэм зы ″макъ псалъэ″у (зы) 

зэрыхэхьэращ.  

Щыlэгъуэрэ дэтхэнэ зы щыlэр геометрие лъабжьэу щыт ″щы″уэ 

зэхэлърэ лъэныкъуищу зэпкъырылъщи, мыр зэрыщыту зы пкъыгъуэрэ зы 

организацэу зэрылъытэри, мы ″щы″уэ зэпкъырылъу лъытэгъуэ 

къытхуэхъум дэтхэнэ и зы лъэныкъуэр щхьэжу зэрылъытэри 

къызэрыlуатэр ″щы″рэ ″щ″ макъ мыхьэнэкlэрэщ. Щыlэгъуэ зиlэрэ 

″щы″уэ зэпкъырылъу зы геометрием ит дэтхэнэ гуэрыр щхьэжу 

зэрылъытэри ″зы″уэщ. ″Щы″уэ ухуарэ щыlэгъуэ зыгъуэта дэтхэнэ 

гуэрыр щхьэжу зэрылъытэр ″зы″уэщ. Щыlэгъуэ зиlэ дэтхэнэ гуэрыр 

генератикэу зэпыщlэныгъэм щхьэщыкlыу зэрызэхэлърэ зы геометрикэу 

зэрылъытэрэ къызэрыlуатэр ″зы″уэщи, абы и щыlэгъуэри къызэрыlуатэр 

аргуэру ″щ″ макъ мыхьэнэрэ ″щы″уэщ.  

Мы къэтlуэтахэм щыlэгъуэм теухуауэ ″щ″ макъымрэ ″з″ макъым я 

зэпыщlэныгъэу гурыlуэгъуэ къытхуащlыр математикэ къэгъэлъэгъуэкlэу 

утыку къитлъхьэмэ, мыпхуэдэу тхыпхъэщ: «щы{∩зы}; зы{∩щы}».  

* 

Щыlэгъуэр зэрызэпкъырылърэ зэрыщыlэр ″щы″кlэрэщи, мы и 

щыlэгъуэмкlэ зэрызекlуэрэ и щыlэгъуэр зэрихьыр ″щы″ кlуэтэгъуэрэ 

функциал зэманыгъуэу къызэрыlуатэр ″щэ″уэщ. Аращи, дэтхэнэ гуэрыр 

″щы″уэ зэрызэпкъырылърэ щыlэгъуэ зэриlэкlэрэ зэрызекlуэри, зыгуэрыр 

щыlэгъуэ зыгъуэтагъэххэу зэрыщытри, щыlэгъуэ лъэщагъари адыгэбзэм 

къызэриlуатэр ″щэ″ кlэухкlэрэщ. ″Щэ″р ″щы″ кlуэтэгъуэрэ ″щы″м 

щхьэщыкlыныгъэщи, щыlэрэ щыlэгъуэр зэрызэпкъырыувэрэ 

зэрызэпкъырылъыр ″щы″уэ зэрыщытым ипкъ иткlэ, ″щэ″ри щыlэрэ 

щыlэгъуэр мы зэрыщыlэкlэрэ зэрызекlуэу, щыlэгъуэм и щыlэгъуэр 

зэрихьыр къызэрыlуатэ псалъэращ.  

Щыlэгъуэм (щы) и щыlэгъуэр (щы) зэрызекlуэр къизыlуэр ″щэ″ 

псалъэращи, абы (щэ) щыlэгъуэм и щыlэгъуэр зэрызекlуэ щlыкlэр 

″щы″кlэрэ къэхъуущ къызэриlуатэр: ″щы″р (щыlэ) ″щы″ (щыlэ) 

зэрыхъужкlэрэ зэрызекlуэр ″щэ″уэщ къызэрыlуатэр. ″Щэ″м дэтхэнэ и зы 

лъэбакъуэрэ и зы lыхьэр ″щы″щи, щыlэгъуэм и щыlэгъуэр зэрихь мы 

кlуэкlэр щыlэгъуэ (щы) защlэ кlуэкlэщ. ″Щы″р ″щы″уэ зэрыщыткlэрэ 

″щы″ кlуэтэгъуэу къэхъу мы ″щэ″р щыlэгъуэри зэрыбагъуэ щlыкlэщ.  

Щыlэгъуэм и щыlэгъуэр зэрихьрэ зэрыбагъуэ щlыкlэр къизыlуэ ″щэ″м 

″щы″ защlэ мы и кlуэкlэр ″щы″м ″щы″ къытехъукlыжыныгъэ кlуэкlэу 

зэрыщытыр гурыlуэгъуэщи, ″щэ″м мыр зэрыщыту къиlуатэ щхьэ, абы 

мыр къызэрытехъукl щlыкlэр хэплъагъуэкъым. ″Щы″ кlуэтэгъуэу 

щыlэгъуэм и щыlэгъуэр зэрихь щlыкlэр ″щэ″м къиlуатэрэ гурыlуэгъуэ 

къищlми, ар зэрыгъэзащlэр щхьэжу ″щэ″м къиlуатэкъым. Щыlэгъуэм и 

щыlэгъуэр зэрихьрэ ар зэрыбагъуэр щыlэгъуэм щыlэгъуэ къызэрытехъукl 

щlыкlэущ зэрыгъэзащlэри, абы езым щыlэгъуэщlэ къытехъукlын папщlэ, 

мыр зэрыгъэзэщlэн гуэр къыхуэкlуэу зэрыхэлэжьыхьын хуейр 

гулъытапхъэщ. Мыр зэрыгъэзащlэ къарури ″тl″ макъ мыхьэнэращ 

зытеухуар. Аращи, щыlэгъуэм и щыlэгъуэр зэрихь щlыкlэу абы 

щыlэгъуэщlэ къытехъукlын lуэхур къызэрыхъур абы хэлъыж е 

къыхуэкlуэ ″тl″ыр зэрыхэлэжьыхькlэрэщ: ″щы″м аргуэру ″щы″ 

къызэрытехъукlыр, къызытехъукlыну ″щы″м ″тl″ къызэрыхуэкlуэрэ 

зэрыхэлэжьыхькlэрэщ.    

Щыlэгъуэ зиlэ дэтхэнэ гуэрыр щхьэж зэрылъытэ щlыкlэр ″зы″уэщи, 

″щы″уэ зэхэлърэ ″зы″уэ лъытауэ щыт щыlэгъуэ зиlэ дэтхэнэ гуэрыр мы и 

щlыкlэкlэ зэрыкlуатэрэ зэрыунэтlыр абы езым хэлъыж  е къыхуэкlуэу и 

кlуэцlым ирищlэ ″тl″ыр игъуэр къэсрэ ″тlыгъуэ″м зэрихуэкlэрэщ. 

Дэтхэнэ зы щыlэрэ щыlэгъуэ зиlэр зэрыунэтlрэ зэрыбагъуэр ар 

″тlыгъуэ″м зэриувэкlэрэщи, щыlэгъуэ зиlэм къыхэхъукlыу щыlэгъуэ 

зыгъуэтыр къызыхэхъукlым и ″тlыгъуэ″ныгъэу къэхъу ″тl″ 

ужьыгъуэкlэрэщ (у) къызэрыхэхъукlыр. Мы къэхъу ″тl″ ужьыгъуэр 

къызэрыlуэтапхъэри ″тlыу″уэщ.  

Нытlэ, ″зы″м ищхьэм къырикlуэ ″тl″ lуэхугъуэрэ 

″тlыгъуэ″ныгъэкlэрэщ абы ″тlыу″гъэкlэрэ къытехъукlыу щыlэгъуэ 

зыгъуэтри, утыку къихьэу щыlэгъуэ зыгъуэт мы щыlэщlэри ″щы″кlэрэ 

къызэрыlуэтэнур гурыlуэгъуэщ. Аращи, ″щы″уэ зэхэлърэ ″зы″уэ мы 

лъытам и унэтlыныгъэрэ и ″тlыу″гъэу утыку къихьэри аргуэру ″щы″уэ 

зэхэлърэ ″зы″уэщ зэрылъытапхъэр. ″Зы{∩щы}″м и унэтlыгъэрэ и 

″тlыу″гъэу утыку къихьарэ щыlэгъуэ зыгъуэтар зэрызэпкъырыувэрэ 

зэрызэпкъырылъри ″щы{∩зы}″уэщ. Мыбыхэм дэтхэнэ зыр ″щы″рэ 

″зы″уэ зэрылъытапхъэр гурыlуэгъуэщ. Унэтlыныгъэкlэ ″зы″ гуэр 

къызхэхъукlа ″зы″ гуэрымрэ абы къыхэхъукlа а гуэрыр ″щы″ 

лlэужьыгъуэу зэпкъырыуварэ зэхуэмыдэ геометрикэу ухуахэращи, - зы 

пкъыгъуэм имытхэращи-, дэтхэнэ зыр щхьэжу ″зы″уэ лъытапхъэщ. Ауэ 

″тl″ къарурэ лъэкlыныгъэр къыхуэкlуэрэ лажьэу унэтlрэ ″тlыу″а 

″зы{∩щы}″мрэ, абы мы и ″тlыу″гъэм къыхэхъукlыу щхьэж щыlэгъуэ 

зыгъуэта ″щы{∩зы}″м я зэхуакум генератикэ зэпыщlэныгъэ зэрыдэлъри 

гурыlуэгъуэщ.  

Аращи, ″зы″уэ тлъытарэ ″тl″ къызхуэкlуэу жыхуэтlар щхьэж зы 

щыlэгъуэ зиlэрщ, абы къыхэхъукlри щхьэж зы щыlэгъуэ зиlэу ″зы″уэ 

лъытапхъэщ; ауэ я зэхуакум къыдэхъухьыр ″тl″ lуэхугъуэу ″тlыу″гъэщ. 

″Зы″мрэ абы къыхэхъукl ″зы″м я зэхуакум дэлъ ″тlыу″р а ″зы″итlыр 

зэпызыщlэрщ: къыхэхъукl ″зы″р къызхэхъукl ″зы″м и ″тlыу″гъэкlэрэ 

генератикэу пыщlащ.  

Мы къэтlуэтахэм гурыlуэгъуэ къызэращlщи, щхьэж ″зы″уэ лъытэжу 

″щы″уэ зэхэлъ щыlэгъуэрэ дэтхэнэ зы щыlэм ″щы″уэ зэхэлърэ ″зы″уэ 

лъытэ щыlэгъуэщlэ къызэрыхэхъукlыр щыlэгъуэм и бэгъуэкlэ операцэу 

″тlыу″гъэкlэрэщ. ″Щы″уэ зэхэлърэ ″зы″уэ лъытам къыхуэкlуэ 

″тl″ыкlэрэщ ″тlыу″р къызэрыхъури, ар ″тl″ыр къызхуэкlуэм и зы 

щlыкlэщ, мыхъумэ, ″щы″уэ зэхэлърэ ″зы″уэ лъытауэ щхьэжрэ щхьэхуэу 

зы щыlэгъуэрэ щыlэу утыку къихьагъэххэ гуэркъым.  

Щыlэрэ ″щы″уэ зэпкъырылъ дэтхэнэ гуэрыр ″зы″уэщ зэрылъытэри, 

мыр генератикэм щхьэщыкlыныгъэу геометрие зэпкъырылъыкlэщ, ари 

зэрыухуэр а ″щы″мкlэрэщ. Щыlэгъуэ зиlэ дэтхэнэ ″зы″р генератикэм 

щхьэщыкlыныгъэрэ геометрие лъабжьэу ″щы″уэ зэхэлъыныгъэщи, 

щыlэгъуэу мы ″щы″уэ зэхэлърэ ″зы″уэ лъытамрэ, мыбы и ″тlыу″гъэм 

къыхэхъукl ″щы″ лlэужьыгъуэрэ ″зы″уэ лъытам я зэпыщlэныгъэр 

генератикэ зэпыщlэныгъэщ. Аращи, зыр зым къыкlэлъыкlуэу утыку 

къихьарэ щыlэгъуэ зыгъуэта мы ″щы″ лlэужьыгъуэрэ геометрикэхэр 

генератикэу зэпыщlащ.  

Генератикэ зэпыщlэныгъэм щхьэщыкlыныгъэу щыт зэхэлъыкlэр зы 

геометрием итыныгъэращи, мыри щыlэгъуэр зэрызэпкъырыувэу зы 

геометриер утыку къызэрихьэ ″щы″кlэрэщ. Ари щхьэжу ″зы″уэ 

мэлъытэри, мы геометрием и кlуэцlым ″тl″ къару зэрыхищlэкlэрэ къэхъур 

а геометрием и унэтlыгъэщ. Мы унэтlыныгъэр къызэрыхъукlэрэ аргуэру 

″щы″м гъуэ егъуэтри, щыlэгъуэ зэрыухуэну ″щыгъуэ″р 

къызэрыхъукlэрэи мы щыlэм нэгъуэщl щыlэ къыхэхъукlыущ щыlэгъуэр 

зэрызекlуэрэ зэрызэхъуэкl щlыкlэр.  

″Щы″уэ зэпкъырылърэ ″зы″уэ лъытэм и унэтlыныгъэращ ″тlыу″ри, 

″щы″ лlэужьыгъуэ къэхъуныгъэм хуэкlуэр мыращ: дэтхэнэ ″тlыу″гъэм 

къигъэхъур ″щы″ лlэужьыгъуэщ, ″тlыу″м ″щы″ къегъэхъур; ″щы″р 

къызтехъукlыр ″тlыу″щи, ″тlыу″ри зы ″щы″ лlэужьыгъуэм и ″тl″ 

ужьыгъуэщ. Аращи, ″зы″р зы геометриеу зэпкъырылъ ″щы″уэ утыку ит 

дэтхэнэ щыlэ гуэрщ; абы и ″тlыу″р мы щыlэ гуэрым и унэтlыныгъэу 

щытращи, ар аргуэру ″щы″пlэрэ ″щы″гъуэм хуэкlуэныгъэу, аргуэру щыlэ 

гуэр къэхъуныгъэм хуэкlуэн lуэхугъуэщ.  

Мы къэтlуэтахэм къызэрагъэлъагъуэщи, ″щы″уэ зэхэлърэ геометрие 

лъабжьэу зэпкъырылъ дэтхэнэ гуэрэмрэ щыlэгъуэм езыр хъугъэу 

генератикэу зэрыунэтlыр ″тl″ къарукlэрэщ: щыlэ гуэрым нэгъуэщl щыlэ 

гуэр къызэрыхэхъукlыр ар зэрыунэтlрэ зэры″тlыу″кlэрэщ. Зымрэ абы 

къыхэхъукl зым я зэхуакум къыдэхъухьращ ″тlыу″ lуэхугъуэри, ар 

къызхэхъукlымрэ къыхэхъукlыр генератикэу зэпызыщlэ лъэбакъуэрщ. 

Щыlэгъуэ ужьыгъуэрэ къэхъуныгъэм теухуауэ, къызыхэхъукl 

щыlэгъуэмрэ къыхэхъукl щыlэгъуэр хъугъэкlэ генератикэу зэпызыщlэр 

къызыхэхъукl щыlэгъуэм и ″тlыу″гъэращ. ″Тl″ыр макъыхъуу зэрыщытым 

зэрезэгъкlэрэ, ″тlыгъуэ″м ихуэр зэрыунэтl щlыкlэу къэхъу ″тlыу″р 

къызытехъукlым и хъугъэу, щыгъуэ къэхъурэ ″щы″пlэ иувэу утыку 

къихьэр (къыхэхъукlыр) къызхэхъукlым хъу лъэныкъуэкlэ генератикэу 

зэпызыщlэрщ.  

Мы къэтlуэтахэр зы формулацэ хуэдэу къэгъэлъэгъуэн хуеймэ, 

″щы″уэ зэпкъырылърэ ″зы″уэ лъытэ гуэрым и ″тlыу″гъэм ″щы″ 

лlэужьыгъуэ къызэригъэхъуу зи гугъу тщlы мы ″къэхъуныгъэ″р 

мыпхуэдэу къэгъэлъэгъуапхъэщ: «зы{∩щы}→ тlыу→ щы{∩зы}».  

* 

″Щы″уэ зэхэлърэ ″зы″уэ лъытам ″тl″ыр хищlэу зэры″тlыгъуэ″кlэрэ 

″тl″ ужьыгъуэу ″тlыу″гъэ егъуэтыр. ″Тlыу″гъэ къызхуэкlуа ″зы″м аргуэру 

″зы″ гуэр къыхохъукlри, ари ″щы″уэ зэрызэпкъырылъыр гурыlуэгъуэщ. 

Щыlэгъуэр зэрыбагъуэрэ зэрыужь лъабжьэщ мыри, щыlэгъуэр 

щыlэхункlэ щыlэгъуэм и щыlэгъуэр зэрихь щlыкlэращ. Аращи, ″зы″р 

зэрытlрэ зэрыунэтlкlэрэ аргуэру ″зы″ къызэрыхъу мы кlуэкlэр lыхьищрэ 

лъэбакъуищщ: ″щы″уэ зэхэлъ ″зы″м и ″тlыу″гъэу утыку къихьэр ″щы″уэ 

зэпкъырыувэ ″зы″ гуэрщи, мы lуэхугъуэм езыри зы щыlэгъуэу ″щы″уэ 

зэпкъырылъщ. Щыlэгъуэ зыгъуэт дэтхэнэ гуэрыр ″щы″уэ зэхэлъщи, 

щыlэуэ щытри, абы къытехъукlри, мы къэхъуныгъэу къекlуэкlри ″щы″ 

лlэужьыгъуэщ. Аращи, ″щы″уэ зэхэлърэ ″зы″уэ лъытам аргуэру ″щы″уэ 

зэхэлърэ ″зы″уэ лъытэ гуэр къызэрыхэхъукl lуэхугъуэу мы 

″къэхъуныгъэ″м езыри ″щыгъуэ″м зэриувэкlэрэщ утыку къызэрихьэрэ 

щыlэгъуэ зэригъуэтыр. ″Щы″уэ зэхэлърэ ″зы″уэ лъытам и ″тlыу″гъэкlэрэ 

″щы″уэ зэпкъырыувэу ″зы″уэ зэрылъытэкlэрэ гъэзащlэ мы 

″къэхъуныгъэ″м езыри лъэбакъуищрэ ″щы″пlэ зэриувэкlэрэ утыку 

къызэрихьэр гулъытапхъэщ. Икlи, зы щыlэгъуэ зыгъуэтауэ щыт мы 

къэхъуныгъэм езыри ″зы″уэ зэрылъытапхъэр гурыlэгъуэщ.  

Щыlэгъуэр щыlэхункlэрэ абы и щыlэгъуэр зэрихьрэ щыlэгъуэ зиlэм 

щыlэгъуэ зиlэ гуэр къыхэхъукlыныгъэр увыlэгъуэ зэримыlэу къекlуэкlын 

хуейуэ щытщи, нытlэ, мы зи гугъу тщlы ″къэхъуныгъэ″р увыlэгъуэ 

зэримыlэкlэрэ къэхъун хуейщ, хъуурэ щытын хуейщ. Аращи, ″зы″р 

″зы″уэ къэмынэн щхьэ, ″зы″м ″зы″ къыхэхъукlыу щытын хуейщ. Ар 

щыхъукlи, ″зы-тlыу-щы″р аргуэру къэхъужын хуейщ, икlи мыр мыувыlэу 

къэхъун хуейщ. Зыгуэрыр къэхъурэ щыlэ хъун папщlэ, абы и ″щыгъуэ″р 

къэхъун хуейщи, нытlэ, зы ″къэхъуныгъэ″у утыку къихьауэ 

къэдгъэлъэгъуа ″зы-тlыу-щы″м езым зэрыщыту ″щыгъуэ″ игъуэтын 

хуейщ. Зы ″къэхъуныгъэ″у щыт ″зы-тlыу-щы″м езым зэрыщыту щыlэгъуэ 

игъуэтын папщlэ, а зэрыщыту ″щы″пlэрэ ″щыгъуэ″ игъуэтын хуейщ.  

″Къэхъуныгъэ″м езыр зэрыщыту утыку къыщихьэжращ абы 

зэрыщыту щыlэгъуэрэ лэжьэкlэ зэригъуэтынури, мыбы папщlи, мы 

″къэхъуныгъэ″р зэрыщыту къэхъужын хуейщ. Мыри зэрыгъэзэщlэну 

щlыкlэр мы ″къэхъуныгъэ″м зэрыщыту и ″тlыу″гъэ къызэрыхъукlэращи, 

ари къэхъуныгъэм езыр зэрызэтеуплlанщlэращ. Мы къэхъуныгъэр 

зэры″тlыу″рэ щызэтеуплlанщlэм щыгъуэр къэхъуныгъэр аргуэру 

къэхъужу аращ. Мыбдежым щыlэгъуэм щыlэгъуэ къыхэхъукlыжыныгъэр 

гъэзэщlагъэххэщи, ″къэхъуныгъэ″р зэрыщыту къызэрыхъукlэрэ езым и 

лэжьэкlэм щыlэгъуэ игъуэтагъэххэу аращ. Мыри щыlэгъуэ ужьыгъуэм 

лъабжьэ зэригъуэтаращ.   

″Зы-тlыу-щы″р зы ″къэхъуныгъэ″щи, мы къэхъуныгъэр а зэрыщытрэ 

зэрыщыlэкlэрэ къэхъуу щытын папщlэ, мы зэрыщытрэ зэрыщыlэкlэрэ и 

щыlэгъуэр ихьын папщlэ, ар ″щыгъуэ″рэ ″щы″пlэ иувэн хуейщи, абы 

щыгъуэ, мы зэ щхьэ ″къэхъуныгъэ″м (зы-тlыу-щы) езым щыlэгъуэ 

игъуэтынщ. Ар щыхъукlи, щыlэгъуэм щыlэгъуэ къыхэхъукlыныгъэрэ 

щыlэгъуэ ужьыгъуэм езым щыlэгъуэ зэригъуэткlэрэ хъуурэ кlуэныгъэр 

къэхъунщ. Хъуурэ кlуэныгъэр зэрыгъэзащlэр ″зы-тlыу-щы″ 

защlэкlэрэщи, мыр (зы-тlыу-щы) хъуурэ кlуэныгъэм лъабжьэ 

зэригъуэтарэ и пщалъэращ. Мы пщалъэр мыувыlэу утыку 

къызэрихьэкlэрэщ хъуурэ кlуэныгъэри, увыlэгъуэ зэримыlэкlэрэ мы 

хъуурэ къекlуэкlым и зы lыхьэр (и пщалъэ lыхьэр) зы къэхъуныгъэу мы 

зи гугъу тщlа ″зы-тlыу-щы″ращ.  

Мы къэхъуныгъэ пщалъэр увыlэгъуэ имыlэу къэхъуу щытщи, 

мыпхуэдэуи зы периодикэ къэхъуныгъэ мэухуэр. Ар периодикэу 

щыгъэзащlэкlэ утыку къихьэр зы периодикэ функцэщ. Мы периодикэ 

функцэм и зы периодыр зи гугъу тщlы къэхъуныгъэ пщалъэрщ (зы-тlыу-

щы). Аращи, къэхъуныгъэм и ″тlыу″гъэкlэрэ къэхъуныгъэ 

къызэрыхэхъукlыжу къэта формулацэр зы периодикэ функцэуи 

къэгъэлъэгъуэфынщ. 

Щыlэгъуэрэ дэтхэнэ зы щыlэр зэрызэпкъырыувэрэ 

зэрызэпкъырылъыр ″щы″уэщи, щхьэжу ″зы″уэ мэлъытэр. Мыпхуэдэу 

зэпкъырылърэ лъытэ щыlэгъуэм щыlэгъуэ къыхэхъукlыныгъэрэ и 

щыlэгъуэр зэрихьын къару иlэжщи, мы къарур щыlэгъуэм езым хэлъыж 

″тl″ращ. Щыlэгъуэм и щыlэгъуэр зэрихьрэ зэрыбагъуэ щlыкlэу 

щыlэгъуэщlэ къызэрыхэхъукlыфыр езым хэлъыж ″тl″ къарукlэрэщ. Абы 

хэлъ ″тl″ыр ″тlыгъуэ″м зэриувэкlэрэщ ″тlыу″гъэри къызэрыхъур. Аращи, 

щыlэгъуэр зэры″тlыу″кlэрэщ щыlэгъуэ къызэрыхэхъукlри, мыри ″зы-

тlыу-щы″уэ зи гугъу тщlа ″къэхъуныгъэ″ращ. Щхьэж зы къэхъуныгъэу 

мы тлъыта ″зы-тlыу-щы″м езыри ″щы″уэ зэрыпкъырыувауэ зы 

щыlэгъуэщ. Ари щыlэгъуэрэ дэтхэнэ зы щыlэм хуэдэу ″щы″уэ зэхэлърэ 

″зы″уэ лъытапхъэщ; щхьэж щыlэгъуэрэ щыlэм хэлъ ″тl″ыр мы 

″къэхъуныгъэ″м (зы-тlыу-щы) ″тlыу″уэ (″тl″ ужьыгъуэу) зэрыхэлъыр 

нэрылъагъущ. Нытlэ, ″къэхъуныгъэ″у тлъыта мы щыlэгъуэм и щыlэгъуэр 

зэрихьыр абы хэлъыж ″тlыу″кlэрэщи, мыбы езыр (зы-тlыу-щы) 

зэры″тlыу″кlэрэ зэтеуплlанщlэу и щыlэгъуэр аргуэру къохъур. Ар 

зэрыщыту зэ ″тlыу″рэ щызэтеуплlанщlэм щыгъуэ къэхъур абы и 

щыlэгъуэр зэрыкlуатэращи, мыр зы периодикэ функцэу 

къызэрыгъэлъэгъуапхъэри гурыlуэгъуэщ.  

Аращи, щыlэгъуэм щыlэгъуэ къытехъукlыныгъэр зэрыгъэзащlэр 

къэхъуныгъэ пщалъэу щыт ″зы-тlыу-щы″р езым и ″тlыу″гъэкlэрэ аргуэру 

утыку къызэрихьэжкlэрэщи, мыр мыпхуэдэу къэгъэлъэгъуапхъэщ:  

«″зы-тlыу-щы″→ тlыу→ ″зы-тlыу-щы″».  

Мыр къэхъуныгъэ пщалъэу тлъыта ″зы-тlыу-щы″м езым аргуэру и 

къэхъукlэжращ; ″зы-тlыу-щы″р зэрытеуплlанщlэращи, мыри 

зэрыгъэзащlэр ″зы-тlыу-щы″м езыр зэры″тlыу″кlэращ. Къэхъуныгъэ 

пщалъэу тлъыта ″зы-тlыу-щы″р зэры″тlыу″рэ зэрытеуплlанщэу утыку 

къихьа ″зы-тlыу-щы″р абы езым къэхъуныгъэ зэригъуэтарэ ар зэрыщыту 

зэрыунэтlаращ. Нэгъуэщlыу жыпlэмэ, зэ ″къэхъуныгъэ″р (зы-тlыу-щы) а 

зэм къытемынэу, аргуэру къэхъуащи, мыр абы езым увыlэгъуэ 

зэримыlэкlэрэ хъуурэ къекlуэкlыу зэрыщlидзэм лъабжьэ зэригъуэтаращ. 

Мыр къэхъуныгъэм езым и къэхъуныгъэжу, абы езым щыlэгъуэ 

зэригъуэтаращ. Аращи, къэхъуныгъэм щыlэгъуэ зэригъуэтар 

къэзгъэлъагъуэ мы формулацэр къэхъуныгъэр увыlэгъуэ зэримыlэкlэрэ 

къэхъуу зэрыщытынуращ зытеухуари, щыlэгъуэм щыlэгъуэ 

къыхэхъукlыныгъэ ″зы-тlы-щы″р мыувыlэу лэжьэну аращ.  

Мы псалъэм къызэрыгуэкlкlи, къэхъуныгъэ ″зы-тlыу-щы″р 

зэрытеуплlанщlэу къызэрыгъэлъэгъуа мы формулацэр икlи мы 

къэхъуныгъэр зэрызэкlэлъыкlуэкlэкlи къэгъэлъэгъуапхъэщи, ар 

щыхъукlэ, ″щы″уэ зэхэлърэ ″зы″уэ лъытэм и ″тlыу″гъэкlэрэ утыку 

къихьэныгъэм лъэбакъуищ зэрырикlуаращ утыку къихьэнур. Аращи, 

къэхъуныгъэ унэтlыгъэм теухуауэ мы къэта формулацэр ″зы″м и 

″тlыу″гъэкlэрэ ″зы″р утыку къызэрихьэм (зы-тlыу-щы) ″тlыу″гъэ 

зэригъуэтращи, мыр икlи къэхъуныгъэ пщалъэу тлъыта ″зы-тlыу-

щы″кlэрэ утыку къихьа ″щы″м (ар икlи ″щы″уэ зэхэлъ ″зы″щ) и 

″тlыу″гъэкlэрэ къэхъум ″зы″ гуэр къытехъукlыныгъэкlэрэ зэрызекlуэращ.  

Щыlэгъуэм теухуауэ ″зы″мрэ ″щы″м я зэпыщlэныгъэр 

″зы{∩щы};щы{∩зы}″уэ зэрыщытыр ипэкlэ къэтагъэххэщи, игъуэ 

щыхъум деж, зыр зым ипlэ зэриувэфынур гулъытапхъэщ. ″Зы″мрэ ″щы″р 

мы зэрызэlуха щlыкlэкlэ къэдгъэлъагъуэу, къэхъуныгъэр 

зэрызытеуплlанщlэ щlыкlэу къэдгъэлъэгъуа формулацэм хиубыдэхэр 

зэкlэлъхьэужьуи къэгъэлъэгъуапхъэщи, илъабжьэкlэ къызэрытар 

мыпхуэдэщ. Мыпхуэдэу щыгъэлъагъуэкlэ утыку къихьэри къэхъуныгъэ 

пщалъэр (зы-тlыу-щы) зи период зы функцэ формэу зэрыщытыр 

гулъытапхъэщ. 

″Зы-тlыу-щы″м езыр зэры″тlыу″рэ зэрытеуплlанщlэр ″зы″м и 

″тlыу″гъэкlэрэ ″зы″ утыку къихьэныгъэми лъэбакъуищ зэрырикlуэращи, 

мыпхуэдэу къэхъур щыlэгъуэ ужьыгъуэм езым щыlэгъуэ зэригъуэт 

щlыкlэу ар ″щы″пlэ зэриувэращ. Мыри щыlэгъуэ ужьыгъуэм лъабжьэ 

игъуэтарэ мыувыlэу зекlуэныгъэ зэригъуэтаращи, ″зы″м и ″тlыу″гъэм 

″зы″ къызэригъэхъум лъэбакъуищ щикlуэм деж, щыlэгъуэ бэгъуэныгъэм 

езыр къэхъуагъэххэу щытщи, ари мыпхуэдэу къэгъэлъэгъуапхъэщ:  

«зы{∩щы}→ тlыу→ щы{∩зы}→ тlыу→ щы{∩зы}→ тlыу→ щы{∩зы}».  

Гулъытапхъэщи, ″тlыу″гъэр ″щы″кlэрэ къызэрыхъурэ зы гуэрым зы 

гуэр къызэрыхэхъукlыу хъууэ кlуэр лъэбакъуищкlэ къэзыгъэлъагъуэщ 

мыри, щыlэгъуэ ужьыгъуэщ. Зыр зэрытlкlэрэ ″тlыу″ къэхъуу, щыlэгъуэ 

зиlэр зэрыкlуатэрэ зы гуэрым зы гуэр къызэрыхэхъукl щlыкlэу 

зэкlэлъыкlуэ мы lуэхур мы лъэбакъуищри зыхэплъагъуэу нэхъ lупщlу 

мыпхуэдэу къэгъэлъэгъуапхъэщ:  

«зы{∩щы}→ тlыу→ щы{∩зы}→ тlыу→ щы{∩зы}→ тlыу→ щы{∩зы}».  

 
                     Япэрей лъэбакъуэ         Етlуанэ лъэбакъуэ               Ещанэ лъэбакъуэ  

″Зы-тlыу-щы″р зэры″тlыу″кlэрэ зэрызэтеуплlанщlэ щlыкlэу утыку 

къихьауэ мы къэтар ″зы-тlыу-щы″р зэкlэлъхьэужьу зэрызекlуэрэ ар зи 

периоду зы функцэщ; ар ″волнавая функция″ жыхуаlэ зы функцэщ. 

Къэхъуныгъэ пщалъэу тлъытар зэрыщыту ″тlыу″рэ зэрытеуплlанщlэкlэрэ 

зэхуэдитlу, икlи къэхъуныгъэ пщалъэр зэрызэдза щlыкlэу зэхуэдищу 

зыхэплъагъуэу зы функцэщ. Къэхъуныгъэр зэрыунэтlрэ зэрыужьыр 

″щы″пlэ зэриувэр зыхэплъагъуэ мы функцэр щыlэгъуэм щыlэгъуэ 

къызэрыхэхъукlкlэрэ зэрызекlуэм теухуащ. Сытри ″щы″пlэ зэриувэкlэрэ 

щыlэгъуэ зэригъуэтым хуэдэу, мы функцэри къэхъуныгъэрэ щыlэгъуэм 

щыlэгъуэ къызэрытехъукlыр ″щы″пlэ иувэу щыlэгъуэ зэригъуэтыр 

къэзыгъэлъагъуэ функцэщ.  

* 

Къэхъуныгъэ пщалъэу тлъыта ″зы-тlыу-щы″р ″щы″уэ зыхэплъагъуэ 

мы функцэр щыlэгъуэм щыlэгъуэ къызэрыхэхъукlым езыр ″щы″пlэ 

зэриувэрэ абы щыlэгъуэ зэригъуэтым теухуащ. Ауэ, мыр ″къэхъуныгъэ″р 

зэрыщыту утыку къызэрихьэжу зэрыгъэзащlэр ″волнавая″у утыку 

къизылъхьэ зы функцэщи, къэхъуныгъэр зэхуэдэ защlэкlэрэ щэнейкlэ 

зыхэплъагъуэ мы функцэм дэтхэнэ и зы лъэбакъуэрэ lыхьэу утыку 

къихьэр адрейхэм зэрызэлъытар хэплъагъуэкъым. Нэгъуэщlу жыпlэмэ, 

мы функцэр зы периодыр зэрыщыту зэкlэлъыкlуэущ зэрыухуари, 

щыlэгъуэ ужьыгъуэм дэтхэнэ и зы лъэбакъуэр зы джыгъуэщlэу 

зэщхьэщыкlыу зэрызекlуэрэ зэрызэпкъырыувэ щlыкlэр зэхуэдэ защlэу 

lыхьищу зэхэт мы функцэм хэплъагъуэкъым.  

Къэхъуныгъэр зэрызэтеуплlанщlэкlэрэ утыку къыщихьэкlэ, 

щыlэгъуэм щыlэгъуэ къызэрыхэхъукlкlэрэ къэхъу мы lуэхугъуэр 

лъэбакъуэ-лъэбакъуэрэ зэпкъырыувэкlэу зэрыужьыр гурыlуэгъуэщи, 

нытlэ, мыхэр зыхыумылъагъуэу къэта мы функцэм дэтхэнэ и зы lыхьэрэ 

лъэбакъуэм, дэтхэнэ и зы щlыпlэм функцэм зэрыхэтым елъытауэ езым 

хуэlуауэ зы пщlэ зэриlэнур гулъытапхъэщ. Атlэ, къэхъуныгъэр 

къызэрыхъужкlэрэ щыlэгъуэм щыlэгъуэ къызэрытеухъукlыу зэрызекlуэр 

къэзыгъэлъагъуэ мы функцэм дэтхэнэ и зы щlыпlэм и пщlэрэ и 

″валор″ыр лъытэнрэ утыку къихьэн хуейуэ щытщи, мыри бзэращ 

къэзыlуатэр. Аращи, мы волнавая функцэр къэхъур къызэрыхъужкlэрэ 

зэрызекlуэрэ щыlэгъуэ ужьыгъуэм щыlэгъуэ зэригъуэтращ зытеухуари, 

мыри щыlэгъуэ зэрызэпкъырыувэкlэу зэрыгъэзащlэр къызэрыlуатэ 

щlыкlэу, мы функцэм дэтхэнэ и зы щlыпlэр игъуэ псалъэкlэ адыгэбзэм 

къызэриlуэтам щыгъуазэ дыхуэхъунщ.    

Мы функцэм дэтхэнэ и зы щlыпlэрэ lыхьэр утыку къызэрихьэрэ абы 

мы функцэм хигъэзэщlыхь къалэным теухуауэ иlэ пщlэр щхьэхуэ 

щхьэхуэу лъытапхъэщ. Къэхъуныгъэрэ хъуурэ кlуэныгъэр зэрызекlуэр 

къэзыгъэлъагъуэрщ мы функцэри, хъуурэ кlуэныгъэм дэтхэнэ и зы 

щlыпlэм къэхъуныгъэм теухуауэ зэщхьэщыкl къалэнрэ пщlэ зэриlэр 

гурыlуэгъуэщ; нытlэ, мы функцэм хиубыдэ дэтхэнэ гуэрыр (″щы″ 

лlэужьыгъуэрэ ″тlыу″ лlэужьыгъуэу) утыку къызэрихьамрэ къыздихьа 

щlыпlэкlэ функцэм хигъэзэщlыхьым теухуауэ лъытэн хуейщ. Икlи, 

дэтхэнэ зы щlыпlэр функцэм хигъэзэщlыхьым теухуауэ лъытэн 

зэрыхуейрэ, ар игъуэ псалъэхэмкlэ къэlуэтэн зэрыхуейри гулъытапхъэщ. 

Нытlэ, япэу мы функцэм хэт ″тlыу″хэр къызэрыlуэта псалъэхэм 

деплъынщ.   

 «зы{∩щы}→ тlыу→ щы{∩зы}→ тlыу→ щы{∩зы}→ тlыу→ щы{∩зы}».  

                           ↓                                ↓                                  ↓ 
                        Зы тlыу (зытl)                   тlыуитl (тlитl)                    тlыуищ (тlищ) 

                      ↓                                ↓                                 ↓  

                    Тlу                           Плlы                          Хы 

Мы лъэбакъуищ унэтlыгъэу функцэм хиубыдэ ″тlыу″гъэхэм и япэрейр 

къэхъуныгъэ пщалъэм и ″тlыу″гъэщи, функцэ къежьапlэ ″зы″м и 

″тlыу″гъэу щытрэ функцэми и япэрей мы ″тlыу″гъэр зэрыхуэфащэрэ 

зэрыигъуэкlэрэ адыгэбзэм щхьэж зы псалъэу къызэриlуэтар ″тlу″уэщ.  

″Тlу″уэ лъыта мы япэрей ″тlыу″гъэм къыкlэлъыкlуэ ″тlыу″гъэхэри 

функцэм зыщыхэт щlыпlэмрэ зыхэт къэхъуныгъэ lыхьэрэ лъэбакъуэм 

елъытауэ, икlи къызыкlэлъыкlуэ ″щы″ лlэужьыгъуэми елъытауэ 

игъэзащlэм зэрезэгъкlэрэ игъуэ псалъэхэмкlэ къэlуэтапхъэщи, ахэр 

адыгэбзэм къызэриlуатэ щlыкlэри илъабжьэкlэ къэтащ.  

Япэрей ″тlыу″гъэр ″тlу″уэ лъытащи, абы утыку къыригъэхьэ ″щы″ 

лlэужьыгъуэри а зэрыщыту ″щы″уэ зэрылъытакlэрэ щыlэгъуэ ужьыгъуэ 

функцэм и япэрей лъэбакъуэр утыку къихьащ. Мыпхуэдэу утыку къихьа 

″щы″м къыкlэлъыкlуэрэ абы и ″тlыу″гъэуи къэхъуу функцэм и етlуанэ 

″тlыу″гъэу хэтыр адыгэбзэм зэрызилъытэрэ къызэриlуатэм щыгъуазэ 

дыхуэхъунщ.  

Мыбдежыр къэхъуныгъэ пщалъэм и ″тlыу″гъэщ, икlи абы хиубыдэу 

утыку къихьа ″щы″ми и ″тlыу″гъэщи, ″тlыу″гъэ къалэнитl зыгъэзащlэрщ. 

Функцэм теухуауэ етlуанэ ″тlыу″гъэращ мыбдежри, зи гугъу тщlы 

функцэм дежкlэ ″тlыуитl″щ. Япэрей ″тlыу″р ″тlу″уэ зэрылъытакlэрэ, абы 

къыкlэлъыкlуэ мы ″тlыу″р ″тlутl″уи лъытапхъэщ. Мыр зы ″тl″ 

lуэхугъуэщи, ″тlитl″уи лъытапхъэщ.  

Мы ″тlыу″гъэм теухуауэ мы къэlуэтахэм къызэрыхэкlщи, къэхъуныгъэ 

пщалъэм къыкlэлъыкlуэу ар зэрызэтеуплlанщlэр зыгъэзащlэрэ абы и 

″тlыу″гъэу утыку къихьэ мы ″тlыу″ лlэужьыгъуэр щыlэгъуэ 

унэтlыныгъэрэ бэгъуэныгъэм пlэ (пl) игъуэтауэ зыхуэкlуэнум 

зэрыхурихулlэр (лl) къизыlуэ зы псалъэу ″пl-лl″ → ″плlы″уэ лъытащ. Ар 

(плlы) щыlэгъуэ къэхъуныгъэ пщалъэу щыт ″зы-тlыу-щы″м къигъэхъуарэ 

хиубыдэ щыlэгъуэщlэ ″щы″м и щхьэщыкlыныгъэу, абыи и ″тlыу″гъэу 

зэрыщыткlэрэ ″щы″р зэрыхъун хъуарэ (лl) пlэ зэригъуэтари, ″щы″ 

нэужьыр унэтlыгъэкlэрэ зэрызекlуэнурэ зыхурихулlэнури зыхэлъыжу 

ухуа зы псалъэщ. Мыбдежыр икlи щыlэгъуэр зэрызэпкъырыувэрэ утыку 

къызэрихьэ геометрие лъабжьэ ″щы″р зэрытеуплlанщlэ щlыпlэращи, 

щыlэгъуэр зэрызэпкъырыувэрэ геометрие зэригъуэт ″щы″м 

щхьэщыкlыныгъэр зэригъуэтращ.  

Щыlэгъуэ унэтlыгъэр щыlэгъуапlэм зэриувэнум мы и етlуанэ 

лъэбакъуэр утыку къызэрихьэу зэрыунэтlращ ″тlитl″ыр ″плlы″уэ 

зэрылъытэри, ар къэхъуныгъэ пщалъэу щыт щыlэгъуэ унэтlыгъэм и 

япэрей лъэбакъуэм утыку къыригъэхьа ″щы″ нэужьым къэхъуарэ абы и 

″тlыу″гъэу, ″щы″рэ мы щыlэгъуэ лъабжьэу ухуар зыдэкlуэфым нэгъунэ 

кlуапlэ зэригъуэтари къизыlуэ зы псалъэуи лъытапхъэщ. ″Плlы″р 

щыlэгъуэр зэрыухуа ″щы″м и ″тlыу″гъэрэ абы къыкlэлъыкlуэу, щыlэгъуэ 

зиlэр ″щы″уэ зэпкъырыуварэ зэрыхъун хъуа нэужь къэхъу унэтlыгъэщи, 

мыбдежыр ″щы″пlэ иувам и щхьэщыкlыныгъэрэ и унэтlыгъэу щыlэгъуэ 

зиlэр зэрыхъун хъуарэ щыlэгъуэ зэриlэкlэрэ гъуэгу зэрытехьагъэххэ 

щыlэпlэщ.  

Щыlэгъуэ ужьыгъуэм езыр ″щы″пlэ зэриувэкlэрэ щыlэгъуэ 

зэригъуэтым теухуа функцэм и курэкупс мы ″тlыу″гъэр мы функцэр 

зэрыухуэ щlыкlэу къэхъуныгъэ пщалъэр щызэтеуплlанщlэрэ аргуэру 

утыку къихьэжыныгъэр щыгъэзащlэ ″тlыу″гъэщ. Щыlэгъуэр 

зэрызэпкъырыувэфым (щы) щхьэщыкlыныгъэ къыхуэзыгъакlуэ мы 

″тlыу″гъэр, зи мыхьэнэр геометрием теухуауи фlыуэ гурыlуэгъуэ 

къытхуэхъуа ″щы″м зы измерение къыхэхъуэжыныгъэ ″тlыу″гъэщи, мыр 

щыгъэзащlэ щlыпlэу ″плlы″р хъущэщ.  

Къэхъуныгъэ пщалъэ ″зы-тlыу-щы″р аргуэру къэхъужыным пlэ 

хуэхъур мы етlуанэ ″тlыу″гъэу теуплlэнщlэныгъэр щыгъэзащlэращ. 

″Теуплlэнщlэн″ псалъэм хэт ″плl″ макъхэр гулъытапхъэщи, мы псалъэм и 

мыхьэнэр ″плlы″р бжыгъэцlэ зыхуэхъуа ″4″ым зэрытемыухуарэ 

къызэрытемыхъукlар гурыlэгъуэщ. Ауэ мы къэтlуэтахэм гурыlуэгъуэ 

зэращlщи, ″плl″ макъ мыхьэнэкlэрэ гъэзащlэ lуэхугъуэхэщ 

″теуплlэнщlэн″ псалъэмрэ ″плlы″ псалъэри, абыхэм къэхъуныгъэрэ 

щыlэгъуэкlэ зэпыщlэныгъэ зыхуаlэщ.  

Функцэм мы и ″ещанэ лъэбакъуэ″м хиубыдэ ″тlыу″гъэр функцэр 

″щы″пlэ зэриувэрэ функцэ ухыпlэу щыт ″щы″ лlэужьыгъуэри 

къызщыхэхъукlращ. Мыбдежыр щыlэгъуэ ужьыгъуэм езым щыlэгъуэ 

щигъуэтрэ ″щы″пlэ щиувэращи, хиубыдэ ″тlыу″ри ″щы″пlэ щиувэращ. 

Мыбдежыр мы функцэм и ещанэ ″тlыу″гъэщи, щыlэгъуэ ужьыгъуэм 

езым щыlэгъуэ зэригъуэтыр щызэфlэкl ″щы″ лlэужьыгъуэри 

къыздыщыхэхъукl ″тlыу″гъэращ. Ар щыхъукlи, мыбдежри етlуанэ 

″тlыу″м хуэдэу мы гъэзащlэ lуэхугъуэм зэрезэгъкlэрэ игъуэ псалъэу 

къэlуэтапхъэу зэрыщытыр гурыlуэгъуэнщ.  

Мы ″тlыу″гъэр функцэм и ещанэ ″тlыу″гъэрэ и ещанэ lыхьэм щыщ 

″тlыу″гъэу зэрыщытым, мыбы къызэрыгуэкlкlи ухыпlэ ″щы″ 

лlэужьыгъуэр къэзыгъэхъуну ″тlыу″гъэу зэрыщытым, икlи 

къызкlэлъыкlуэ ″щы″ лlэужьыгъуэм (тху) зэрыри″тlыу″гъэу зэрыщытым 

теухуауэ игъэзащlэ къалэным зэрезэгъ псалъэкlэ къэlуэтапхъэщ.  

Функцэм и ещанэ мы ″тlыу″гъэм функцэм хигъэзэщlыхь къалэнымрэ 

функцэ лъэныкъуэкlэ тежыlыпхъэхэр пытщэнщ. Аращи, ″тlыу″гъэу мы 

ещанэу къэхъур ″тlыу″уэ ″щы″щи, ″тlыу″р ″щы″пlэ щихуэ щlыпlэу 

″тlыущ″щ; ″тlыу″р ″щы″пlэрэ ″щыгъуэ″ щиувэрэ щыхиубыдэ щlыпlэу 

″тlыуэщ″щ; ″тlыу″р ″щы″пlэ щихуэрэ ″тlыу″ джыпlэу ″тlыуищ″щ. 

″Тlыу″р ″тl″ ужьыгъуэщи, мыбдежыр ″тl″ lуэхугъуэм ″щы″пlэрэ 

щыlэгъуапlэ щигъуэтарауэ ″тlыщ″рэ ″тl″ джыгъуэпlэуи ″тlищ″щ, икlи 

″тl″ым пlэ хуэхъужу ″тl″ыр ″щы″пlэм зэрыривэкlэрэи ″тlэщ″щ. Мы 

псалъэхэм къаlуатэр аращи, мыбдежыр ″тl″ым ″щы″пlэ щигъуэтрэ ″тl″ым 

и ″щыгъуэ″ращ; ари ″тl″ым щыlэпlэ щигъуэтращ, ″тl″ бэгъуапlэм и 

щыlэгъуэр щызэпкъырыувэращ. Щыlэгъуэ унэтlыныгъэрэ бэгъуэныгъэр 

къызэрыхъурэ ″щы″пlэ зэриувэ лъэбакъуэу мыбдежыр ″тl″ырэ 

″тlыу″гъэми щыlэгъуэ зэригъуэт щыlэкlэрэ щlыпlэщ.  

Функцэу зи гугъу тщlым зэрыхэт щlыкlэкlэ, мыбдежыр ″тl″ыгъэ 

щэнейуэ мы къэхъуар (тlыщ, тlищ) ″тl″ыр ″щы″пlэ щиуваращи, ″тl″ыпlэу 

(тlэщ) щытыр ″щы″ми и ″тl″ыгъэу, ″щы″ми унэтlыгъэрэ бэгъуапlэ 

хуэхъурщ. Мы псалъэхэм къызэрыгуэкlкlи, мыбдежыр функцэм 

зэрыхэтрэ хигъэзэщlыхь лъэныкъуэкlэ ″щытl, щlыитl – щитl″уи 

лъытапхъэщ: мыбдежыр икlи ″тlищ″щ, икlи ″щитl″щ.  

Мыбдежыр зы ″тlыу″ лlэужьыгъуэу зэрыщытым папщlэ зы ″хъу″гъэу, 

ауэ фукнцэм зэрыхэтрэ хигъэзэщlыхь къалэнкlэрэи ″бзы″гъэуи 

зэрыщытыр гурыlуэгъуэщ. Нытlэ, мы къэтlуэтахэм гурыlуэгъуэ 

зэращlщи, ″хъу″гъэрэ ″бзы″гъэр щызэхэхьэ мы ″тlищ″рэ ″щитl″ыр хъуурэ 

кlуэным щыlэгъуэ щигъуэт щlыпlэу, щыlэгъуэ лъабжьэ ″щы″ми и 

унэтlыгъапlэщ. Аращи, ″хъу″гъэр ″бзы″гъэм, ″бзы″гъэри ″хъу″гъэм 

зэрыхуэкlуэ щlыпlэу, мыбдежыр щыlэгъуэ утыку къихьэпlэрэ щыlэгъуэ 

бэгъуапlэращ.  

Функцэм теухуауэ мыбдежыр щыlэгъуэм щыlэгъуэ 

къызэрыхэхъукlкlэрэ хъуурэ зэрыкlуэм езым щыlэгъуэ къызэригъуэтым и 

ещанэ лъэбакъуэщи, щыlэгъуэр зэрыбагъуэрэ хъууэ зэрыкlуэр ″щы″пlэм 

щихуэ лъэбакъуэм и ″тl″ыпlэщ. ″Тlищ″у зэрыщыткlэрэ ″хъу″гъэм 

щыlэгъуэ лъабжьэрэ ″бзы″гъэу ″щы″пlэ щигъуэт щlыпlэу, икlи ″щитl″уи 

зэрыщыткlэрэи щыlэгъуэ лъабжьэрэ ″бзы″гъэу щыт ″щы″м 

къэхъуныгъэрэ унэтlыгъэ щигъуэт щlыпlэщ. Мы псалъэм зэрезэгъщи, 

мыбдежыр убзыхугъэрэ унэтlыгъэу щыlэгъуапlэрэ къэхъугъуапlэ щlыпlэу 

зэрыщытым ипкъ икlэ, игъуэджэу ″хы″уэ лъытащ.  

Дигу къэдгъэкlыжынщи, ″х″ макъыр ″хъу″ макъыр къызтехъукl 

лъабжьэрэ ″субстанс″у лъытапхъэ ″хъ″ым и къэхъукlэм бзэгум 

къыщытехъукlыжа зы макъщи, ар (х) къызтехъукlа ″хъ″ым ещхьу 

″лъабжьэ″ мыхьэнэ зиlэрщ: ″х″ыр щыlэр къыздыщыхъурэ зыдэщыlэ 

лъабжьэ зи мыхьэнэ макъщ. Аращи, ″х″ыр щыlэгъуэ геометрие системэм 

и ординат къалэным теухуауэ зы макъ мыхьэнэщи, щыlэр щыджрэ утыку 

къыздыщихьэ лъабжьэщ.  

Щыlэгъуэр зэрыунэтlрэ зэрыбагъуэм теухуауэ зи гугъу тщlы функцэм 

хиубыдэ ″тlыу″хэм функцэм теухуауи я пщlэрэ валорхэр зэрылъытэкlэрэ 

адыгэбзэм къызэриlуэта псалъэхэм и гугъу тщlащи, илъабжьэкlи мы 

функцэм хиубыдэ ″щы″ лlэужьыгъуэхэр адыгэбзэм къызэриlуэта 

псалъэхэм щыгъуазэ дыхуэхъунщ.  

 «зы{∩щы}→ тlыу→ щы{∩зы}→ тlыу→ щы{∩зы}→ тlыу→ щы{∩зы}».  

   ↓                                ↓                                ↓                             ↓     

  Зы                              Щы                         Тху                          Блы 

″Щы″уэ зэхэлърэ геометрие лъабжьэу зэпкъырылъыр ″зы″уэщ 

зэрылъытэри, абы и ″тlыу″гъэм къытехъукlри аргуэру ″щы″уэ зэхэлъ 

геометрие лъабжьэу ухуэ ″зы″ гуэрщ. Аращи, щыlэгъуэ зиlэу ″щы″уэ 

зэпкъырыувэ дэтхэнэ гуэрыр зэрылъытэр ″зы″уэщ. Щыlэгъуэ зиlэрэ 

″щы″уэ зэпкъырылъыр ″зы″уэ зэрылъытэм ипкъ иткlэ, щыlэгъуэ 

ужьыгъуэу зи гугъу тщlа функцэм и къежьапlэ ″щы″ лlэужьыгъуэрэ 

″зы″уэ лъытар адыгэбзэм зэрыигъуэкlэрэ къызэриlуэта псалъэр ″зы″уэщ.  

Мы япэрей ″щы″ лlэужьыгъуэр ″зы″уэ къэlуэтащи, мыбы и ″тlыу″гъэу 

утыку къихьари япэрей лъэбакъуэрэ ″щы″ лlэужьыгъуэу къызэрыхъуам 

ипкъ иткlэ, адыгэбзэм зэрыигъуэкlэ къызэриlуэта псалъэр ″щы″уэщ.  

Къэхъуныгъэ пщалъэу щыт ″зы-тlыу-щы″м хэт ″тlыу″гъэр япэрейуэ 

зэрыщытым папщlэ, зы псалъэу ″тlу″уэ къызэрыlуэтам хуэдэжу, абы 

хиубыдэ ″щы″ лlэужьыгъуэрэ ″зы″уэ лъытам и япэрейр ″зы″уэ, етlуанэри 

″щы″уэ къэlуэтащ. Икlи мыхэр (зы, щы) мы къэхъуныгъэрэ щыlэгъуэ 

ужьыгъуэ зекlуэкlэр къэlуатэу щlимыдзэ ипэlуэкlэ бзэм мыпхуэдэ 

мыхьэнэкlэрэ хэхьагъэххэт.  

 Къэхъуныгъэ пщалъэ жыхуэтlэр щыlэгъуэ ужьыгъуэ пэщlэдзэу 

щыlэгъуэм япэу щыlэгъуэ къызэрытехъукl лъэбакъуэращ (зы-тlу-щы). 

Мыр и пэщlэдзэрэ и лъабжьэу щыlэгъуэ ужьыгъуэрэ унэтlыгъэр 

къызэрыпыщэм ипкъ иткlэ, мы япэрей лъэбакъуэм утыку къыщихьарэ 

″щы″уи къэlуэтам и ″тlыу″гъэм (плlы) нэгъуэщl ″щы″ лlэужьыгъуэ 

къызэрыхэхъукlынур гурыlуэгъуэщи, япэрей лъэбакъуэм щыщрэ ″зы″м и 

″тlыу″гъэу (тlу) утыку къихьа ″щы″р мы къыкlэлъыкlуэ лъэбакъуэми и 

пэщlэдзэращ.  

Щыlэгъуэ унэтlыгъэм и япэрей лъэбакъуэм утыку къыщихьа ″щы″м и 

унэтlыгъэми (етlуанэ тlыурэ тlитl: плlы) ″щы″ лlэужьыгъуэ гуэр утыку 

къызэригъэхьэр гурыlуэгъуэщ. Мы ″плlы″ псалъэу къэlуэтам къигъэхъу 

мы ″щы″ лlэужьыгъуэр бзэм къызэриlуэта псалъэр ″тху″уэщ. Мыбдежыр 

функцэм и етlуанэ ″тlыу″гъэм (плlы) утыку къыригъэхьа ″щы″ 

лlэужьыгъуэу (тху) щыlэгъуэ унэтlыгъэм и етlуанэ лъэбакъуэм 

къигъэхъуарэ щыджаращ (щы-плlы-тху). Ар зы ″щы″ лlэужьыгъуэу 

утыку къызэрихьар гурыlуэгъуэщ, ауэ lыхьищу зэхэлъу къэгъэлъэгъуа мы 

функцэм и етlуанэ лъэбакъуэу утыку къызэрихьам папщlэ, езыр зы ″щы″ 

лlэужьыгъуэу щыт ″тху″м мы функцэм хигъэзэщlыхь къалэныр хъугъэщ. 

″Тху″р мы функцэр зытеухуа щыlэгъуэ ужьыгъуэм езым щыlэгъуэ 

щигъуэтрэ ″щы″пlэ зэриувэнум и етlуанэ лъэбакъуэм утыку 

къыщихьаращи, езыр зы ″щы″ лlэужьыгъуэу щытми, функцэм 

хигъэзэщlыхь мы и къалэным зэрезэгъкlэрэ ар ″тху″уэщ зэрылъытэр. 

″Тху″р щыlэгъуэ унэтlыгъэ мыхьэнэ зыхэлъу щхьэщыкlыныгъэрэ 

къарууфlагъэ (т) эффекткlэрэ зэрыхур (ху) къизыlуэ зы псалъэу 

зэпкъырыуващ.  

Ар ″тху″уэ зэрылъытам щхьэусыгъуэ хуэхъуар абы функцэм 

хуигъэзащlэ мы унэтlыгъэ къалэнращ. ″Плlы″рэ ″тlыу″гъэм 

къыкlэлъыкlуэу утыку къихьауэ зэрыщытым ипкъ иткlэ, ″щы″ 

лlэужьыгъуэрэ ″бзы″гъэ зиlэми, ар зыхэт ужьыгъуэм и ″тlыу″гъэ lыхьэм 

щыщу зэрыщытым папщlи, ″хъу″гъэ лlэужьыгъуэ зиlэу зы псалъэщ 

″тху″ри, зэрыухуа макъ мыхьэнэм мыр къыхощыр.  

Мыбы къыкlэлъыкlуэр функцэм и ещанэ лъэбакъуэрэ lыхьэу 

щыlэгъуэ ужьыгъуэр ″щы″пlэм зэрихуэрэ щыlэгъуэ зэригъуэт 

лъэбакъуэращ. ″Тху″м и ″тlыу″гъэу къэхъур зэрыигъуэкlэ ″хы″уэ 

зэрылъытам ипщэкlэ и гугъу тщlащи, абы къыхэхъукlыжыр функцэри 

″щы″пlэ зэриувэ ″щы″ лlэужьыгъуэу ″блы″уэщ къызэрыlуэтар. ″Хы″р 

функцэм и ещанэ ″тlыу″гъэ лlэужьыгъуэу ″тlищ″рэ ″щитl″уи зэрылъытам 

папщlэщ мыпхуэдэу къызэрыlуэтари, абы и мыхьэнэр гурыlуэгъуэщ. Абы 

къыхэхъукlыж ″щы″ лlэужьыгъуэр (блы) щыlэгъуэ ужьыгъуэр 

щызэфlэкlрэ зэрызэпкъырыувар къизыlуэращ: щыlэгъуэ унэтlыгъэрэ 

щыlэгъуэр зэрыбагъуэ щlыкlэр щызэфlэкlрэ зэрыухыр, щыlэгъуэ 

ужьыгъуэм езыр ″щы″пlэм зэриувэрэ щыlэгъуэ зэригъуэтыр мы ″щы″ 

лlэужьыгъуэкlэрэщ зэрылъытари, ар ″блы″уэщ къызэрыlуэтар. Щыlэгъуэ 

ужьыгъуэу мы зи гугъу тщlыр зэрызэлъытэныгъэ ужьыгъуэу (б) 

къызэрыхъуарэ зэрыхъун хъуауэ икlи мыр зэрилъабжьэкlэрэ 

зэрызекlуэнур (л) хэлъыжу зэрызэпкъырыувар къызэрыlуатэ зы псалъэщ 

″блы″р.  

″Щы″р зэрыкlуатэрэ зэрызекlуэр къизыlуэ ″щэ″м мы и кlуэкlэр 

зэрызэкlэлъхьэужьыкlэу зэрыгъэзащlэр къэзыгъэлъагъуэ функцэр 

″щы″пlэ иувэу щыlэгъуэ ужьыгъуэм езым щыlэгъуэ зэригъуэтыр 

щызэфlэкlрэ щыух щlыпlэу, мы ужьыгъуэр зэрыгъэзэщlэну щlыкlэм 

пщалъэ хуэхъуу утыку къихьаращ ″блы″р. Функцэм и ухыпlэ ″щы″ 

лlэужьыгъуэ ″блы″р щыlэгъуэ ужьыгъуэм езым щыlэгъуэ щигъуэтаращ; 

щыlэгъуэ зиlэр зэрыщыlэкlэрэ зэрызекlуэрэ зэрыбагъуэм лъабжьэ 

зэригъуэтарэ ар зэрызекlуэну щlыкlэми пщалъэ хъуэхъужаращ ″блы″р.  

Къэхъуныгъэ пщалъэу тлъытащ щыlэгъуэр зэрыужьрэ щыlэгъуэм 

щыlэгъуэ къызэрыхэхъукlым къызэрыщlидзэ ″зы-тlыу-щы″ри, мыр 

увыlэгъуэ зэримыlэкlэрэ щызекlуэм щыгъуэ, къэхъуар хъуурэ зокlуэр, 

щыlэгъуэм щыlэгъуэ къыхэхъукlыу къокlэрэхъукlыр. Мы къэхъуныгъэ 

пщалъэр зэрызэтеуплlанщlэкlэрэ утыку къызэрихьэж щlыкlэу утыку 

къихьа функцэр къэхъуныгъэ пщалъэм щэнейрэ икlуэу ″щы″пlэ 

зэригъуэтыр щыlэгъуэм щыlэгъуэ къыхэхъукlыныгъэм езым щыlэгъуэ 

зэригъуэтращ. Мыр хъуурэ къекlуэкlымрэ щыlэгъуэм щыlэгъуэ 

къызэрытехъукlым и щыlэгъуэ пщалъэу лъытапхъэщ. Къэхъуныгъэ 

пщалъэр (зы-тlыу-щы) лъэбакъуищу зэхэлъщи, абы езым и къэхъуныгъэу 

щыlэгъуэ щигъуэтри ар езыр зэрызэтеуплlанщlэрэ лъэбакъуищ 

щырикlуэращ. Къэхъуныгъэ пщалъэр ″щы″уэ зэрызэхэлъым хуэдэу, ар 

зэрытеуплlанщlэкlэрэ къэхъу щыlэгъуэ ужьыгъуэри lыхьищу зэхэлъщ. 

Мы lыхьищрэ лъэбакъуищыр хъуурэ кlуэныгъэрэ щыlэгъуэм щыlэгъуэ 

къыхэхъукlыныгъэм щыlэгъуэ зэригъуэт пщаплъэращи, мыпхуэдэу утыку 

къихьэращ ″блы″р.  

″Къэхъуныгъэ пщалъэ″у утыку къихьа ″щы″м езыр щхьэжу 

″къэхъуныгъэ пщалъэ″у зэрылъытапхъэм хуэдэжу, къэхъуныгъэ пщалъэм 

лъэбакъуищ икlуэу утыку къихьэр зэрылъыта ″блы″ри –щхьэжу- хъуурэ 

кlуэныгъэмрэ ″щыlэгъуэ ужьыгъуэм щыlэгъуэ зэригъуэт пщалъэ″у 

лъытапхъэщ. Аращи, функцэм и щlыпlэу утыку къихьа псалъэхэу, 

″щы″мрэ ″блы″м ягъэзащlэрэ я мыхьэнэр мы ужьыгъуэм щыщу утыку 

къихьэ адрей псалъэхэм елъытауэ нэхъ пщlэшхуэщ. ″Щы″р икlи 

щыlэгъуэ лъабжьэщ, икlи къэхъуныгъэ пщалъэщ, икlи щыlэгъуэ 

ужьыгъуэм езыри ″щы″уэ зэхэлърэ lыхьищщи, абы и ухыпlэу утыку 

къихьэу къэlуэта ″блы″ри ″щы″ лlэужьыгъуэщ; щыlэгъуэр зэрызекlуэ 

щlыкlэри ″блы″гъэкlэрэщ.  

Щыlэгъуэ ужьыгъуэм езым щыlэгъуэ зэригъуэтрэ щыlэгъуэ 

зэхъуэкlыныгъэм лъабжьэ игъуэту зэрызэпкъырыувэрэ зэрызэфlэкlаращ 

″блы″р. Мы зэфlэкlа lуэхугъуэр зэрызэлъыта щlыкlэкlэ зэрыхъун хъуауэ 

зэрыщытрэ мыпхуэдэуи зэрызекlуэнур игъуэкlэрэ къызэрыlуэта псалъэщ 

″блы″р. Щыlэгъуэм (щы) щыlэгъуэ къыхэхъукlын lуэхугъуэу, щыlэгъуэр 

зэрызекlуэр къыщыунэхуарэ зэрызекlуэ щlыкlэм лъабжьэрэ пщалъэ 

зэригъуэтаращ ″блы″р утыку къизыгъэхьари, ар зытеухуар щыlэгъуэм 

щыlэгъуэ къыхэхъукlыныгъэр зэрыгъэзащlэрэ зэрызэщlэблэ щlыкlэращ.  

* 

Щыlэгъуэр щхьэжу зэрылъытэ ″щы″р зэрыщыlэкlэрэ зэрыкlуатэр 

″щэ″ращ къызэрыlуатэр. Абы и зекlуэкlэу ″щы″м ″щы″ 

къызэрытехъукlыжыр ″тl″ыкlэрэ зэрыгъэзащlэри гурыlуэгъуэщи, 

мыпхуэдэу утыку къихьэ къэхъуныгъэр зэрызекlуэ щlыкlэри зи гугъу 

тщlа волнавая функцэращ къэзыгъэлъагъуэр. Мы функцэкlэрэ гъэзащlэр 

щыlэгъуэ ужьыгъуэр зэрызэпкъырыувэ щlыкlэращи, абы дэтхэнэ и зы 

лъэбакъуэмрэ и зы щlыпlэм мы зэрызэпкъырыувэкlэрэ ужьыгъуэм 

теухуауэ зы къалэни егъэзащlэр. Мыбы папщlэщи, функцэм дэтхэнэ и зы 

щlыпlэр утыку къызэрихьэрэ функцэм хигъэзэщlыхьым зэрытеухуакlэрэ 

игъуэ псалъэхэмкlэ къоlуатэр.  

Щыlэгъуэ ужьыгъуэр хъуурэ къекlуэкlныгъэращи, дэтхэнэ зы 

щыlэгъуэу ″щы″уэ ухуарэ ″зы″уэ лъытар лъабжьэрэ къежьапlэу (хъ) 

къыщlэхъуэнум пlэ хуэхъуращ; абы и ужьыгъуэу (у) къэхъум (хъу) 

аргуэру ″щы″уэ ухуарэ ″зы″уэ лъытэ гуэр къегъэщlыр. Мы утыку 

къихьэри зы лъабжьэу (хъ) къыщlэхъуэн гуэрым пlэ хуэхъужращи, абы и 

ужьыгъуэми (хъу) аргуэру ″щы″уэ зэхэлърэ ″зы″уэ лъыта гуэр 

къегъэщlыжыр. Щыlэгъуэ ужьыгъуэм теухуа мы къекlуэкlыкlэр функцэм 

зэрыхэплъагъуэу ″щы″ лlэужьыгъуэрэ ″тl″ лlэужьыгъуэр зэкlэлъхьэужьу 

зэрыгъэзащlэр гурыlуэгъуэщ. Аращи, убзыхуарэ зы бзыгъэу утыку 

къихьарэ къыщlэхъуэнум пlэ хуэхъужыр ″бзы″гъэу зэрыщытымрэ, ″тl″ 

макъыр зэрымакъыхъум хуэдэжу, абы и ужьыгъуэ ″тlыу″ри ″хъу″гъэу 

зэрыщытыр гурыlуэгъуэщи, щыlэгъуэ ужьыгъуэу мы къекlуэкlыр 

″бзы″гъэрэ ″хъу″гъэ зэкlэлъхьэужьыкlэу зэрызэхэлъри гулъытапхъэщ.   

Щыlэгъуэрэ геометрие лъабжьэу щыт ″щы″мрэ ар зэрылъытэ ″зы″р 

щыlэгъуэрэ щыlэр убзыхуауэ зы бзыгъэу утыку къызэрихьэр 

гурыlуэгъуэщи, функцэм ″щы″рэ ″зы″ лlэужьыгъуэу (щы{∩зы}) 

хэплъагъуэ дэтхэнэ гуэрыр къэхъур (хъу) къызтехъукl лъабжьэу (хъ) 

″бзы″гъэу лъытапхъэщ. ″Щы{∩зы}″ым и щыlэгъуэр зэрихь щlыкlэр абы 

″щы{∩зы} къызэрыхэхъукlкlэрэщи, мыр зэрыгъэзащlэрэ мы ″бзы″гъитl 

зэхуакум къыдэхъухьуу а тlур зэпызыщlэ ″тlыу″р ″зы″м ″зы″ 

къыхэхъукlыныгъэ зыгъэзащlэу ″хъу″гъэ лlэужьыгъуэщ.  

Мы псалъэхэм къызэрагъэлъагъуэщи, щыlэгъуэ ужьыгъуэм дэтхэнэ и 

зы лъэбакъуэрэ щlыпlэр ″бзы″гъэрэ ″хъу″гъэу зэпыщlащ. Щыlэгъуэм и 

щыlэгъуэр зэрихь щlыкlэкlэ мы зэкlэлъхьэужьыкlэу къекlуэкlыр 

″хъу″гъэрэ ″бзы″гъэ лъэныкъуэу генератикэу зэпыщlащ.  

Мы къэтlуэтахэм гурыlуэгъуэ зэращlщи, зи гугъу тщlы функцэм хэт 

дэтхэнэ ″зы(∩щы); щы{∩зы}″р ″бзы″гъэ зиlэрщ, дэтхэнэ зы ″тlыу″ри 

″хъу″гъэ зиlэрщ. Ауэ ахэр мы къызэрыхъуа щlыкlэу ″бзы″гъэрэ ″хъу″гъэу 

зэрыщытым нэмыщl, функцэм зыдыхэт щlыпlэм елъытауэ дэтхэнэ зым 

фукнцэм хигъэзэщlыхь къалэнкlи ″бзы″гъэрэ ″хъу″гъэу зэрылъытэфынур 

гурыlуэгъуэщ, икlи ахэр къызэрыlуэта псалъэхэр мыпхуэдэу зэрыухуари 

гулъытапхъэщ.  

Аращи, щыlэгъуэ ужьыгъуэр генератикэу зэпыщlауэ мы 

къызэрекlукlым дэтхэнэ и зы лъэбакъуэрэ щlыпlэр къызэрыхъуа 

щlыкlэмрэ функцэм зыдыхэту хигъэзэщlыхь къалэным теухуауэ 

зэрылъытэ ″бзы″гъэрэ ″хъу″гъэр щызэтехуэрэ щызэтемыхуэ щыlэщ. 

Нытlэ, функцэм дэтхэнэ и зы щlыпlэр ″щы″ лlэужьыгъуэ е ″тlыу″ 

лlэужьыгъуэу утыку къызэрихьэм нэмыщl, функцэм зыдыщыхэтрэ 

хигъэзэщlыхь къалэн лъэныкъуэкlи еплъын хуейщ.  

Мы псалъэм къызэрыгуэкlкlи, я къэхъукlэр ″щы″ лlэужьыгъуэу 

зэрыщытым езэгъыущ ″зы, щы, блы″м функцэми хагъэзэщlыхь къалэнри, 

къызэрыхъуахэмрэ функцэми хагъэзэщlыхьыр зэтехуэу ″бзы″гъэ 

зиlэхэрщ мыхэр. Мыбы хуэдэщ ″тlу, плlы″ри, ахэри ″тlыу″ лlэужьыгъуэу 

къызэрыхъуамрэ функцэм хагъэзэщlыхь къалэн лъэныкъуэкlи зэтехуэу 

″хъу″гъэ зиlэхэрщ.  

Ауэ ″тху″мрэ ″хы″р мыбыхэм хуэдэкъыми, ахэр къызэрыхъуарэ 

функцэм хагъэзэщlыхь къалэныр зэтемыхуэрщ; икlи, функцэм 

хагъэзэщlыхь къалэнкlэрэщ мыхэр зы псалъэу къызэрыlуэтахэр. ″Тху″р 

″щы″ лlэужьыгъуэу къызэрыхъуа щlыкlэкlэ ″бзы″гъэ зиlэра щхьэ, ар зы 

псалъэу къызэрыlуэтар абы функцэм хигъэзэщlыхь къалэнкlэрэщи, 

″хъу″гъэ зиlэрщ. ″Хы″ри ″тlыу″ лlэужьыгъуэу къызэрыхъуа щlыкlэкlэ 

″хъу″гъэ зиlэра щхьэ, функцэм хигъэзэщlыхь къалэнкlэрэщ зы псалъэу 

къызэрыlуэтари, ″бзы″гъэ зиlэрщ.  

* 

Щыlэгъуэ зыгъуэтыр зэрызэпкъырувэрэ зэрызэпкъырылъыр, абы и 

унэтlыгъэрэ ″тlыу″гъэкlэ зы щыlэгъуэ зиlэ гуэр къызэрытехъукlыр, мы 

щыlэгъуэ унэтlыгъэрэ зыужьыгъуэр гъуэгу зэрытехьэрэ лъэбакъуищ 

зэрырикlуэкlэрэ щыlэгъуэ ужьыгъуэм езым щыlэгъуэ зэригъуэтыр 

къызэрыlуатэращ ″зы″м къыщlидзэрэ ″блы″м щиухыу ″щы″ кlуэтэгъуэ 

″щэ″р зэрызэlух щlыкlэу утыку къихьа функцэмрэ абы и дэтхэнэ зы 

щlыпlэр щхьэжу мыпхуэдэ псалъэхэмкlэ къызэрыlуатэу мы зи гугъу 

тщlахэр.  

Мы псалъэхэм щыщ гуэрхэр я макъ мыхьэнэкlэрэ утыку 

къызэрихьэрэ бзэм щыхэхьар - щыlэгъуэ ужьыгъуэр къэзыlуатэ щlыкlэу- 

мыбдежрауэ жыlэпхъэщ. Ауэ мы псалъэхэм щыщ гуэрхэр къызтехъукlа 

макъхэр мыбы ипэкlэ къызэрыхъуар, икlи а макъхэр бзэм хэлэжьыхьу 

зэрыщlидзари мыбдежым псалъэ зэрыхъуам ипэкlэу зэрыщытыр 

гулъытапхъэщ. Мы зи гугъу тщlыхэри ″зы″м къыщlидзэу ″блы″м 

щыухыу дызтепсэлъыхьахэм хыболъагъуэр. Аращи, мыбдежым 

щигъэзащlэ къалэным теухуауэ бзэм щызекlуэу щlимыдзэ ипэкlэ ″з, щ, тl, 

х″ макъхэр бзэм хэлэжьыхьу зэрыщытар гулъытапхъэщ. Мыр ипщэкlэ 

къэтlуэтахэм хыболъагъуэри, мы макъхэм я мыхьэнэхэмрэ ахэр бзэм 

зэрыхэлэжьыхьым теухуауэ куэдыщэ тежыlыхьын хуэныкъуэжкъым.  

Мы псалъэм къызэрыгуэкlщи, и гугъу зэрытщlакlэрэ ″щ″ымрэ ″з″ 

макъыр мы функцэм хагъэзэщlыхь къалэнкlэрэ бзэм хэлэжьыхьу 

щlимыдзэ ипэкlэ я макъ мыхьэнэкlэрэ бзэм хэлэжьыхьу зэрыщытар 

гурыlуэгъуэщ. ″З, щ″ макъхэр бзэм хэлэжьыхьу зэрыхэт щlыкlэм и 

нэхъыбэр ахэр мы функцэм зэрыхэтым ипэкlэ къэхъуа лэжьэкlэхэу 

жыlэпхъэщ. Мы функцэм теухуауэ ягъэзащlэ къалэным зэрезэгъкlэрэ 

утыку къихьа ″зы, щы″ макъ псалъэхэр иужькlэ бзэм бжыгъэцlэу 

хэлэжьыхьу зэрыщlидзар гурыlуэгъуэщ.  

″Тl″ макъри щыlэгъуэ ужьыгъуэр мы къызэрыlуатэ щlыкlэм ипэкlэ и 

макъ мыхьэнэкlэрэ бзэм хэлэжьыхьу зэрыщытари гурыlуэгъуэщ, ауэ и 

макъ мыхьэнэм ипкъ иткlэ, абы (тl) мы функцэм игъуэ щlыпlэр 

къызэрыlуэтапхъэу ″тlу″ псалъэр къызэрытехъукlар гурыlуэгъуэщ. Ар 

″тl″ ужьыгъуэ ″тlыу″м къызэрытехъукlыжар гурыlуэгъуэщи, мыпхуэдэу 

утыку къихьа ″тlу″р иужькlэ зы бжыгъэцlэу бзэм щызекlуэу щlидзэжащ.  

Мы макъхэм хуэдэщ ″х″ макъри, ари мы функцэм и зы щlыпlэр и макъ 

мыхьэнэм ипкъ зэриткlэ къэlуэтапхъэ мыхъу ипэlуэкlэ бзэм хэлэжьыхьу 

щытауэ жыlэпхъэщ. Щыlэгъуэ зиlэрэ щыlэ дэтхэнэ гуэрыр зытетрэ 

зыхэту щыlэгъуэ лъабжьэу лъытапхъэщ ″х″ макъ мыхьэнэри, ар щыlэгъуэ 

зыгъуэта дэтхэнэ гуэрыр зытет геометрие системэм и ординатым теухуа 

макъ мыхьэнэ зиlэращ. ″Хы″р зы ″макъ псалъэ″у мы функцэм и зы 

щlыпlэр къызэриlуатэу бзэм мы зэрыхэхьа щlыкlэр иужькlэ зы 

бжыгъэцlэу бзэм щызекlуэжу зэрыщlидзам нэмыщl, ар бзэм нэгъуэщl зы 

мыхьэнэкlи хэтщ. Дэтхэнэ зыгуэрым тетыпlэрэ ехыпlэу лъабжьэ хуэхъур 

″х″ макъ мыхьэнэкlэрэщ къызэрыlуатэри, ар щхьэж ″макъ псалъэ″у бзэм 

зэрыхэт зы щlыкlэри псышхуэ хъурейхэр зэрылъытауэщ (хы). Абдежыр 

(хы) дызтепсэухь щlылъэ гущlыlум теухуауэ лъабжьэрэ нэхъ тафапlэу 

зэрыщытым зэрезэгъкlэрэ щlылъэ ординату зэрылъытапхъэри 

гурыlуэгъуэщ; мыри ″х″ макъ мыхьэнэм зэрезэгъыр гулъытапхъэщ.    

Ауэ мы щхьэж макъхэм нэмыщl, мы функцэм и щlыпlэ гуэрхэр 

къызэрыlуэта щlыкlэу утыку къихьа ″макъ зэгуэт псалъэ″хэр 

къыщыхъуар мыбдежрауэ лъытапхъэщ. Ахэр икlи ″макъ зэгуэт″у утыку 

къыщихьари мыбдежрагъэнущ. Зи гугъу тщlыр ″плl, тху, бл″ макъ 

зэгуэтхэращи, ахэр функцэм и щlыпlэ гуэрхэр игъуэкlэрэ къэlуэтэн хуей 

щыхъум щыгъуэ къэхъуа ″макъ зэгуэт″хэрауэ лъытапхъэщ, икlи занщlэу 

″макъ зэгуэт псалъэ″у бзэм щыхэхьари мыбдежрауэ зэрыщытри 

гурыlуэгъуэнщ.  

Мы функцэм и зы щlыпlэр къэlуэтэнкlэрэ утыку къихьагъэнщ ″плlы″ 

псалъэри, мыбдежым щыгъэзащlэр ″пl″ырэ ″лl″ макъхэр зэгухьэу ″плl″ 

макъ зэгуэткlэрэ къызэрыlуэтапхъэм ипкъ иткlэ, ″плlы″ псалъэри занщlэу 

мыбдежым къыщыхъуауэ жыlэпхъэщ. Аращи, зы ″макъ зэгуэт″у 

″плl″ыри, зы ″макъ зэгуэт псалъэ″у ″плlы″ри къыздыщыхъуар 

мыбежращи, бзэм мыпхуэдэу хэхьа ″плl″ макъ зэгуэтыр зыхэту иужькlэ 

къэхъуа псалъэхэм и къежьапlэрэ лъабжьэр мыбдежрагъэнщ. ″Плl″ыр 

зыхэту ухуарэ ″плlы″ри къызэрыхъуам езэгъыщэу утыку къихьа зы 

псалъэщ ″теуплlэнщlэн″ псалъэри, ар зэрыухуар мыпхуэдэу 

зэпкъырыхыпхъэщ: ″плl-э-н → плlэн″ lуэхур утыку къыригъэхьэу (у-

плlэн) ар зэтеухуэнкlэрэ (те) зэрыгъэзащlэр (щlэн) къыхэщу зэпкъырыува 

зы псалъэщ ″теуплlэнщlэн″ыр.  

″Тху″р зы ″макъ зэгуэт″у утыку къыщихьарэ зы ″макъ зэгуэт псалъэ″у 

бзэм щыхэхьари мы функцэм и зы щlыпlэр игъуэкlэрэ къэlуэтэн хуей 

щыхъум щыгъуэрагъэнщ. ″Тху″р мыпхуэдэу утыку къихьа нэужь, ″бжэн″ 

lуэху къыщыунэхум щыгъуэ, ″тху″ псалъэр зы бжыгъэцlэу бзэм 

щызекlуэу щlидзащи, мы ″макъ зэгуэт″ым (тху) мы ″макъ зэгуэт 

псалъэ″м (тху) нэмыщl псалъэ къытехъукlауи бзэм хэплъагъуэкъым. Ауэ 

ар и макъ мыхьэнэкlэрэ бзэм зэрыхэлэжьыхьри гурыlуэгъуэщ (лъынтхуэ, 

псантхуэ).    

Зы ″макъ зэгуэт″у ″бл″р утыку къыщихьарэ ар зы ″макъ зэгуэт 

псалъэ″у (блы) бзэм щыхэхъухьари мы функцэр щыух щlыпlэр къэlуэтэн 

папщlэу жыlэпхъэщ. Мыбдежыр зэрызэлъыта ужьыгъуэу мы функцэр 

щыухарэ функцэр мыбы нэужьми мыпхуэдэу зэрылэжьынури 

гурыlуэгъуэ зыщl ″бл″ макъ зэгуэтыр занщlэу бзэм зэрыхэхьэкlэрэ 

къэхъуа зы ″макъ зэгуэт псалъэ″щ ″блы″р. Зи гугъу тщlы функцэм и 

ухыпlэу утыку къихьащ ″блы″ри, мыпхуэдэу гъэзащlэ щыlэгъуэ 

ужьыгъуэм щыlэгъуэ зэригъуэтрэ икlи ар зэрызекlуэнум лъабжьэрэ 

пщалъэ хуэхъужу утыку къихьа зы псалъэщ. Нытlэ, мы функцэр 

зэрыгъэзэщlари, функцэр зытеухуа щыlэгъуэ ужьыгъуэр зэрызекlуэнури 

″блы″кlэрэщ. Ар щыхъукlэ, мыбдежым мыпхуэдэу утыку къихьа ″блы″р 

бзэм зэрыхэлэжьыхьыну щlыкlэри мы щыlэгъуэ ужьыгъуэм теухуауэ 

щытын хуейуэ къыщlэкlынщ.  

Мыпхуэдэу утыку къихьа ″блы″ псалъэр ″бжэн″ lуэхур цlыхум 

къигъэунэхуа нэужь зы бжыгъэцlэу бзэм хэлэжьыхьу зэрыщlидзар 

жыlэпхъэщ. Ауэ, утыку къызэрихьа щlыкlэм къызэрыгуэкlэкlэ ″блы″р 

бзэм зэрыхэлэжьыхь щlыкlэхэм фlыуэ щыгъуазэ хуэхъун зэрыхуейр 

гурыlуэгъуэщи, абы илъабжьэкlэ lэнатlэ lэнатlэу деплъынщ.   

Абы ипэу, мы зи гугъу тщlа псалъэхэм теухуауэ жыlэпхъэхэм 

пытщэжынщ. Мы псалъэхэр щыlэгъуэ ужьыгъуэм теухуа функцэм 

дэтхэнэ и зы щlыпlэр къызэрыlуатэкlэрэ утыку къихьа псалъэхэращи, мы 

я зэкlэлъхьэужьыкlэм зэрезэгъкlэрэи иужькlэ бжыгъэцlэ хъужахэрщ. Мы 

псалъэхэр ″щы″рэ ″тlыу″ лlэужьыгъуэущ функцэм зэрыхэтыр. Щыlэгъуэ 

ужьыгъуэр щыlэгъуэм щыlэгъуэ къызэрыхэхъукlкlэрэщ зэрызекlуэри, 

дэтхэнэ зы ″щы″ лlэужьыгъуэм и ″тlыу″гъэкlэрэ зы ″щы″ лlэужьыгъуэ 

къыхэхъукlыущ зэрызекlуэр. Щыlэгъуэ зиlэу утыку къихьэр ″щы″ 

лlэужьыгъуэхэращи, ари зы ″щы″ лlэужьыгъуэм и ″тlыу″гъэкlэрэщ утыку 

къызэрихьэр. ″Тlыу″р щхьэж щыlэгъуэ зиlэу утыку къихьэракъыми, ар 

″тl″ къызыхуэкlуэ зы ″щы″ лlэужьыгъуэм и унэтlыгъэщ. Функцэр ″щы″рэ 

″тlыу″ зэкlэлъыкlуэкlэрэ мыпхуэдэу ухуащи, дэтхэнэ зы ″щы″ 

лlэужьыгъуэр щхьэж зы псалъэу къызэрыlуатэм хуэдэу, ″тlыу″ 

лlэужьыгъуэхэри щхьэж псалъэхэу къызэрыlуатэр гурыlуэгъуэщи, мы 

зэкlэлъыкlуэкlэу къэlуатэ дэтхэнэ зы псалъэри иужькlэ бжыгъэцlэу бзэм 

зэрыхэхьэжар гурыlуэгъуэщ. Аращи, щыlэгъуэ зиlэу утыку къихьэ ″щы″ 

лlэужьыгъуэхэр къызэрыlуатэ псалъэхэм (зы, щы, тху, блы) хуэдэжу, мы 

″щы″ лlэужьыгъуэхэм дэтхэнэ зым къытехъукlрэ къыкlэлъыкlуэ ″щы″ 

лlэужьыгъуэр къэзыгъэхъуж ″тlыу″ лlэужьыгъуэхэр къызэрыlуатэ 

псалъэхэри (тlу, плlы, хы) иужькlэ бзэм бжыгъэцlэ хэхъухьыжащ. 

* 

Зи гугъу тщlы функцэм гурыlуэгъуэ къищlыр щыlэгъуэ 

ужьыгъуэращи, щыlэгъуэм щыlэгъуэ къызэрыхэхъукlрэ щыlэгъуэ зиlэм и 

щыlэгъуэр зэрихьым теухуа дэтхэнэ гуэрыр зэрыгъэзащlэр ″блы″р утыку 

къызэрихьэкlэрэщ. Мы псалъэм ипкъ иткlэ, щыlэгъуэ зиlэу дэ дызыхэту 

къекlуэкlыр къызэрыхъуарэ хъуурэ зэрызекlуэр ″блы″гъэкlэрэщ.   

″Щы″р зэры″щы″кlэрэ зэрыкlуатэрэ и ужьыныгъэу къэхъум езым 

щыlэгъуэ зэригъуэтыр а ужьыгъуэм езыр ″щы″пlэ зэриувэращи, мыр 

къызэрыlуатэ псалъэращ ″блы″р. Мыр щыlэгъуэ ужьыгъуэм ″блы″гъэ 

зэригъуэткlэрэ къекlуэкl lуэхугъуэщи, мыпхуэдэу гъэзащlэр адыгэбзэкlэ 

къызэрыlуэтапхъэри ″блэн″ lуэхугъуэущ. 

Щыlэгъуэр утыку къызэрихьарэ зы геометриеу ″щы″уэ зэхэлъыр 

″зы″уэ зэрылъытэм деж къыщlидзэу къэхъу ужьыгъуэ лъэбакъуищым 

къигъэщlыр ″блы″ращи, мы къекlуэкl lуэхуу ″блы″гъэу гъэзащlэм езыр 

″блэн″ lуэхущ. ″Блы″р утыку къихьэн папщlэ гъэзащlэ lуэхур 

къызэрыlуэтапхъэр, нэгъуэщlыу жыпlэмэ, ″блы″р утыку къизыгъэхьэу 

къекlуэкl lуэхур къызэрыlуэтапхъэр ″блэн″ глаголкlэрэщ. ″Блэн″ 

псалъэмкlэ къэтlуатэ lуэхур щыlэгъуэ ужьыгъуэу ″блы″р утыку 

къызэрихьэращ. ″Блы″р утыку къызэрихьэр щыlэгъуэ ужьыгъуэм езым 

щыlэгъуэ зэригъуэтращи, ар щыlэгъуэ ужьыгъуэ пщалъэу щыlэгъуэр 

щыlэхункlэрэ щыlэгъуэр зэрызекlуэ щlыкlэу къэхъуращи, мы зекlуэкlэри 

къэзыlуатэр ″блэн″ глаголращ.   

Мы псалъэхэм гурыlуэгъуэ къащlыр аргуэру къэlуэтапхъэмэ, мыхэр 

пыщапхъэщ. ″Блы″р утыку къызэрихьэ мы lуэхугъуэр ″блэн″ псалъэращ 

къэзыlуэтапхъэри, мы утыку къихьа щыlэгъуэ ужьыгъуэ пщалъэр (блы) 

утыку къызэрихьэм езыр ″блэн″ lуэхуу къызэрыlуэтапхъэм къыщымынэу, 

щыlэгъуэ ужьыгъуэр мыпхуэдэкlэрэщ (″блы″кlэрэ) зэрызекlуэри, 

щыlэгъуэ ужьыгъуэ пщалъэ (зы-тlыу-щы) нэужь къыпыщэ кlуэкlэри 

хэтыжу, ипэкlэ мы къекlуэкlыу зи гуъу тщlар къызэрыlуэтапхъэр ″блэн″ 

псалъэу зэрыщытри гурыlуэгъуэщ. Аращи, ″блы″гъэ къызэрыхъукlэрэ 

гъэзащlэ щыlэгъуэ ужьыгъуэм и зекlуэкlэращ ″блэн″ыр.  

″Блэн″ псалъэр бзэм зэрыхэтрэ зэрыхэлэжьыхьыр япэрэ занщlэу 

гурыlуэгъуэ къызэрытхуэхъур ″нэху″ къэхъуныгъэм теухуауэщ. Аращи, 

″блэн″ым гурыlуэгъуэ къытхуищыlыр ″нэху бзий″м и кlуэкlэращ. Нэху 

къызэрыхъур нэху бзийкlэрэщ. ″Нэху″ жыхуэтlэр дэ езым ди нэм и 

къалэныр зэрыхурэ зэрыгъэзащlэу, нэм илъагъуфынум теухуаращ. Ди 

нэмкlэ тлъагъуну нэхугъэу дыгъэ бзийхэм къагъэунэхунри, нэхугъэ 

къэзыгъэщl лlэужьыгъуэу уэздыгъэ бзийхэм къагъуэнэхунри 

зэрыгъэзащlэ щlыкlэр ахэр (дыгъэ, уэздыгъэ) зэрыблэкlэрэщ. Мы 

къэтlуэтахэм къызэрыхэкlщи, дыгъэ бзийрэ дэтхэнэ зы уэздыгъэ бзийр 

зэрызекlуэ щlыкlэращ ″блэн″ псалъэм гурыlуэгъуэ къищlрэ ар бзэм 

зэрыхэлэжьыхь щlыкlэр.  

Нэху къэзыщlыр ″нэху бзий″щи, ″нэху бзий жылэ″у лъытапхъэрэ нэху 

бзийр зэрызэхэлъ пкъыгъуэ цlыкlухэр физикэу зэралъытэри ″фотон″ 

жыхуаlэхэращ. Нытlэ, мы къэтlуэтахэм гурыlуэгъуэ къащlыр аращи, 

фотонхэм я хьэрычэтрэ я зекlуэкlэр ″блэн″ lуэхугъуэщ.  

″Нэху бзий″ жыхуэтlэр пкъыгъуэ цlыкlуу фотонхэу зэхэлъ бзийщ. 

Нэху бзийхэм я зекlуэкlэр дэ нэхуущ зэрытлъытэри, ар ди нэм илъагъу 

нэху бзий пкъыгъуэ цlыкlухэращ. Фотонхэу зэхэлъ мы нэху бзийхэри 

волнавая функцэ формэ зиlэущ зэрызекlуэри, ари ″сигнал″ жыхуаlэращ. 

Нытlэ, ″нэху″ жыхуэтlэрэ ди нэм илъагъуфыр ″нэху бзий″ жыхуэтlэ зы 

сигнал лlэужьыгъуэщ.  

Мы къэтlуэтахэм къызэрыхэщу, мы сигналхэм я зекlуэкlэр зи гугъу 

тщlа функцэм и зекlуэкlэу зэрыщытыр гурыlуэгъуэщи, мы зекlуэкlэри 

″блэн″ глаголкlэрэщ къызэрыlуэтапхъэр. Ауэ мыр дэ тлъагъуф нэху 

бзийхэм хуэlуа закъуэу къанэкъым: дэтхэнэ зы сигнал лlэужьыгъуэу 

уэзыр (энергие) зэрызекlуэ щlыкlэр ″блэн″ lуэхугъуэщ.  

Уэзу щытрэ дэтхэнэ зы сигнал лlэужьыгъуэри зи гугъу тщlа функцэм 

хуэдэу ″щы″уэ зэрызэпкъырылъри гурыlуэгъуэщ. Щыlэгъуэ зиlэр 

зэрыщыlэрэ зэрытлъытэр уэзкlэрэщ. Щыlэгъуэ зиlэ дэтхэнэ гуэрыр уэз 

лlэужьыгъуэщ. Пкъыгъуэшхуэ зиlэу щыlэгъуэ зиlэхэр уэзыр 

зэрызэхэувыхьарэ зэрызэхэвыхьауэ щыlэгъуэ зиlэхэращ.  

Щыlэгъуэ зиlэ дэтхэнэ зы пкъыгъуэр зэрызэхэлъ а нэхъ пкъыгъуэ псо 

цlыкlуу ялъытэр ″атом″ращи, дэтхэнэ зы пкъыгъуэ лlэужьыгъуэр и 

атомхэр зэрызэхэлъ щlыкlэм теухуауэ зэщхьэщокlыр. Дэтхэнэ зыгуэрыр 

атомкlэрэ зэщlэблауэщ зэрыщытри, атомхэри ″атом лъабжьэ пкъыгъуэ 

цlыкlу″ущ зэрызэщlэбларэ зэрызэхэлъыр. ″Фотон″ жыхуэтlэри атом 

лъабжьэ пкъыгъуэ цlыкlухэм щыщ гуэрщ. Икlи атом лъабжьэ пкъыгъуэ 

цlыкlухэм я хьэрычэт щlыкlэрэ я зекlуэкlэри ″фотон″ым хуэдэу, ″блэн″ 

lуэхугъуэкlэрэщ.  

Дэ тлъагъуфрэ нэхугъэ къэзыгъэхъур ″фотон″ лlэужьыгъуэ сигналу 

зэрыщытыр гурыlуэгъуэщи, дэ дымылъагъуф атом лъабжьэ пкъыгъуэ 

цlыкlу хьэрычэтрэ зекlуэкlэри ″блэн″ lуэхугъуэу зэрыщытыр 

гурыlуэгъуэщ. Мыбыхэм щыщрэ атом лъабжьэ пкъыгъуэ цlыкlу гуэрщ 

″электрон″ жыхуаlэри, абы и хьэрычэтращ икlи дэ тлъагъуф нэхугъэр 

зытеухуа ″фотон″ри къэзыгъэщlрэ хэзыгъэщlыр. Дэтхэнэ зы атом 

лъабжьэ пкъыгъуэ цlыкlум и хьэрычэтрэ и зекlуэкlэр ″блэн″ lуэхугъуэу 

зэрыщытым къызэрыгуэкlщи, ″электрон″ хьэрычэтрэ зекlуэкlэри 

мыпхуэдэщ. ″Электрон″ыр ″электромагнетикэ″ энергиер къэзыгъэхъу 

атом лъабжьэ пкъыгъуэ цlыкlуращ.  

Космосыр зэрызекlуэрэ и щыlэгъуэр зэрихь къарур лlэужьыгъуиплlу 

ягуэшри, ″электромагнетикэ къару″р мыбыхэм щыщ зыращ. Абы и 

зекlуэкlэрэ и хьэрычэтыр нобэ цlыхум фlыуэ гурыlуэгъуэ къыхуэхъуауэ 

жыlэпхъэщ, икlи и зекlуэкlэрэ и хьэрычэтри ″блэн″ lуэхугъуэу 

зэрыщытыр гурыlуэгъуэщ.  

Физикэ щlэныгъэр иджыри зытелэжьыхь lуэхугъуэхэщ мыхэри, 

уэщlыр (космос) зэрызекlуэ уэз (энергие) лlэужьыгъуэу щыlэгъуэ зиlэ 

дэтхэнэ гуэрым и щыlэгъуэр зэрихь щlыкlэр ″блэн″ lуэхущ. Космосыр 

къызэрекlуэкlрэ и щыlэгъуэр зэрихьым теухуауэ ялъытэ къарууиплlым 

зыр ″электромагнетикэ къару″уэ жытlагъэхэращи, адрейхэри мыхэращ: 

атомыр зэрызэхэлърэ и псоугъэр зэрихь ″нуклеер къару″, атом лъабжьэ 

пкъыгъуэ цlыкlухэр атомым хэблыкlынкlэрэ зыхущlэкъу ″радиоактив -

реактив къару″, уэз зэхэвыхьыныгъэм къигъэхъуа пкъыгъуэшхуэхэм 

(вагъуэ, щlылъэ) нэхъ пкъыгъуэ цlыкlухэмрэ сигналъхэр зэрырашалlэ 

″гравитон къару″.  

Мы къарухэр уэз лlэужьыгъуиплlу лъытами, ахэр зэрызэпыщlауэ 

зэрыщытыр гурыlуэгъуэщи, зы къарууэщ зэрылъытапхъэр; ар щыlэгъуэ 

пкъыгъуэшхуэ космосыр зэрызэщlэбларэ зэрызекlуэ къаруращ. 

Космосыр зэрызэщlэбларэ зэрызекlуэ мы къарур зыуэ е лlэужьыгъуиплlу 

лъытами, мы къарур зэрызэщlэблауэ зэрызэхэлъу зэрырекlуэкlэр ″блэн″ 

lуэхугъуэкlэрэщ. Космосыр зэрызэщlэблэрэ зэрыужьыр зэрыгъэзащlэр 

мы зи гугъу тщlа къаруиплlращи, ахэр зэрызэлъытакlэрэ зэрыблэращ 

космосыр зэрызекlуэр. Дэтхэнэ зы къарурэ уэз лlэужьыгъуэр адрейхэм 

елъытауэ зэрыблэкlэрэ космос ужьыгъуэр зы тэрэзыгъуэм тету 

мэгъэзащlэр.  

Зи гугъу зэрытщlауэ электромагнетикэу къэхъурэ фотоникэу тлъагъуф 

дэтхэнэ нэхугъэр ″блэн″ lуэхугъуэщи, адыгэбзэм хэт ″щыблэ″ псалъэр 

зытеухуари мыпхуэдэу къэхъу зы къэунэхугъэу зэрыщытми гу 

лъытапхъэщ. Адыгэбзэм и ″щыблэ″ псалъэм ″щыlэгъуэ (щы) 

блэн″ыгъэуи еджапхъэщ, икlи ″блэн lуэхур къыщыхъу″уи еджапхъэщ. 

Ауэ ″блэн″ым езыр щыlэгъуэ ужьыгъуэр зэрызекlуэр къизыlуэ 

псалъэращи, аргуэру щыlэгъуэ (щы) блэныгъэу лъытэн нэхърэ, 

″блэн″ыгъэр къыщыхъум щыгъуэрауэ лъытапхъэщ ″щыблэ″ псалъэм 

къиlуатэри, зы уэз лlэужьыгъуэрэ атом лъабжьэ пкъыгъуэ цlыкlухэм зы 

щlыпlэм зыщадзрэ къыщыблэм щыгъуэр ″щыблэ″у лъытапхъэщ. 

Адыгэбзэм ″щыблэ″ жыхуиlа къэхъу-къэщlыр электромагнетикэ ″блэн″ 

lуэхугъуэр къызэрыхъурэ къыщыхъуми теухуащ, икlи мы электрон 

дзыгъуэрэ хэдзыкlыныгъэм къигъэщl фотоникэ нэхугъэр ″блэн″ыгъэкlэрэ 

къызэрыхъурэ къыщыхъуращ зытеухуар.   

″Щыблэ″ псалъэр адыгэбзэм зэрыхэтрэ хроникэ зэрыхэхъухьа 

щlыкlэр гурыlуэгъуэщи, фотоникэ блэн lуэхугъуэм теухуауэщ, ауэ ари 

электромагнетикэ блэн lуэхугъуэу щыблэм зэрыпыщlари гурыlуэгъуэщ. 

Ауэ зэрыгурыlуэгъуэщи, ″щыблэ″ псалъэм и мыхьэнэм къиlуэтэфынур 

мыбы къыщымынэу, дэтхэнэ зы космикэ къарурэ уэз лlэужьыгъуэхэри 

зэуэ занщlэу щыблэм щыгъуэхэри ″щыблэ″ псалъэм къызэриlуэтапхъэр 

гурыlуэгъуэнщ. Аращи, космосыр зэрызекlуэ мы къарурэ уэз 

лlэужьыгъуэхэм дэтхэнэ зыр зы щlыпlэм егъэлеяуэ щыблэр, е адрей уэз 

лlэужьыгъуэм елъытауэ егъэлеиныгъэкlэ блэуэ щыщlидзэр а уэз 

лlэужьыгъуэм теухуа ″щыблэ″у лъытапхъэщ.  

Мы псалъэхэм гурыlуэгъуэ зэращlщи, космосыр зэрызэхэлъ пкъыгъуэ 

цlыкlу атомыр щызэхакъуэтэкlэ атом лъабжьэ пкъыгъуэ цlыкlухэм теухуа 

уэз зэмылlэужьыгъуэхэр къыщыблэнур гурыlуэгуэщи, мыр къыщыхъум 

щыгъуэри уэз зэмылlэужьыгъуэхэм я ″щыблэ″у лъытапхъэщ. Увыlэгъуэ 

имыlэу зэщlэблэрэ блэуэ щыт дыгъэм къыщыхъу къэуэгъуэрэ 

къэблэгъуэхэри ″щыблэ″ лlэужьыгъуэу лъытапхъэщ. Мыпхуэдэу дыгъэм 

щыхэблыкlхэри, атомыр къагъауэу къыхэблыкlхэри ″щыблэшхуэ″рэ 

″щыблэбэ″у лъытапхъэщ. Мыпхуэдэ щыблэхэр космосыр зэрызекlуэ 

къарууиплlми теухуауэ лъытапхъэщи, космосыр къызэрекlуэкlрэ 

зэрыблэм теухуа мы къару лlэужьыгъуэхэр егъэлеяуэ блэуэ зэрыщlадзэм 

зэрезэгъкlэрэ дэтхэнэ зым и ″щыблэ″р къэхъуу жыlэпхъэщ. Аращи, 

атомыр щызэхэкъутэми, дыгъэм къыщыхъу къэуэныгъэми 

″электромагнетикэ щыблэ″ къызэрыхъум хуэдэжу, ″нуклеер щыблэ″и, 

″радиоактив щыблэ″и къызэрыхъур гурыlуэгъуэщ.  

Ди лъэхъэнэм щаухуэ нуклеер централхэр щызэхэуэм щыгъуи, 

мыпхуэдэу зэмылlэужьыгъуэ уэзхэм теухуа ″щыблэшхуэ″ къызэрыхъур 

гурыlуэгъуэщ. Ауэ мыпхуэдэ реакторхэм зэзэмызэ ″радиоактив уэз″ 

щlэкlуэсыкlыу егъэлея хэблыкlыныгъэ къыщыхъу щыlэщи, мыпхуэдэхэри 

″радиоактив щыблэ″у лъытапхъэщ.  

Щlылъэ пкъыгъуэшхуэхэм зызыхурашэлlэн къарур зэралъытэ 

″гравитон къару″м теухуа ″щыблэ″ри ″черная дыра (black hole)″ жыхуаlэр 

къыщыхъукlэ егъэлеяуэ къэхъуу жыlэпхъэщ. ″Черная дыра″ жыхуаlэр 

къызэрыхъур зэмылlэужьыгъуэ теориехэу къаlуатэр, ауэ ар къэхъуа нэужь 

″гравитон къару″р абы аткlэ щымыlэу лъэщу къызэрыхъур гурыlуэгъуэщ, 

икlи ар къызэрыхъуми ″гравитон къару″м и lыхьэшхуэ хэлъу жыlэпхъэщ. 

Аращи, зы дыгъэ – вагъуэ лlэужьыгъуэм и блэныгъэр щыухым щыгъуэ, 

дэп маскlэу къызэтенэжрэ кlуэ пэтрэи ункlыфlыжу зэхэуэжрэ 

щызэхэпщэжкlэ, и пкъыгъуэр цlыкlу дыдэ хъужурэ и хьэлъагъэри 

егъэлеяуэ зэрыхэхъуэм ипкъ иткlэ, и гъунэгъу хъуреягъэм щыlэу хъуар 

зыришалlэрэ зыхуришэхыу зэрыщlидзэр абы и ″гравитон къару″р 

егъэлеяуэ блэуэ зэрыщlидзаращи, мыри ″гравитон щыблэ″у лъытапхъэщ.  

Мы къэтlуэтахэр космосыр зэрызекlуэ къарурэ уэз лlэужьыгъуэхэм 

теухуа ″щыблэ″хэу лъытапхъэщ. Ауэ а нэхъ щыблэшхуэр къыщыхъур езы 

космосым и къежьапlэу ялъытэ къэуэгъуэрэ пlэнкlыгъуэшхуэу (big bаng) 

щыlэгъуэр къэхъурэ зэщlэблэныгъэр къыздыщежьарагъэнщ. Абдежыр 

″блэн″ пэщlэдзэщ, къыщыблэрэ щыlэгъуэр зэщlэблэу щыщlидзэращи, 

япэрей ″щыблэ″ращ. Космос жыхуэтlэ щыlэгъуэр къызэрежьар мы 

япэрей къэуэныгъэкlэрэущ зэралъытэр. Абдежыр щыlэгъуэр къызэрыхъу 

щыгъуэращи, абдежым къыщlидзэу къэхъу кlуэтэгъуэкlэрэ дэтхэнэ зы 

лъэбакъуэм щыlэгъуэр джыурэ зекlуэу щlидзауэ ялъытэр.  

″Зэман″ жыхуаlэри япэрей пlэнкlыгъуэшхуэр къыщыхъурэ космосыр 

зэрызэщlэблэ ужьыгъуэрэ кlуэтэныгъэм езырауэ жыlэпхъэщ. Мы 

ужьыгъуэрэ кlуэтэгъуэр ″блы″р утыку къызэрихьэу зи гугъу тщlа 

lуэхугъуэм зэрезэгъкlэрэщ зэрыгъэзащlэри, щыlэгъуэ лъабжьэ ″щы″рэ 

″щыгъуэ″р къызэрыхъукlэрэ щыlэгъуэщlэхэр утыку къызэрихьэкlэрэщ 

къызэрекlуэкlыр. Мыр ″блы″гъэкlэрэщ зэрызекlуэри, ″космос″ жыхуаlэри 

зэрызэщlэблэ щlыкlэри мыпхуэдэщ. Япэрей къэуэгъуэм къыщlидзэу 

увыlэгъуэ имыlэу ″блы″гъэкlэрэ зекlуэрэ зэщlэблэ защlэу щытщ мыри, 

щыlэгъуэ ужьыгъуэр функциалу мы зэрыкlуатэ щlыкlэр адыгэбзэм и ″э″ 

макъым игъэзащlэ къалэным зэрезэгъыу зэрыщытыр япэрей лэжьыгъэхэм 

и гугъу щытщlагъащ.  

Щыlэгъуэ ужьыгъуэр къызэрыхъурэ щыlэгъуэр зэрызекlуэр мы 

функциал кlуэтэгъуэу ″зэман″ жыхуаlэрагъэнщ. Ар ″щы″ кlуэтэгъуэрэ  

зекlуэкlэри къызэрыlуатэм (щэ) хиубыдэ функциал кlуэтэгъуэращ (э). 

″Щы″м икlуэ дэтхэнэ зы лъэбакъуэр функциал кlуэтэгъуэу ″зэман″ 

жыхуэтlэм и зы лъэбакъуэращи, абы дэтхэнэ и зы лъэбакъуэм ″щы″ 

зэрыджыжкlэрэ къэхъу щыlэгъуэ кlуэтэгъуэри зэрыигъуэкlэрэ ″щэ″уэ 

къызэрыlуэтапхъэр гурыlуэгъуэщ.  

Адыгэбзэм ″зэман″ыр зы псалъэкlэ къэlуатэу зэрыхэмытыр 

гурыlуэгъуэщи, щыlэгъуэм теухуауэ къэхъу дэтхэнэ зы кlуэтэгъуэрэ 

къэхъуныгъэр игъуэ макъ мыхьэнэхэмкlэрэ щогъэлъагъуэр. Щыlэгъуэ 

ужьыгъуэр зэрызекlуэрэ зэрыджкlэрэ къэхъу функциал кlуэтэгъуэри ″э″ 

кlэухкlэрэщ зэрылъытэри, адыгэбзэм ″э″ макъыр зэрыхэлэжьыхь защlэр 

″функциал кlуэтэгъуэ″рэ ″функциал зэман″ жыхуэтlэм теухуа къалэн 

зэригъэзащlэкlэрэщ. ″Э″р щхьэж мыхьэнэ зимыlэрэ бзэми зы псалъэ 

хэмыхъухь макъщи, ар бзэм зэрыхэлэжьыхьымрэ щхьэж зы щыlэгъуэ 

зимыlэ ″зэман″ жыхуаlэри щхьэжу къызэрыlуатэ зы псалъэр адыгэбзэм  

зэрыхэмытыр зэтехуэрэ зэхуэдэ lухугъуэщ. ″Зэман″ жыхуаlэр япэрей 

къэуэгъуэу ялъытэ щыблэшхуэм къыщlидзэу щыlэгъуэ ужьыгъуэм и 

функциал кlуэтэгъуэрагъэнщи, ″зэман″ жыхуаlэм и зекlуэкlэр зи гугъу 

тщlа ″блэн″ыгъэм зэрыхиубыдэри гулъытапхъэщ. 

Аргуэру ″щыблэ″ псалъэм дыхуэкlуэжу псэлъитl-щы пытщэжынщ. 

Атlэ мыпхуэдизыр зытежытlыхьа ″блэн″ыгъэмрэ абы и пэщlэдзэрэ и 

егъэлеиныгъэу лъытапхъэ ″щыблэ″р бзэм хроникэ зэрыхэхъухьа щlыкlэ 

закъуэу зыгурыгъэlуэн хуейкъым. ″Щыблэ″ псалъэм и мыхьэнэр уафэм 

къыщыхъу блэн lуэхугъуэмрэ уафэмрэ щlылъэ зэхуакум къыщыхъу блэн 

lуэхугъуэ закъуэм теухуауэ зыгурыгъэlуэн хуейуэ щыткъым. - 

Мыбдежым къыхэгъэщыпхъэрэ пыщапхъэщи, уафэм къыщыхъурэ 

уафэмрэ щlылъэ зэхуакум къыщыхъу мы къэунэхугъуэр бзэ нэхъыбэм 

псалъэ зэщхьэщыкlыу къызэрыlуатэр гурыlуэгъуэщи, зэхуэдэ щlыкlэу 

къызэрыхъур гурыlуэгъуэ мы lуэхугъуэр адыгэбзэм зэхуэдэу ″щыблэ″ 

псалъэмкlэ къызэриlуатэми гу лъытапхъэщ-. Щыlэгъуэ ужьыгъуэр 

зэрызекlуэр ″блэн″ыгъэщи, мыпхуэдэ къэхъукlэ зиlэу утыку къихьэ 

дэтхэнэ зы щыlэр щыблэмрэ егъэлеяуэ зэрыблэр ″щыблэ″ псалъэм 

къызэриlуэтапхъэм теухуа щапхъэхэри къэтхьащ. Аращи, ″щыблэ″ 

псалъэм къиlуэтапхъэр ″щыблэшхуэ″рэ ″щыблэбэ″у зи гугъу тщlа 

lуэхугъуэшхуэхэуи щытынщ, зы фотон е элекртон закъуэм теухуауи 

щытынщ, ар икlи зэуэ къэхъунщи увыlэжынщ е къэхъуу зэрызекlуэм зы 

зэманыгъуэфlи ихьыфынщ. Дауи жыlэ, мыпхуэдэу дэтхэнэ зы ″блэн″ 

lуэхур къыщыхъум щыгъуэращ ″щыблэ″ псалъэм къиlуатэри, атом 

лъабжьэ пкъыгъуэ цlыкlу лlэужьыгъуэу дэтхэнэ зы закъури, зы къаумри 

щыблэм щыгъуэр зэхуэдэу ″щыблэ″ псалъэмкlэ къэlуэтапхъэщ. Икlи, абы 

цlыхум и нэмкlэ илъагъуф нэху къигъэщl – къимыгъэщlми, lуэхур 

зыхуэдэрэ зытетыр зэхъуэкlкъым. Ар уэз лlэужьыгъуэрэ атом лъабжьэ 

пкъыгъуэ цlыкlухэр щыблэм щыгъуэр къэзыlуатэ псалъэращи, зы 

электрон закъуэ е зы фотон закъуэу щырет, е псэ зыlут пкъыгъуэхэм 

теухуауэ псантхуэпкъ цlыкlу (нейрон) закъуэуи щырет, мыбыхэм 

зыщадзкlэрэ щыблэм щыгъуэр къэlуэтэн хуейуэ щытмэ, ″щыблэ″ 

псалъэкlэрэщ къызэрыlуэтапхъэр. 

Щыlэгъуэ ужьыгъуэм щыlэгъуэ къызэригъуэт щlыкlэу утыку 

къихьарэ щыlэгъуэ ужьыгъуэ щlыкlэм и пщалъэу тлъыта ″блы″р физикэ 

щlэныгъэ lуэхугъуэу лъытапхъэхэм теухуауэ бзэм зэрыхэлэжьыхь 

щlыкlэращ мы зи гугъу тщlахэр зытеухуар. Ауэ мыбы къыщымынэу, 

щыlэгъуэр зэрызэпкъырылърэ зэрыужьым теухуа ″щы″мрэ ″блы″ 

псалъэр зытеухуа бжыгъэхэри мы зи гугъу тщlа физикэ щlэныгъэ 

lуэхугъуэхэм теухуауэ зэрызекlуэ щапхъэр зэрымымащlэри 

гулъытапхъэщ. Космикэрэ атомикэ зэщlэблэкlэм мы бжыгъэхэр (3, 7) 

мымащlэу хыболъагъуэр. Псалъэм папщlэ, зи гугъу тщlа атом лъабжьэ 

пкъыгъуэ цlыкlуэхэр зэрызэпкъырылъри ″куарк″ жыхуаlэ а нэхъ 

пкъыгъуэ цlыкlуищущ зэралъытэр; тlанэ, - иджыркlэ икlэ нэгъунэ 

къамыгъэунэхуауэ ялъытэми- электронхэр къыздыщекlуэкl атом гущlыlу 

лъагъуэхэри (орбит) а нэхъыбэу къатиблущ зэралъытэр. Икlи цlыхум и 

нэм илъагъуф нэхугъэрэ нэху бзийр lыхьищрэ плъыфиблу зэрызэхэлъми 

гу лъытапхъэщ.  

* 

Щыlэгъуэ ужьыгъуэ пщалъэу утыку къихьауэ зи гугъу тщlы ″блы″р 

бзэм зэрыхэлэжьыхьыр физикэ щlэныгъэ lуэхугъуэхэм зэрытехуауэ мы 

къэтlуэтахэм къыщынэкъым. ″Блы″рэ ″блэн″ псалъэхэр бзэм и лэжьэкlэ 

lыхьэрэ щlыпlэ зэхуэмыдэхэмрэ хабзэ къекlуэкlыкlэхэми хыболъагъуэр. 

Мыпхуэдэ зы щапхъэщи, зы псэущхьэр адыгэбзэм зэрилъытари ″блэ″ 

псалъэу зэрыщытыр гурыlуэгъуэщ. ″Блэн″ псалъэмрэ ″блэ″ псалъэр 

зэхуэдэ макъкlэ зэрыухуар нэрылъагъущи, ″блы″рэ ″блэн″ псалъэмрэ 

адыгэбзэм ″блэ″уэ щылъыта а псэущхьэм и къэхъукlэрэ и щыlэгъуэр 

зэтехуэрэ зэпыщlауэ зэрыщымытыр гурыlуэгъуэнщ. Ауэ адыгэбзэм ″бл″ 

макъ мыхьэнэкlрэ щыухуа псэлъэхэу, ″блы, блэн″ымрэ ″блэ″ псалъэм я 

зэхущытыныгъэм теухуауэ мыхэр тежыlыхьыпхъэщ: ″блы″гъэрэ ″блы″уэ 

зекlуэр зэрыгъэзащlэ глаголщ ″блэн″ри, ″блы″гъэрэ ″блы″уэ щытри ″блэ″ 

псалъэм къеlуатэр, икlи ″блэ″р ″блэн″ глагол лъабжьэу щытрэ ″блэн″ 

глаголыр зэрыгъэзащlэ зы щlыкlэр къизыlуэ и зы лэжьэкlэу къэхъу 

псалъэщ.  

″Блы″рэ ″блэн″ым мыпхуэдэ зэпыщlэныгъэ зыхуиlэ ″блэ″ псалъэр 

икlи зы псэущхьэм и цlэу щытщи, псэущхьэцlэ гуэрхэм пасэрей 

псэукlэрэ фlэщхъуныгъэ лъабжьэ зэриlэфынури ди лэжьыгъэхэм 

къыщоlуатэр. Аращи, ″блэ″ псалъэмкlэ зы псэущхьэр къызэрыlуатэм 

лъабжьэрэ щхьэусыгъуэ хуэхъуар наlуэ къэхъун папщlэ, пасэрей 

псэукlэрэ фlэщхъуныгъэ гуэрхэри щlэн хуейуэ къыщlэкlынщ. ″Блэ″м 

нэмыщl, зы блэшхуэ лlэужьыгъуэу лъытапхъэ псэущхьэ гуэрэри 

адыгэбзэм ″благъуэ″у къеlуатэр.  

Адыгэ мифологием ″блэ″м нэхърэ ″благъуэ″р куэдыщэу зэрыхэтыр 

гурыlуэгъуэщ. Ауэ Адыгэ мифхэм зэрыхэтым къыщымынэу, ″блэ″рэ 

″благъуэ″ псэущхьэхэр зэхуэмыдэ лъэпкъхэм я символизмэхэмрэ я 

мифологием зэрыхэтми гу лъытапхъэщ. Мыбыхэм теухуа лэжьыгъэр 

мифологиерэ символизмэ lуэхугъуэу щхьэхуэу къегъэкlуэкlын зэрыхуейр 

гурыlуэгъуэщи, и чэзум ирежьэ... - икlи и къэхутакlуэхэми пожьэ.  

Ауэ мыбдежым зи гугъу тщlа ″блы, блэн″ псалъэхэмрэ адыгэбзэм 

″блэ″ псалъэм къиlуатэ псэущхьэр нэгъуэщl лъэпкъхэм я символизмэрэ я 

мифологием зэхуэдэ lуэхугъуэхэм теухуауэ зэрыхэтращ гъэщlэгъуэнри, 

мыпхуэдэ гуэрхэм мыбдежым и гугъу щытщlынри игъуэщ.  

Азия лъэпкъ гуэрхэм я пасэрей фlэщхъуныгъэрэ я кулътхэм а 

псэущхьэр (блэ) дыгъэ бзийхэр зэрызекlуэ (блэн) символу хэтщи, мы 

символизмэм адыгэбзэм и ″блэн″рэ ″блэ″ псалъэр зэрызэпыщlа дыдэу 

къызэрыхэщыр гъэщlэгъуэныжщ. «Дыгъэ бзийхэр щlылъэм 

къызэрыхуэкlуэ щlыкlэр блэм хуэдэщ; мафlэ бзийхэри блэм хуэдэщ 

зэрызекlуэр» хуэдэ жыlэгъуэр къызыщlэныжауэ зи гугъу тщlы мы бзэхэм 

зы псэущхьэу ″блэ″р къызэрыlуатэ псалъэмрэ дыгъэ бзийрэ ″блэн″ыр 

къызэрыlуатэ псалъэхэр зэрызэпкъырыуварэ бзэм зэрыхэт щlыкlэкlэ зикl 

зэпыщlэныгъэ зэрызыхуамыlэрэ зэрызэтемыхуэри гъэщlэгъуэнщ. Икlи, 

дыгъэ бзийхэр ″блэ″уэ зэрызекlуэм теухуауэ къаlуатэ мы псалъэхэм 

нэмыщl, мыр къызэрагъэлъагъуэ тхыпхъэхэм ″блэ″ри ″блы (7)″уэ зэхэлъ 

символкlэщ къызэрагъэлъагъуэр (п.п: lэпэ зэпэубыда цlыхуиблкlэщ). 

Мыр ″блэ″ псалъэр адыгэбзэм къызэриlуатэ (″блы″уэ щыт) щlыкlэм 

зэрезэгъыр lупщlщ, ауэ а псэущхьэр (блэ) ″блы (7)″уэ къэзыгъэлъагъуэ 

лъэпкъхэм я бзэхэм ″7″ым и бжыгъэцlэмрэ а псэущхьэр (блэ) 

къызэраlуатэ псалъэри зикl зэтехуэрэ зэпыщlауэ зэрыщымытри 

гулъытапхъэрэ гъэщlэгъуэнщ. А бзэхэм мы зи гугъу тщlа я жыlэгъуэмрэ 

тхыпхъэкlи къагъэлъагъуэр къыздикlарэ къызытехъукlа лъабжьэрэ 

логиер мынахуэрэ хэгъуэщэжауэ зы символизмэу зэрыухуэжар 

жыlэпхъэщ; ауэ мыхэр адыгэбзэм и псалъэхэмкlэ къыщыlуатэм деж, 

зэрымысимволыжри гурыlуэгъуэщ. Аращи, адыгэбзэм - символизмэ lуэху 

хэмылъу- езым и ″блы, блэн″ псалъэхэмрэ я лэжьэкlэкlэ къиlуатэхэр мы 

къызэриlуатэ щlыкlэкlэ хамэбзэрэ мифологие гуэрхэм символизмэкlэ 

къызэраlуатэрэ къызэрагъэлъагъуэу зэрыхэтым теухуауэ щапхъэхэм 

мымащlэу урохьэлlэр.  

Мыбы нэмыщl, Хьэт-хэмрэ иужьрей лъэпкъхэм (Хьитит) уэлбанэрэ 

щыблэм и Тхьэр блищ символкlэщ зэралъытэрэ къызэрагъэлъагъуэри, 

адыгэбзэм ″щыблэ″у къиlуатэр абыхэм ″блищ″ символкlэ зэралъытари 

гъэщlэгъуэнщ. Адыгэм зэпыщlэныгъэ зыхуиlэ мы щlыналъэрэ лъэпкъхэм 

мы я символизмэр адыгэбзэм къызэриlуатэм зэрытеухуапхъэр 

гурыlуэгъуэнщ. Ауэ ипэкlэ зи гугъу тщlарэ Адыгэм зэпыщlэныгъэ 

зыхуимыlэ лъэпкъ символизмэр адыгэбзэм и лэжьэкlэм зэрытеухуар нэхъ 

гъэщlэгъуэну къыщlэкlынщ.  

Мыпхуэдэу зэхуэмыдэ лъэпкъхэм я символрэ мифхэр щызэтехуэ 

щыlэщи, ар пасэрей псэукlэрэ фlэщхъуныгъэ зэтехуэныгъэм къыхэкlыу 

жыlэпхъэщ, ауэ мыбдежым и гугъу зэрытщlам хуэдэу, къызэрыlуатэрэ 

къызэрыгъэлъагъуэр зы бзэм (адыгэбзэ) и псалъэхэр (был, блэн, блэ) 

зэрызэпыщlа щlыкlэу къыппыщlэхуэ символрэ мифхэм я лъабжьэр -

нэхъыбэм деж- а псэлъэбзэм (адыгэбзэ) къытехъукlауэ зэрылъытапхъэри 

гурыlуэгъуэнщ.  

Зэхуэмыдэ лъэпкъхэм я мифрэ символизмэм лъабжьэ яхуэхъуауэ 

лъытапхъэу адыгэбзэм къигъэщlа мы псалъэхэр космикэрэ уэз зекlуэкlэм 

(блэн, щыблэ) теухуа псалъэхэу зэрыщытыр гулъытапхъэщи, ахэр икlи 

щыlэгъуэ ужьыгъуэ къекlуэкlыкlэм теухуауэ утыку къихьа псалъэхэу 

зэрыщытри гулъытапхъэщ. Икlи мы псалъэхэр бжыгъэцlэ зыхуэхъуа 

бжыгъэхэри мыпхуэдэ lуэхугъуэхэм теухуауэ зэрызекlуэри гурыlуэгъуэщ. 

Щыlэгъуэрэ щыlэгъуэ ужьыгъуэр къэзыlуатэ мы псалъэхэр икlи 

космосыр физикэу къызэрекlуэкlри къызэрыlуатэ псалъэхэращи, 

фlэкlыпlэ зимыlэ фlэщыгъэ зыхэлъ псалъэхэщ. Мыхэр цlыхум гурыщхъуэ 

хэмылъу зэрифlэщыр гурыlуэгъуэнщи, цlыху фlэщхъуныгъэми лъабжьэ 

зэрыхуэхъунур гурыlуэгъуэнщ.  

Адыгэбзэм ″щы″рэ ″блы″ псалъэхэр зытеухуа ″3, 7″ бжыгъэхэр ноби 

дэтхэнэ зы лъэпкъым пщlэ зиlэ бжыгъэхэу зэрилъытэр гулъытапхъэщи, 

мыбы теухуа щапхъэр мащlэкъым. Щыlэгъуэр зы геометрие лъабжьэу 

″3″кlэрэ зэрыухуэр хэткlи гурыlуэгъуэнщ, ″7″ри щыlэгъуэ ужьыгъуэм 

зэрытеухуар адыгэбзэм и лэжьэкlэм щыгъуазэ укъещlыр. И бзэ ухуэкlэрэ 

лэжьэкlэм мыпхуэдэу нахуэ къищlыу хэмытми, и фlэщхъуныгъэрэ и 

мифхэм зыхэт дэтхэнэ зы лъэпкърэ цlыхум дежкlэ мы бжыгъэхэр пщlэ 

зиlэущ зэрылъытэнур. Ауэ макъыбзэу щыт адыгэбзэ зэпкъырыувэкlэр 

щыlэгъуэрэ щыlэгъуэ ужьыгъуэм зэрезэгъым къызэрыгуэкlщи, цlыхум 

″3, 7″ бжыгъэхэр пщlэшхуэ зиlэу мы зэрилъытэ щlыкlэм и архивыр 

адыгэбзэм зэрыхэтым гулъытэ хуэщlын хуейщ.  

* 

Символизмэрэ мифологиеу мы зи гугъу тщlахэр ″блы″рэ ″блэн″ыр 

бзэм зэрыхэлэжьыхь щlыкlэу ипэкlэ зи гугъу тщlахэм зэрыпыщlар 

гурыlуэгъуэщ. Икlи символизмэрэ мифологие псалъэ лlэужьыгъуэхэр 

бзэр зэрызэпкъырыуварэ зи гугъу тщlа псалъэхэр бзэм хэлэжьыхьу 

щыщlидзам елъытауэ иужьыlуэкlэ къэхъуауи жыlэпхъэщ. Ауэ, 

къызэрыхъуа щlыкlэу мы зи гугъу тщlы ″блы″рэ ″блэн″ыр адыгэбзэм 

зэрыхэлэжьыхьыр мыбы нэгъунэ мы зи гугъу тщlахэм къыщынэкъыми, 

щыlэгъуэ ужьыгъуэм теухуауэ бзэм зэрыхэлэжьыхь нэгъуэщl гуэрхэми 

щыгъуазэ дыхуэхъунщ.  

Щыlэгъуэ ужьыгъуэр ″блы″гъэрэ ″блэн″кlэрэ къэзыlуатэ адыгэбзэм 

мыпхуэдэ хъугъуэ-фlыгъуэ зыхэлъ lуэхур зы lуэхутхьэбзэуи елъытэ, икlи 

зэкlурэ зэкlэлъыкlуэкlэ зиlэ мыпхуэдэ lуэхугъуэхэр къызэриlуатэри ″блы - 

блэн″ лъабжьэ зиlэу къэхъуа псалъэхэмкlэщ. Аращи, нэрынэ нэрынэу 

ирикlуэу зэпкъырыувэкlэ зиlэ дэтхэнэ зы lуэхугъуэм мы и ухуэкlэр 

зэрыблэнрэ зэрызэщlэблэнкlэрэщ къызэрыlуатэр.  

Щыlэгъуэм и щыlэгъуэр зэрихьрэ зэрызекlуэр хъугъуэ-фlыгъуэщи, 

абы езэгъыу и гъащlэр зыхь цlыхум дэтхэнэ зы lуэхутхьэбзэр игъэзэщlэну 

зэрыщlидзэри ″блэн″ псалъэр лъабжьэ зэрыхуэхъукlэрэ къэlуэтапхъэщ. 

Аращи, дэтхэнэ зы lуэхум зэрыщlидзэрэ зэрыхуежьэр ″блэн″ ужьыгъуэщ: 

«ублэн, къэублэн, пэублэ».  

Щыlэгъуэ ужьыгъуэу гъунэгъу къэхъуныгъэрэ къекlуэлlэныгъэри 

цlыхум ″блэн″ыгъэу зэрилъытапхъэр гурыlуэгъуэнщ: «къэблэгъэн, гъэ 

къэблагъэ, илъэс къэблагъэ».  

Щыlэгъуэ ужьыгъуэм езэгъыу хъугъуэ-фlыгъуэ зэхэтыкlэр цlыхум 

хабзэ хуэхъун зэрыхуейри гурыlуэгъуэнти, мыпхуэдэ цlыху зэхэтыкlэм 

зэрезэгъкlэ, зы цlыхум гуапэу хуэкlуэнрэ гъунэгъу хуэхъуныгъэри, зы 

цlыхур къеджэнрэ гъэхьэщlэнри ″блэн″ыгъэкlэрэ зэрыгъэзэщlапхъэр 

гурыlуэгъуэщ: «къэблэгъэн, къеблэгъэн, еблэгъэн, къегъэблэгъэн, 

еблагъэ».  

Хъугъуэ-фlыгъуэрэ фlэщыгъэ зыхэлъу гъэзащlэ мы lуэхугъуэхэр 

цlыху щыlэкlэрэ зэхэтыкlэм зэрытеухуар гурыlуэгъуэщ. Ахэр цlыху 

зэхэтыкlэмрэ и гъащlэр зэрихьым, икlи зыгуэрыр къызэрыгурыlуэ 

щlыкlэм теухуауэ къэхъуа мы псалъэхэр ипэкlэ зи гугъу тщlа псалъэхэм 

зэрыпыщlари гурыlуэгъуэщ. Космикэрэ уэз зекlуэкlэри зи гугъу тщlа 

псалъэхэмкlэ къэзыlуатэри цlыхуращи, ар мы космикэрэ уэз ужьыгъуэм 

къигъэщlа зы псэущхьэу зэрыщытым гулъыти хуэзыщlращ. Мы 

псалъэхэм зэрезэгъщи, мыбдежым зи гугъу тщlа lуэхугъуэхэр ″блы″гъэрэ 

″блэн″кlэрэ къэзыlуатэ цlыхум и гъащlэр зэрихьрэ и зэхэтыкlэри 

щыlэгъуэрэ псэужьыгъуэм зэрезэгъкlэрэ зэрыригъакlуэ щlыкlэми 

щыгъуазэ дыхуэхъунщ.   

* 

Щыlэгъуэ ужьыгъуэр ″блэн″кlэрэщ зэрыгъэзащlэри, космосрэ атомыр 

зэрызэпкъырылърэ зэрызекlуэр, дэтхэнэ гуэрыр зэрызэпкъырылърэ 

зэрыбагъуэр ″блэн″ лъабжьэкlэрэ къызэрыlуатэм ипэкlэ и гугъу 

щытщlащ. Щыlэгъуэ ужьыгъуэм щыlэгъуэщlэхэр къыхэхъукlыу мы 

зекlуэкlэм игъуэр къыщыскlэ псэри хэджыкlыу псэ зыlут щыlэгъуэхэри 

утыку къызэригъэхьэр гурыlуэгъуэщ. Псэ зыlуту утыку къихьэ 

щыlэгъуэхэм лъабжьэ хуэхъу пкъыгъуэ цlыкlури ″ген″ жыхуаlэращ 

зэралъытэри, псэ зыlуту щыlэгъуэ зиlэхэр зэрыбагъуэр псэ щыlэгъуэ 

жылэу лъытапхъэ ″ген″ жыхуаlэ пкъыгъуэ цlыкlухэр зэрызэщlэблэкlэрэщ. 

Псэ щыlэгъуэ пкъыгъуэ цlыкlу ″ген″хэри щыlэгъуэ ужьыгъуэм хуэдэу 

″блы″гъэрэ ″блэн″кlэрэщ зэрыужьрэ зэрыбагъуэр зэрылъытапхъэри, псэ 

зыlуту хъуар генератикэу зэпыщlарэ зэрызэлъытауэ щыlэгъуэ зиlэхэрщ.  

Псэужьыгъуэкlэрэ зэмылlэужьыгъуэ псэущхьэхэр къызэрыхъуар 

гурыlуэгъуэщи, дэтхэнэ зы псэущхьэ лъэпкъыр генетикэу зэрызэхэлъыр 

″геном″ жыхуаlэращ. ″Геном″ жыхуаlэр зы псэущхьэ лъэпкъым и ″ген″ 

лlэужьыгъуэр зыхэзыубыдэращи, дэтхэнэ зы псэущхьэ лъэпкъым езым 

хуэlуа геном иlэжщ. Щыlэгъуэ ужьыгъуэрэ псэ ужьыгъуэм ипкъ иткlэ, 

псэ зыlут дэтхэнэ щыlэгъуэ зиlэри бэгъуэнкlэ зэрыхущlэкъур 

гурыlуэгъуэщи, мыри зы псэ лlэужьыгъуэм и геномыр ихъумэн 

lуэхугъуэу лъытапхъэщ.  

Псэ ужьыгъуэу дэтхэнэ зы ″ген″ыр щыlэгъуэ ужьыгъуэм езэгъыу 

зэрыбагъуэр гурыlуэгъуэщи, мыри ″хъу″гъэрэ ″бзы″гъэ 

зэкlэлъхьэужьыкlуэу зэрыщытыр гурыlуэгъуэщ. Псэужьыгъуэу мы 

генетикэ бэгъуэкlэм кlуэ пэтрэ щхьэжу ″хъу″рэ ″бзы″ лъэпкъ 

псэущхьэхэр утыку къызэригъэхьари гурыlуэгъуэщ. Мыбы нэужьми, 

псэужьыгъуэу генетикэ бэгъуэныгъэр ″хъу″рэ ″бзы″ псэущхьэхэм я 

генхэр зэрызэхэбэгъухьым къатехъукlыу зэрыщlидзапхъэри 

гурыlуэгъуэнщ. Хъурэ бзы лъэпкъыу зэщхьэщыкlа псэущхьэхэм я генхэр 

зэрызэхэхьэрэ зэрызэхэбэгъухьри ″блы″гъэу зэрызекlуэнур 

гурыlуэгъуэщ.  

Ауэ, дэтхэнэ зы псэущхьэр щхьэжу езыр зэрыбагъуэ щlыкlэр ″хъу″рэ 

″бзы″ лъэпкъ лъэныкъуэкlи ″блы″гъэр илъытэу зэрыщlидзар псэущхьэ 

ужьа щlыкlэу иужькlэ къэхъуауэ къыщlэкlынщ. Е, псэущхьэр хъурэ бзы 

лъэпкъыу зэщхьэщыкlарэ, я бэгъуэкlэр щхьэжу бзырэ хъу лъэныкъуэкlи 

″блы″гъэр зэрымылъытэкlэрэ икlуэу щытами, мы псэущхьэ 

бэгъуэныгъэм щыlэгъуэ ужьыгъуэрэ генетикэ бэгъуэныгъэм езэгъыу 

ирикlуэ зы лъагъуэи щытагъэнти, ″цlыху″ жыхуэтlэ псэущхьэр мы 

лъагъуэм къытехъукlагъэну къыщlэкlынщ. Икlи, щыlэгъуэ ужьыгъуэу 

″блы″гъэр къызэрекlуэкlым щыгъуазэ ущыхуэхъум деж, генетикэу 

псэущхьэ ужьар мыпхуэдэ зы лъагъуэ зыкlуэ бэгъуэкlэм 

къызэрыхэхъукlынури гурыlуэгъуэнщ. Аращи, псэужьыгъуэу 

псэущхьэхэр зэрыбагъуэм икlуэ мыпхуэдэ зы лъагъуэм къыхэхъукlа зы 

псэущхьэу къыщlэкlынщ цlыхури, абы и щыlэгъуэр зэрыригъэкlуэнурэ 

зэрыбэгъуэну щlыкlэр ар къызэрыхъуарэ къызхэхъукlа мы лъагъуэрэ 

лъабжьэм езэгъыу зэрыщытын хуейр зылъытэжарагъэнщ.  

Цlыхур щыlэгъуэ ужьыгъуэр зыхэзыщlарэ абы зыригъэкlуу и 

гъащlэрэ и бэгъуэныгъэр ″блы″гъэкlэрэ къезыгъэкlуэкl зы псэущхьэщи, 

мыбы и лъабжьэр езы цlыхур утыку къызэрихьа щlыкlэу щыlэгъуэ 

ужьыгъуэм езэгъ псэущхьэ бэгъуэныгъэ лъагъуэрауэ къыщlэкlынщ. Мыр 

бзэм къызэриlуатэ псалъэхэр макъхэр къэхъуу бзэр зэпкъырыувэу 

щыщlидзэхэм хуэзэу къэхъуауэ зэрылъытапхъэри мы лэжьыгъэм 

хыболъагъуэри, и бзэр къызэрыхъуам хиубыдэрэ гулъыти 

зэрыхуищlкlэрэ ар хабзэ зыхуэхъуа зы псэущхьэщ цlыхур. 

Мы псалъэхэми гурыlуэгъуэ къызэращlщи, ″блы″гъэрэ ″блэн″ыр зи 

бзэм щызекlуэрэ абы гулъытэ хуэзыщlа цlыхур зэрыбагъуэ щlыкlэм ипкъ 

иткlэщ и быныр ″щlэблэ″у зэрилъытэми и лъабжьэр. Дэтхэнэ зы 

псэущхьэм къыщlэхъуэ быныр ″щlэблэ″у лъытапхъэу къыпщыхъу щхьэ, 

щхьэжу дэтхэнэ зы псэущхьэр зэрыбагъуэр ″блы″гъэм зэрытемытыр 

гурыlуэгъуэщи, зи бзэрэ зи хабзэр зи гугъу зэрытlщауэ ухуа цlыхум 

″щlэблэ″у илъытэнур езым къыщlэхъуэ быным хуэlуатэу зэрыщытын 

хуейри игъуэщ. Цlыхур зыцlыхурауэ зэрыщытым ипкъ иткlэ, ар зи гугъу 

тщlа щыlэгъуэ ужьыгъуэр зэрылъытэ ″блы″рэ ″блэн″ псалъэр къэзыlуэта 

зы псэущхьэу, мы щыlэгъуэ ужьыгъуэр зэрицlыхурэ зэрилъытэкlэрэ абы 

зыригъэкlуу и щыlэгъуэр зэрихьын хуейр гурыlуэгъуэщи, мыр хабзэ 

зэрыхуэхъуауэ зэрыбагъуэм ипкъ иткlэщ ″щlэблэ″ псалъэри цlыхум езым 

къыщlэхъуэм хуэlуауэ зэрызырихьэм и лъабжьэр.  

Щыlэгъуэ ужьыгъуэр ″блы″рэ ″блэн″кlэрэ зэрызекlуэр и бзэм 

щыджарэ зыцlыхуу щыт цlыхум мыр езым и щыlэгъуэ ужьыгъуэрэ 

бэгъуэныгъэми лъабжьэ хуищlащи, цlыхур зы нэрыбгэу зэрыбэгъуэн хуей 

хабзэр зэрылъытэ псалъэу щыт ″благъэ″ри ″блы″гъэрэ ″блэн″ыгъэм 

къызэрытехъукlар гурыlуэгъуащэщ. ″Благъэ″р зэрылъытэкlэрэ къекlуэкl 

мы системэри ″благъагъэ″ псалъэращ гурыlуэгъуэ къэзыщlыр.  

Щыlэгъуэ ужьыгъуэм теухуауэ зи гугъу тщlа функцэмрэ ар 

къызэрыlуатэ псалъэхэр бзэм зэрыхэлэжьыхьым теухуа щапхъэхэр ипэкlэ 

къэтхьащи, цlыхум и ″благъагъэ″ системэри щхьэж зы нэрыбгэм дежкlэ 

″блы″гъэрэ ″блэн″ыгъэ lуэхугъуэу къэтlуэтахэм хуэдэущ 

зэрылъытапхъэр. Щыlэгъуэ ужьыгъуэр зэрызекlуэу зи гугъу тщlа 

функцэр псэужьыгъуэу щыт ген ужьыгъуэми зэрытеухуэр 

гурыlуэгъуэщи, функцэр ″бзы″гъэрэ ″хъу″гъэу зэрызэхэлъым хуэдэу, 

″ген″хэри ″бзы″гъэрэ ″хъу″гъэу зэрызэхэлъыр, икlи ″благъагъэ″ри 

дэтхэнэ зы нэрыбгэм дежкlэ ″бзы″рэ ″хъу″ лъэныкъуэр (анэрэ адэ 

лъэныкъуэр) зыхэзыубыдэ зы ″блы″гъэу зэрыщытри гурыlуэгъуэщ.  

Щыlэгъуэ ужьыгъуэр зэрызекlуэ щlыкlэу зи гугъу тщlа генератикэ 

зэпыщlэныгъэр псэ ужьыгъуэрэ псэущхьэм дежкlэ ″генетикэ″ зекlуэкlэу 

зэрыщытыр гурыlуэгъуэщ. Генетикэу зы ″блы″гъэм итрэ зэ″благъэ″хэр 

зы ″генетикэ жыг″ыу лъытапхъэщ. Псэ ужьыгъуэм дежкlэ, ген 

зэхэхьэныгъэрэ зэхэбэгъуэныгъэкlэ игъуэр зы геномым щыщрэ (п.п: 

цlыху лъэпкъ) зы ″генетикэ жыг″ым щымыщ (генетикэу зэмыблагъэ) 

генхэращ.   

Зи гугъу тщlа функцэр къызэрыlуатэ псалъэхэр щыlэгъуэ ужьыгъуэр 

генератикэу зэрызэкlэлъыкlуэрэ зэрызэпкъырыувэр къэзыlуатэ 

псалъэхэращ. Генератикэ зэкlэлъхьэужьыкlэ зиlэ мы ужьыгъуэм езым 

щыlэгъуэ зэригъуэтрэ щызэфlэкlым утыку къихьэр ″блы″ращи, ″блы″р 

щыlэгъуэ ужьыгъуэр зэрызекlуэм и зы щапхъэрэ пщалъэу зэрыщытыр 

гурыlуэгъуэщ. Мыбы хуэдэщи, псэужьыгъуэрэ гэнетикэ бэгъуэныгъэм и 

зы щапхъэрэ пщалъэри ″блы″гъэ  lэнатlэрэ абы хиубыдэр къызэрыlуатэ 

″благъагъэ″ращ.  

″Блы″гъэм итрэ ″благъагъэ″м и дэтхэнэ зы щlыпlэр генератикэу 

зэпыщlэныгъэ зиlэрщи, ар мы ужьыгъуэм теухуа зы lыхьэ псоуи щытращ. 

Мыр псэужьыгъуэрэ генетикэ зекlуэкlэр щыlэгъуэ ужьыгъуэм 

зэрезэгъкlэрэ ген ужьыгъуэ пщалъэращи, мы ″блы″гъэу псоугъэ lэнатlэм 

хиубыдэхэр абы хиубыдэм дежкlэ зэрылъытэр ″благъэ″ущ. Абы 

хиубыдэм дежкlэ ″блы″гъэм щыщ дэтхэнэ зыр ″благъэ″у зылъытэ зы 

системэщ ″благъагъэ″ри, бэгъуэныгъэ пщалъэу щыт мы системэр 

мыпхуэдэ защlэкlэрэ къыпыщэжурэ щызекlуэкlэ, абы къытехъукlыр зы 

цlыху лъэпкъращ (Адыгэ лъэпкъ). Нэгъуэщlыу жыпlэмэ, зы цlыху 

лъэпкъыр благъагъэкlэ бэгъуарэ зи лъабжьэрэ зи блэкlам благъагъэ 

зыщlэлъ цlыху гупращ. Абыхэм я генхэм и блэкlарэ лъабжьэр зэхуэдэщ, 

ауэ абыхэм щыщу иджыри ″блы″гъэрэ ″благъагъэ″м итхэращ 

зэ″благъэ″ри, мыпхуэдэхэм я генхэр иджыри зэхэтщ, зэщыщщ, зы ген 

жыгщ.  

Щыlэгъуэ ужьыгъуэм щыlэгъуэ зэригъуэтыр щызэфlэкl пщалъэу 

лъытапхъэ ″блы″гъэр генетикэ ужьыгъуэми и зы пщалъэщи, абы хиубыдэ 

дэтхэнэ зы геныр адрей генхэм генератикэу пыщlауэ зэхуэдэ зы 

къэхъуныгъэм итращ. ″Блы″гъэм хибыдэ генхэр зы къэхъуныгъэрэ 

хъугъэм итщи, ахэр генератикэу зэпыщlэныгъэ зэрызыхуаlэкlэрэ 

къэхъупlэгъущ. Зы геным и ужьыгъуэр ″блы″гъэкlэрэщи, зы ″блы″гъэм 

хиубыдэ генхэр генератикэу зэпыщlэныгъэ зиlэу зы къэхъугъуэм 

хибыдэхэращ. ″Блы″гъэ lыхьэм хиубыдэ дэтхэнэ зы геныр адрейхэм 

генератикэу пыщlащи, зыщыщыр а ″блы″гъэращ. Зы ″ген″ым дежкlэ, 

езыр зыхэт ″блы″гъэм итрэ щыщу щыт адрей генхэр зэрылъытапхъэр 

″благъэ″ущи, зы ″блы″гъэм хиубыдэрэ зым адрейр ″благъэ″у илъытэ 

генхэм ″благъагъэ″ зыхуаlэщ.  

Цlыхум ″благъэ″у илъытэр генхэр зы ″блы″гъэм зэриткlэрэ генетикэу 

зэпыщlэныгъэ зыхуиlэращ. Мыпхуэдэ зы lуэхугъуэр щхьэж зы системэу 

″благъагъэ″ущ зэрылъытэр. Мыр зы системэщи, абы хиубыдэр зы ″ген″у 

жыlэ, е зы ″нэрыбгэ″у жыlэ, lуэхур зэрылъытапхъэрэ къызэрекlуэкlыр 

зэхуэдэщ.    

Мы къэтlуэтахэм гурыlуэгъуэ зэрыщlщи, дэтхэнэ зы нэрыбгэр 

генетикэу зыщыщыр зы ″благъагъэ″ системэращи, щхьэгъусэ 

зыхуищlынур езыр зыхэт мы системэм щымыщрэ благъагъэ зыхуимыlэу 

щытын хуейщ. Дэтхэнэ зы нэрыбгэм дежкlэ, ″благъагъэ″р генетикэу 

лъэбакъуибл зыкlуэ зы системэщ. Цlыхум и щыlэгъуэр щыlэгъуэ 

ужьыгъуэм зэрызекlукlэрэ зэрихь щlыкlэр ″благъагъэ″ системэращи, 

зэрыбэгъуэну щlыкlэу щхьэгъусэ къыхуэхъунур генетикэу благъагъэ 

зыхуимыlэ лъэпкъым щыщын хуейщ. Зэблагъэрэ зы ″блы″гъэм ит 

цlыхуитlыр зы генетикэ ужьыгъуэрэ хъугъуэм итщи, генетикэу зы 

хъугъуэм итхэр зы ″блы″гъэм щыщхэу, я генхэр зэхэхьэнкlэрэ иджыри 

зэрыхъун мыхъупlэм итхэращ.  

″Блы″гъэм итрэ ″благъагъэ″ зыхуиlэхэр зы щыlэгъуэ ужьыгъуэ 

lэнатlэу щыт ″блы″р ″щы″ лlэужьыгъуэрэ щыlэгъуэ ужьыгъуэм и 

лъэбакъуищу утыку къызэрихьэм ипкъ иткlэ, зы ″щы″гъуэм итхэращ. 

″Щыщын″ псалъэм гурыlуэгъуэ къищl а нэхъ мыхьэнэ лъабжьэри 

мырагъэнщ. Зэблагъэхэр зы ″блы″гъэм щыщхэращи, генетикэу зыр зым 

зэпыщlэныгъэ зэриlэрэ зэдэхъугъэм итрэ щыщхэращ; мыбы папщlи, я 

генхэр зэхэбэгъуэныгъэкlэ щхьэхуэ генхэу щымытхэращ.  

Ауэ, ″благъагъэ″ системэр зэрышэну цlыхуитlыр зыщыщ лъэпкъитlми 

зэрахьэ зы системэу щытын зэрыхуейри гурыlуэгъуэнщ. Ар мыхъумэ, 

цlыхуитlым къыщlэхъуэну ″щlэблэ″р генетикэу щыlэгъуэ ужьыгъуэм 

екlункlэ гарант иlэнкъым. Аращи, зэрышэну цlыхуитlым дэтхэнэ зыр 

″благъагъэ″ системэр къызыщекlуэкl лъэпкъым къыхэкlа хъун хуейщ. 

Мыпхуэдэ хабзэ зимыlэр мы хабзэм щыщ хъужын папщlэ, къыщlэхъуэну 

щlэблэр мы хабзэм тету генерацэу ″блы″ икlуэн зэрыхуейри 

гурыlуэгъуэнщ.   

Зэрыгурыlуэгъуэщи, ″благъагъэ″ системэр щыlэгъуэр зэрыухуэрэ 

щыlэгъуэ ужьыгъуэр къызэрыхъум езэгърэ екlуу зы системэщ. Мыпхуэдэ 

системэм тет цlыхурагъэнщ нэхъ ″цlыху″у лъытапхъэри, мыпхуэдэр зи 

хабзэрэ мыпхуэдэ хабзэм къыщlэхъуэ цlыхур и зэхэтыкlэрэ и лъэпкъкlэрэ 

нэхъ лъапlэу ялъытэу зэрыщытари гурыlуэгъуэнщ. Мыпхуэдэ хабзэр 

зезыхьэ цlыхумрэ лъэпкъри лъапlэу ялъытэу къэгъуэгурыкlуагъэнщ. 

Цlыху зэхэтыкlэу иужькlэ къэхъуа зехьэ-зехуэм цlыхум и пщlэр 

зэрылъытэ щlыкlэрэ хабзэми фащэ куэд зэрызэблихъуар гурыlуэгъуэщи, 

″благъагъэ″ системэм къыщlэхъуэр лъапlэу зэрылъытэу щытам ипlэкlэ 

нэгъуэщl пщlэ лlэужьыгъуэхэр зэриувэжар нобэм къынэсу цlыхум 

къигъуэгурыкlуам хыболъагъуэр. Ауэ, ″благъагъэ″ системэм емылъытауэ 

иужькlэ цlыхурэ лъэпкъ гуэрхэр лъапlэу лъытэныгъэу мы иужькlэ 

къэхъуахэм лъабжьэ хуэхъуари цlыхурэ лъэпкъыр лъапlэу лъытэныгъэр 

къызэрежьауэ лъытапхъэ ″благъагъэ″ системэрауэ къыщlэкlынщ.  

″Благъагъэ″ системэр нэрыбгэр къызыхэкlа лъэпкъыр ″блы″гъэкlэрэ 

зылъытэ системэщи, ар щылъытэкlэ езы нэрыбгэр къызыхэкlа 

″лlакъуэ″ри зэрилъытэнур гурыlуэгъуэнщ. Аращи, ″благъагъэ″ системэм 

утыку къыригъэхьэр икlи ″лlакъуэ″ системэращ. Мыри цlыхурэ лъэпкъыр 

лъапlэу зэрылъытэ щlыкlэу мы зи гугъу тщlа къекlуэкlыкlэм теухуауэ 

къэтlуэтахэм зэрезэгъри гурыlуэгъуэщ.  

Адыгэр ″благъагъэ″ системэм зэрытеткlэрэ ″лlакъуэ″ системэри 

зылъытэ зы лъэпкъщ, икlи щхьэгъусэ зыхуищlынур зыщыщым 

хэплъыхьыныгъэ зиlэу зы лъэпкъщ. Абы мы и хэплъыхьыныгъэм и 

лъабжьэри мы ипэкlэ къэтlуэтахэращ. Абы мы и хэплъыхьыныгъэр 

къэзыгъэлъагъуэ зы щапхъэщ ″лъэужьыр бжьиблкlэ мауэ″ псалъэжыр. Зы 

генетикэ щlэнрэ зы геным лъэбакъуибл зэрырикlуэу, зы генетикэ щlэныр 

къызэрыхъу – зэрызэхъуэкl – зэрыухыр лъэбакъуиблу зэрыщытращ мы 

псалъэжьыр зытеухуар. Мы псалъэжьыр ″лlакъуэ″рэ генетикэщ 

зытеухуар; ауэ, абы гурыlуэгъуэ къищlыр мыбыи къыщымынэу, дэтхэнэ 

зы ″блы″гъэрэ ″блэн″ лlэужьыгъуэу мы лэжьыгъэ lэнатlэм и гугъу 

щытщlарэ къыщытlуэтахэри зэрызыхиубыдэфми гу лъытапхъэщ.  

Адыгэр зэрылъэпкъыу зытета системэщ ″благъагъэ″ри, нобэм 

къэсыху, абы дэтхэнэ и зы нэрыбгэри, дэтхэнэ и зы унагъуэрэ 

жылагъуэри зэхуэдэ защlэу мыпхуэдэ хабзэ зиlэрщ. Лъэпкъым хамэу 

къыхэхьэри мы хабзэр зэрихьэу зэрыщlидзэкlэрэ ″блы″гъэкlэрэ 

лъэпкъым щыщ зэрыхъужри гурыlуэгъуэнщ. Адыгэбзэрэ хабзэр зезыхьэу 

зэхэсхэр ноби мы системэм зэрытепсэухьыр гурыlуэгъуэщ, ауэ мыпхуэдэ 

хабзэ зимыlэ лъэпкъхэм хэпсэухь хъуа хэхэс Адыгэхэм нобэ ″благъагъэ″ 

системэр хуэм-хуэмурэ зэрабгынэрэ хамэ щхьэгъуси зэрызырагъуэтыр 

гурыlуэгъуэщ. Мы хэкlуэдэжыныгъэм и хэкlыпlэри мы системэм 

щlэныгъэкlэ щыгъуазэ хуэхъужынращ.  

Зы нэрыбгэм дежкlэ ″благъэ″р ″блы″гъэм итращи, генетикэ 

зэпыщlэныгъэ зыхуиlэ лъакъуиблым хиубыдэращ. Мы псалъэм ипкъ 

иткlэ, зы нэрыбгэм и анэмрэ и адэ лъэныкъуэу блым нэгъунэр а нэрыбгэм 

и благъагъэм хиубыдэращ; ″зэш″хэм (дэлъху - къуэш - шыпхъу) я 

зэхущытыкlэри мыпхуэдэщ. Ар дыдэуи, а нэрыбгэм и быным къыщlэхъуэ 

къуэрылъхурэ пхъурылъхуу блым нэгъунэри а нэрыбгэм и благъагъэм 

хиубыдэхэращ. Лъакъуиблкlэ и блэкlарэ и щlэблэу мы лъэныкъуитlри а 

нэрыбгэр генетикэу зыхэт ″блы″гъэращи, а нэрыбгэм дежкlэ, мы блыгъэм 

химыубыдэр анэ лъэныкъуэрэ адэ лъэныкъуэми, е къуэрылъхурэ 

пхъурылъху лъэныкъуэми, а нэрыбгэм и благъагъэм щыщыжкъым. Анэрэ 

адэ лъэныкъуэу, е къуэрылъхурэ пхъурылъху лъэныкъуэу, зы нэрыбгэм 

теухуауэ зи гугъу тщlы мы ″блы″гъэм хиубыдэхэр - къашэ-нашэкlэрэ ген 

зэхыхьэу благъэ зыхуэхъуахэри хэтыжу- ди нэрыбгэм и ″благъэ″щи, 

мыбы химыубыдэри абы и благъэкъым. Аращи, нэрыбгэр къызхэкlарэ 

езым къыщlэхъуауэ, абыхэми генетикэу благъэ къахуэхъужахэри хэтыжу, 

дэтхэнэ и зы лъэныкъуэкlи генетикэу лъэбакъуиблым хиубыдэр а 

нэрыбгэм и благъэщи, абы химыубыдэрэ икlари благъэжкъым. Мы 

псалъэм зэрезэгъщи, зэхуэдэ лlакъуэм къыхэкlами, зэхуэдэ зы ″блы″гъэм 

имытыжрэ зы ″благъагъэ″ системэм щымыщыжхэр зэрышэнкlэ игъуэ 

зэрыхъужри гурыlуэгъуэщ.  

Адыгэм ″благъагъэ″ системэр зыригъакlуэ щхьэ, нобэ ″благъэ″рэ 

″благъагъэ″ псалъэхэр зи бын зэрышахэм зыхужаlэ псалъэ хъууэ 

зэрыщlидзэми гу лъытапхъэщ. Мыпхуэдэри ″благъэ″ псалъэкlэ 

къэlуэтапхъэ щхьэ, ″благъэ″ псалъэр мыпхуэдэ закъуэм хуэlуауэ 

зэрызахьэкlэрэ ″благъэ″ псалъэм къиlуэтапхъэхэр кlуэ пэтрэ 

щlокlуэдыкlыр. Нобэ хамэбзэу щыт ″lыхьлы″ псалъэр ″благъагъэ″м 

хиубыдэ зы лъэныкъуэм теухуауэ бзэм щызекlуэу зэрыщlидзар 

гурыlуэгъуэщи, системэр хэзыгъэгъуэщэну мыпхуэдэ псалъэхэр бзэм 

къыхэмыхьэнкlэ хуэсакъын зэрыхуейри гурыlуэгъуэнщ.  

″Блы″гъэрэ ″блэн″ псалъэхэр лъабжьэ зэрыхъуакlэрэщ генетикэ 

зэпыщlэныгъэрэ ужьыгъуэм теухуауэ мы зи гугъу тщlа ″благъэ, 

благъагъэ″ псалъэхэр къызэрыхъуарэ зэрызекlуэри, ар зы системэу 

лъэпкъми зэрызырихьэр гурыlуэгъуэщ. Мы псалъэхэр къызэрыхъуа 

щlыкlэр жытlагъэххэщи, мыпхуэдэу къэхъуа ″благъагъэ″р зы системеу 

зэрызекlуэм теухуащ мыбдежым генетикэми теухуауэ къэтlуэтахэр. Нобэ 

генетикэр зи lуэху щlэныгъэ зэрыщыlэри гурыlуэгъуэщи, абы куэд 

мыщlауэ благъагъэ зиlэхэм къащlэхъуэ бынхэм узыншагъэкlэ тlасхъэ зиlэ 

нэхъыбэ къызэрыхэкlыр къигъэунэхуагъэххэщ. Ауэ нобэ генетикэ 

щlэныгъэр мыбдежым къызэрытlуатэ щlыкlэу ″благъагъэ″р зы ″блы″гъэ 

системэу илъытэным къынэсауэ жыlэпхъэкъым.   

″Блы″рэ ″блэн″ым теухуауэ зэхуэмыдэ lуэхугъуэхэу къэтlуэтахэм 

къызэрыхэщщи, щыlэгъуэ зиlэр зэрызэпкъырылърэ щыlэгъуэ ужьыгъуэр 

зэрызекlуэр космикэу цlыхум и бзэм щыджарэ гулъытэи зыхуищlа 

lуэхугъуэщ. Мыр икlи цlыхум езыр зыхэпсэухь хабзэ зыхуищlыжа зы 

lуэхугъуэщи, мы хабзэм и къежьапlэри –зии мыхъуми- а псалъэхэр бзэм 

щызекlуэу зэрыщlидзам хуэдизкlэ жыжьэу лъытапхъэщ. Икlи, ″хабзэ″ 

жыхуэтlэр утыку къызэрихьами и зы щапхъэщ ″благъагъэ″ жыхуэтlэ 

системэр мы утыку къызэрихьа щlыкlэри, хабзэм и зэпкъырыувэкlэмрэ и 

лъабжьэри мыпхуэдэ жыжьапlэрэ лъабжьапlэхэм щылъыхъуэн хуейщ.       

Мыпхуэдэщ щыlэгъуэр къызэрекlуэкl щlыкlэу утыку къихьа ″блы″мрэ 

ар зэрыгъэзащlэ ″блэн″ псалъэр адыгэбзэм зэрыхэлэжьыхьри, цlыху 

зэхэтыкlэм дежкlэ, абы и лэжьэкlэ нэхъыщхьэр ″благъэ″рэ ″благъагъэ″у 

зэрыщытри гурыlуэгъуэщ. Мыпхуэдэ лэжьэкlэхэр икlи ″блы″р бжыгъэцlэ 

зыхуэхъужа бжыгъэри зыхиубыдэу зэрыщытыр гулъытапхъэщ. Ауэ мы 

къэтlуэтарэ къэтхьа щапхъэхэм нэмыщlыу ″блы″рэ ″блэн″ыр зи лъабжьэу 

бзэм къыхэхъухьрэ хэлэжьыхь псалъэр зэрымымащlэри гурыlуэгъуэщ. 

* 

Щыlэгъуэ ужьыгъуэ пщалъэу ″блы″р утыку къихьа нэужь, щыlэгъуэ 

ужьыгъуэм къызэрыпыщэр къызэрыlуатэ псалъэхэр утыку къызэрихьами 

деплъынщ.  

 ″Блы″р утыку къыщихьэкlэ щыlэгъуэ ужьыгъуэр зэрызекlуэр 

къэlуэтагъэххэщи, абы иужьыр зэрыгъэзэщlэнури ″блы″гъэкlэрэщ. ″Блы″ 

нэужьри ″блы″гъэкlэрэщ къызэрекlуэкlри, мы ″блы″гъэ lэнатlэу 

къекlуэкlыр аргуэру ″блы″р утыку къызэрихьэкlэрэ къэlуэтэн 

хуэныкъуэжкъым. Щыlэгъуэ ужьыгъуэм щыlэгъуэ игъуэту блэуэ 

зэрыщlидзэр къизыlуэ ″блы″м щхьэщыкlрэ икlыу гъэзащlэри зы 

″блы″гъэщи, ар ″блы″ нэужьым зы джыгъуэщlэу утыку къихьа ″блы″гъэу 

зэрыщытым папщlэ, ар ″и″ макъ мыхьэнэр занщlэу зы ″макъ псалъэ″ 

зэрыхъукlэрэщ къызэрыlуатэр. Аращи, ″блы″р утыку къихьэу ″блэн″ 

lуэхур къэхъуа нэужь, щыlэгъуэ ужьыгъуэм щыlэгъуэ игъуэтагъэххэщи, 

абы щхьэщыкl ужьыныгъэр аргуэру ″блы″гъэу гъэзэщlэну зы 

джыгъуэщlэщи, ар къызэрыlуатэ псалъэращ ″и″р.  

″Блы″гъэм къыпыщэжыр зы джыгъуэщlэу къызэрыlуэта ″и″р мыбы 

ипэlуэкlэ и макъ мыхьэнэкlэрэ бзэм хэхьауэ щытагъэнщ. Дэтхэнэ гуэрыр 

щхьэжу зэрылъытэф макъщ ″и″ри, зыгуэрыр зытеухуарэ зыхуэlуар, 

зыпыщlарэ къызтехъукlар къэзыгъэлъагъуэ макъщ. Мыпхуэдэу бзэм 

хэлэжьыхьу хэт ″и″ макъ мыхьэнэр наlуэщи, ар функциал зэманыгъуэм 

дэтхэнэ и зы лъэбакъуэм щыджыр къизыlуэу, а гуэрыр къызытехъукlрэ 

зытеухуар гурыlуэгъуэ зыщlрэ къэзыгъэлъагъуэ макъыу, зы координат 

системэм щыджыр къызэрыlуатэ ″абзсис″ мыхьэнэ зиlэу зы макъщ. 

Мыбы зэрезэгъкlэрэи бзэм хэлэжьыхьу хэту, ″блы″гъэу гъэзэщlам 

къыкlэлъыкlуэрэ ар зэрилъабжьэкlэрэ утыку къихьэ джыгъуэщlэр 

къэlуэтэн хуей щыхъум, зы псалъэу мыбдежым зыкъыщигъэлъагъуэжар 

гурыlуэгъуэщ. Абы (и) мыбдежым зыкъызэригъэлъэгъуам и лъабжьэр ар 

бзэм мы и гугъу зэрытщlауэ зэрыхэлэжьыхь щlыкlэращи, мыбы нэужьым 

бзэм хигъэзэщlыхьри зэхъуэкlакъым. Ауэ зэрыгуэрыlуэгъуэщи, ″бжэн″ 

lуэхурэ бжыгъэхэр къэхъуу щыщlидзэм щыгъуэ, мыбдежым къыщыхъуа 

мы ″и″ макъ псалъэр зы бжыгъэцlэу бзэм щызекlуэу щlидзэжащ.    

Мы джыгъуэщlэр щыlэгъуэ ужьыгъуэу ″блы″м нэгъунэр 

къызэрыlуэтам хуэдэу къэlуэтэн хуэмыныкъуэу, аргуэру зэрыджыр 

″и″кlэрэ къэlуэта нэужь, мы джыгъуэщlэу утыку къихьари щыlэгъуэ 

ужьыгъуэм зэрызиубгъуу зэрызекlуэр къикlыу ″бгъу″кlэрэ къоlуатэри, 

щыlэгъуэ ужьыгъуэр зэрызекlуэм и къэlуэтэныгъэри зэфlэкlауэ 

мэлъытэр. Щыlэгъуэр зэрыужьыр ″блы″м нэгъунэ ипэкlэ зи гугъу тщlа 

псалъэхэмкlэ къэlуэта нэужь, ужьыныгъэу пыщэжыр зы джыгъуэщlэу (и) 

зэрылъытэрэ абы зызэриубгъури (бгъу) къэlуатэу адыгэбзэм мы къэхъурэ 

хъуурэ кlуэр утыку къырилъхьа мэхъур.  

Зэрызэлъыта ужьыгъуэрэ (б) щыlэгъуэ зиlэм гъуэи зэригъуэтым 

лъабжьэ хуэхъуныр (гъу) зи мыхьэнэ ″макъ зэгуэт″щ ″бгъу″ри, мы 

зэрыщыту зы ″макъ зэгуэт псалъэ″у бзэм фlэкlыпlэ имыlэу мыбдежым 

щыхэхьауи жыlэпхъэкъым. Ауэ, ″и″кlэрэ къэlуэтам зэрызиубгъур 

къизыlуэ зы псалъэу лъытапхъэщ ″бгъу″р. ″Блы″гъэу утыку къихьа 

lэнатlэм икlыныгъэрэ джыгъуэу (и) мы утыку къихьам зызэриубгъурауэ 

жыlэпхъэщ мы ″бгъу″ псалъэм и мыхьэнэри, мы и мыхьэнэр ″бгъу″ макъ 

зыхэту ухуарэ мы зи гугъу тщlы ″бгъу″м ипэуи къэхъуауэ лъытапхъэ 

псалъэхэм къыхощыр. Аращи, ″бгъу″р зы псалъэу мыбдежым утыку 

къызэрихьа мыхьэнэр абы ипэкlэ ″бгъу″ макъкlэ ухуа псалъэхэм нэхъ 

гурыlуэгъуэ къащlыр.  

″Бгъу″р нэгъуэщl мыхьэнэи зиlэу бзэм хэт зы псалъэщи, дэтхэнэ 

гуэрым икуу щымытрэ и зы лъэныкъуэрэ гъунапкъэм теухуащ; абдежыр 

а гуэрым ″ибгъу″ущ зэрылъытэр. Ибгъурэ и лъэныкъуэхэр зэпэгъунэгъур 

″бгъузэ″щи, зэпэжыжьэри ″бгъуэ″щ. ″Бгъуэ″ е ″бгъузэ″у щырет, 

зыгуэрыр лъэныкъуабгъуу укъуэдиинри ″убгъун″ псалъэращ 

къэзыlуатэр; икlи зыгуэрым дэтхэнэ и зы ″бгъу″р зыхиубыдэу абы зыгуэр 

теукъуэдиенрэ тепlэн lуэхури ″теубгъуэн″ псалъэращ къэзыlуатэр.  

Мыхэр ″бгъу″м къытехъукlа ʺмакъ зэгуэт псалъэʺрэ макъ зэгуэт 

мыхьэнэкlэрэ къэхъуа псалъэхэращи, мыхэр ʺблыʺ нэужьым щыlэгъуэ 

ужьыгъуэр зэрыджыжыр зэрылъытэ ʺиʺм къыкlэлъыкlуэу абы 

зызэриужьыр къызэрыlуэта ″бгъу″ макъ псалъэм ипэкlэ къэхъуахэу 

лъытапхъэщ. Икlи, мыпхуэдэ мыхьэнэкlэрэ бзэм щызекlуэу 

зэрыщытрагъэнщ мыбдежми ʺбгъуʺ макъ зэгуэт псалъэм щыlэгъуэ 

ужьыгъуэм зызэриубгъур зэрылъытэу къызызэригъэлъэгъуам лъабжьэ 

хуэхъуар. Иужькlэ бжыгъэцlэ хъужауэ мыбдежым зи гугъу тщlы ″бгъу″ 

псалъэм и мыхьэнэр абы ипэ къэхъуауэ лъытапхъэ мы псалъэхэм я 

мыхьэнэм зэрыпыщlари гурыlуэгъуэщ. Аращи, мыбдежым зи гугъу тщlы 

″бгъу″ псалъэм игъэзащlэр джыгъуэщlэкlэрэ (и) щыlэгъуэ ужьыгъуэм 

зызэриубгъурауэ (бгъу) жыlэпхъэщ. Икlи, мы ″бгъу″ псалъэр ″и″кlэрэ 

къэlуэта джыгъуэщlэр абы ипэкlэ къэхъуа ″блы″ lэнатlэм щымыщыжрэ и 

лъагъуэ дыдэми зэрытемытыжыр гурыlуэгъуэ къэзыщl зы псалъэуи 

лъытапхъэщ: мы джыгъуэщlэм (и) ″блы″гъэу абы лъабжьэ хуэхъуа 

lыхьэм ибгъу лъэныкъуэхэмкlэ зызэриубгъури гурыlуэгъуэ къэзыщl зы 

псалъэу жыlэпхъэщ ″бгъу″р. 

Мыпхуэдэ мыхьэнэкlэрэ утыку къихьа мы ″бгъу″ псалъэр ″бжэн″рэ 

″бжыгъэ″хэр утыку къыщихьэми зы бжыгъэцlэу бзэм зэрыхэхьар 

гурыlуэгъуэщ.      

Мы къэlуэтахэм къызэрыхэщщи, мы и гугъу зэрытщlа я къалэнрэ 

мыхьэнэ лъэныкъуэкlэ ″и, бгъу″ри щыlэгъуэ ужьыгъуэм теухуауэ къэхъуа 

псалъэхэрщ. Ар щхьэ, ″и, бгъу″м мыбдежым щагъуэта мыхьэнэр 

щыlэгъуэ ужьыгъуэр къызэрыlуатэу езыхэм ипэ къихуэу къэхъуа 

псалъэхэм (зы,...,блы) хуэдизу лъабжьэу зэрыщымытри гурыlуэгъуэщ.  

Езыхэм ипэ къихуэу утыку къихьа псалъэхэм къаlуатэм пыщэжыныгъэ 

къизыlуэ псалъэхэущ мыбдежым утыку къызэрихьа щlыкlэри, ″и″мрэ 

″бгъу″р ″блы″м нэгъунэ къэхъур аргуэру утыку къызэрихьэжрэ 

зэрызекlуэр къэзыlуатэ псалъэхэущ къызэрыхъуа щlыкlэр.  

Щыlэгъуэ ужьыгъуэм щыlэгъуэ зэригъуэт щlыкlэу утыку къихьа 

″блы″ нэужьым, мы щыlэгъуэр аргуэру джыурэ зэрызекlуэм теухуауэ 

къэхъуа псалъэхэщ ″и″рэ ″бгъу″ри, ″бгъу″ нэужь мы лъагъуэрэ зекlуэкlэр 

къызэрыlуэтэну нэгъуэщl псалъи хуэныкъуэкъым, икlи къэхъужакъым.  

* 

Мы къэтlуэтахэр щыlэгъуэм и зекlуэкlэу ″щы″м и зекlуэкlэр къизыlуэ 

″щэ″р зэlухауэ зэрыгъэлъагъуэу лъытапхъэ функцэр къызэрыlуатэ 

щlыкlэу зэрыщытыр гурыlуэгъуэщи, аргуэру ″щы″мрэ ″щэ″м теухуауэ 

къэгъэлъэгъуапхъэрэ къэlуэтапхъэхэр зэрыщыlэнур гурыlуэгъуэнщ. 

Нытlэ, мы къэтlуэтахэм къызэрыхэкlкlэ, ″щы″мрэ ″щэ″м я 

зэпыщlэныгъэм  теухуауэ жыlэпхъэхэр мыбдежым къыпытщэнщ.  

Сытри щыlэ зэрыхъурэ зэрызэпкъырылъыр ″щы″щи, щыlэм и 

щыlэкlэр зэрихьу къэхъу ″щы″ кlуэтэгъуэр зэрыигъуэкlэрэ ″щы-э → 

щэ″щ. Щыlэгъуэр зэрызэпкъырылъыр ″щы″ращи, ар щыlэурэ (щы) щыlэ 

(щы) гуэри къытехъукlыу зэрызекlуэр ″щэ″щ. ″Щы″р зэрыщыту 

зэрыкlуатэрэ ″щы″м щхьэщыкlыу кlуэр ″щэ″уэщ къызэрыlуэтапхъэри, 

″щы″ зекlуэкlэ ″щэ″м икlуэ дэтхэнэ зы лъэбакъуэм къыщыхъур ″щы″ 

лlэужьыгъуэщ: ″щы″м и кlуэтэгъуэр ″щэ″щи, ″щэ″р ″щы″уэ кlуэращ. 

″Щы″р зэрыкlуэ щlыкlэращ ″щэ″ри, ″щы″м мы и кlуэкlэу къэхъу ″щэ″м 

дэтхэнэ и зы lэнатlэр ″щы″щ; ″щы″урэ мы кlуэкlэр (щэ) ″щы″м ″щы″ 

къытехъукl кlуэкlэщ.  

Мы псалъэхэм гурыlуэгъуэ зэращlщи, щыlэрэ щыlэгъуэр 

къызэрыгъэлъагъуэ ″щы″м щхьэщыкlыныгъэрэ и кlуэтэгъуэр ″щэ″щ. 

Дэтхэнэ зы щыlэгъуэ зиlэм щхьэщыкlыныгъэ зэригъуэту щыунэтlрэ 

щыбагъуэр ″щы″мрэ ″щэ″м я зэхущытыныгъэкlэ мыпхуэдэу 

къэгъэлъэгъуапхъэщ: «щы<щэ». Мы къэгъэлъэгъуэкlэр дэтхэнэ зы 

щыlэгъуэ зиlэр ″щы″мрэ ″зы″р зэрызэлъытакlэрэ мыпхуэдэу 

къэгъэлъэгъуапхъэщ: «″зы{∩щы};щы{∩зы}″<щэ». 

Мыр щыlэгъуэр зэрызекlуэрэ щыlэгъуэ къызэрыхэхъукlыу, ″щы″м и 

унэтlыгъэрэ ″тlыу″гъэкlэрэ ″щы″ лlэужьыгъуэ утыку къихьэныгъэ 

щыхъуращ. Ари зи гугъу тщlа функцэм и зекlуэкlэу зэрыщытыр 

гурыlэгъуэщи, функцэри ″щэ″м и зекlуэкlэр зэlухауэ къызэрыlуатэ 

щlыкlэу зэрыщытри жытlагъэххэщ. Зи гугъу тщlа функцэр зэрыщытуи, 

дэтхэнэ и зы лъэбакъуэри (дэтхэнэ зы ʺщы тlыугъэʺри) ″щэ″уэ 

зэрылъытапхъэр гурыlуэгъуэщ; ауэ икlи, мы функцэмрэ дэтхэнэ и зы 

лъэбакъуэри, дэтхэнэ и зы щlыпlэри зы ″щы″ лlэужьыгъуэу зэрыщытри 

жытlагъэххэщ. Мыхэри ″щы″мрэ ″щэ″м я зэпыщlэныгъэм теухуауэ 

къэтlуэтахэм зэрезэгъыр гурыlуэгъуэщи, функцэмрэ дэтхэнэ и зы 

лъэбакъуэр ″щы″мрэ ″щэ″м зэрытеухуар гулъытапхъэщ.  

Мы псалъэхэм гурыlуэгъуэ зэращlщи, функцэм езыр, икlи дэтхэнэ и 

зы лъэбакъуэр ″щы″рэ ″щэ″уэ лъытапхъэщ. Функцэр зэрыщыту 

зэрылъытапхъэр, икlи lыхьэ lыхьэу зэрылъытапхъэр ″щы″рэ ″щэ″ защlэу 

къэlуэтапхъэрэ къэгъэлъагъуапхъэщ. ″Щы{∩зы}″уэ зэрыщытым ипкъ 

иткlи, ″щы″уэ къэlуатэрэ къэгъэлъагъуэ дэтхэнэ гурэри икlи ″зы″уэ 

зэрылъытапхъэри гурыlуэгъуэщ.   

″Щы″м щхьэщыкlрэ кlуэкlэр ″щэ″щи, мыри зи гугъу тщlы функцэр 

къызэрежьэ щlыкlэу, функцэм и периоду щыт ″къэхъуныгъэ″р 

зэрызэлъытэр ″щы – щэ″м теухуауэ къэдгъэлъэгъуэнщ. Ар щыхъукlи, 

функцэр зэрыщыту езыри, абы и дэтхэнэ зы lыхьэри мыпхуэдэу 

къызэрыгъэлъэгъуапхъэр гурыlуэгъуэнщ.  

«зы{∩щы} → тlыу → щы{∩зы}» (*) 

                                                           

                                    щэ               (**) 

 

                         щэ                          (***) 

                          ↓ 

                     щы{∩зы}                  (****)   

Мы къэгъэлъэгъуам теухуауэ жыlэпхъэхэри къыпытщэжынщ. 

Къэхъуныгъэ пщалъэм и къежьапlэр зы щыlэгъуэр къызэрыгъэлъагъуэ 

″зы{∩щы}″щи, абы зы щыlэгъуэ зиlэ къызэрытехъукlыр абы и 

″тlыу″гъэкlэрэщ; мы ″тlыу″гъэу къэхъум зы щыlэгъуэу ″щы{∩зы}″ 

къыхохъукlри (*), ар ″зы{∩щы}″м и бэгъуэныгъэрэ зекlуэкlэу ″щэ″уэ 

(**) зэрыщытыр гулъытапхъэщ. Икlи мыр ″щы″р зэрызекlуэ щlыкlэу 

″къэхъуныгъэ″м езырауэ зэрыщытыр гурыlуэгъуэщи, ар зэрыщыту 

″щэ″уэ (***) зэрылъытапхъэри гурыlуэгъуэщ. ″Къэхъуныгъэ″м езыри 

щхьэж зы щыlэгъуэу зэрыщытыр гурыlуэгъуэщи, ар зэрыщыту ″щы″уэ 

зэрыщытрэ зэрызэпкъырылъыр нэрылъагъущ, икlи дэтхэнэ зы щыlэгъуэ 

зыгъуэтар щхьэжу ″зы″уэ зэрылъытэри гурыlуэгъуэщ (****).        

Мыр къэхъуныгъэ пщалъэращи, мыр зэрызэтеуплlанэщlэкlэрэ къэхъуу 

зи гугъу тщlа функцэр зэрызекlуэ периоду зэрыщытыр гурыlуэгъуэщ. Ар 

щыхъукlи, функцэм дэтхэнэ и зы лъэбакъуэри мыпхуэдэу 

къызэрыгъэлъэгъуэфынур гурыlуэгъуэщ. Ауэ ахэри мыпхуэдэу 

къэдымыгъэлъагъуэу, функцэр зэрыщыту ″щы - щэ″уэ 

къызэрыlуэтапхъэм теухуахэр къыпытщэнщ. Аращи, къэхъуныгъэ 

пщалъэр мы къызэрыгъэлъэгъуарэ къызэрыlуэтапхъэм зэрыхэплъагъуэу, 

щыlэгъуэр (щы) зэрызекlуэр (щэ) зэlухауэ утыку къизылъхьэ функцэм 

езыри, дэтхэнэ и зы lыхьэри ″щы″мрэ ″щэ″ зэпыщlэныгъэкlэ 

къоlуэтэжыр. 

Щыlэгъуэр (щы) зэрызекlуэ (щэ) щlыкlэу щыlэгъуэ ужьыгъуэм 

щыlэгъуэ (щы) зэригъуэтым теухуащ мы функцэри, ар езыр зэрыщыту 

″щэ″уэ зэрылъытапхъэр гурыlуэгъуэщ, икlи функцэр мы ″щэ″м и 

зекlуэкlэр зэlухауэ къызэрыlуатэущ утыку къызэрихьар. Функцэр щхьэжу 

″щэ″уэ лъытапхъэщи, абы дэтхэнэ и зы щlыпlэрэ и зы периодыр зы 

″къэхъуныгъэ″у зэрыщытрэ, ари зы ″щэ″уэ къызэрыlуэтапхъэм ипкъ 

иткlэ, функцэр ″щэ″ lыхьэхэу ″щы″кlэрэ зэхэлъщ. Икlи, дэтхэнэ зы 

периодрэ ″къэхъуныгъэ″р зы щыlэгъуэу зэрыщытым ипкъ иткlэ, ″щы″уэ 

зэрылъытапхъэр гурыlуэгъуэщи, функцэр ″щы″уэ зэхэлърэ икlуэр ″щэ″щ. 

Къэхъуныгъэкlэрэ ″щы″уэ зэхэлърэ ″щы″ зекlуэкlэу щыт мы функцэм 

езыр къэхъуныгъэрэ щыlэгъуэ ужьыгъуэм щыlэгъуэ зэригъуэту зы 

щыlэгъуэщи, функцэм езыри зэрыщыту ″щы″ лlэужьыгъуэу зэрыщытыр 

гулъытапхъэщ. Мы псалъэхэм гурыlуэгъуэ къызэращlщи, функцэм езыри, 

ар зэрызэпкъырылъ lыхьэхэри зэрыщыту ″щы – щэ″кlэрэ къэlуэтапхъэрэ 

къэгъэлъэгъуапхъэщ. Нытlэ, функцэр ″щы-щы-щы″уэ 

къызэрыгъэлъэгъуапхъэрэ ари зэрыщыту ″щэ″уэ зэрылъытапхъэр 

гурыlуэгъуэщ; функцэр икlи ″щэ-щэ-щэ″уэ къызэрыгъэлъэгъуапхъэрэ ари 

зэрыщыту ″щэ″уэ (″щэ″р ″щы″м и функциал кlуэтэгъуэщи, ″щэ″уэ сыт 

хуэдизри аргуэру ″щэ″уэщ къызэрыlуэтапхъэр) зэрылъытапхъэр 

гурыlуэгъуэщ. Функцэр мы къызэрыгъэлъэгъуа лъэныкъуиткlи ″щэ″щи, 

ар щхьэж зы щыlэгъуэуи ″щы{∩зы}″уэ зэрылъытапхъэри гурыlуэгъуэщ.  

Функцэр ″щы – щэ″кlэрэ мы къызэрыlуэтапхъэм нэмыщl, ″щы″ 

кlуэтэгъуэрэ щхьэщыкlэныгъэр ″щэ″уэ зэрыщытым ипкъ иткlэ, ″щы″м 

къыхэхъукlыу утыку къихьэ ″щы″ри къызыхэхъукl ″щы″м и 

″тlыу″гъэкlэрэщ къызэрыхъури, дэтхэнэ зы ″щы″ лlэужьыгъуэм 

къыкlэлъыкlуэ ″тlыу-щы″р ″щэ″уэ зэрылъытапхъэри нэрылъагъущ. Ар 

щыхъукlи, функцэр ″щы<щэ″уэ зэкlэлъыкlуэуи къызэрыгъэлъэгъуапхъэр 

гурыlуэгъуэщ.  

Мы псалъэм къызэрыхэкlкlи, дэтхэнэ зы ″щы″ лlэужьыгъуэр 

къызэрыlуэта псалъэр ″щы<щэ″уэ зэрылъытэкlэрэ мыпхуэдэу 

къэгъэлъэгъупхъэщ: «″зы<щэ″, ″щы<щэ″, ″тху<щэ». Икlи «блы<щэ»щ. 

Ауэ функцэ ухыпlэ ″щы″ лlэужьыгъуэ ″блы″р функцэм езыр ″щы″пlэ 

зэриувэрэ щыгъуэ щигъуэтрауэ зэрыщытым ипкъ иткlэ, мы ″щы″ 

лlэужьыгъуэм (блы) щхьэщыкlыныгъэр (щэ) мы функцэми и 

щхьэщыкlыныгъэу зэрыщытыр гурыlуэгъуэщ. Аращи, ″блы″м 

щхьэщыкlыр (щэ) мы функцэ нэужьу къыпыщэращи, ари щыlэгъуэ 

ужьыгъуэм щыlэгъуэ зэригъуэтакlэрэ зэрызекlуэрэ къызэрыпыщэр 

(блы<щэ) къэзыгъэлъагъуэращ.  

Ауэ, функцэм хиубыдэ дэтхэнэ зы ″щы″ лlэужьыгъуэмрэ 

къыпыщэжыр зэрызэлъытар ″щы<щэ″уэ лъытапхъэу щытми, мыпхуэдэу 

зэкlэлъыкlуэныгъэр зыхэзыубыдэ функцэр зы псоуэ зэрыщытыр 

гулъытапхъэщи, абы хиубыдэ дэтхэнэ зы ″щы<щэʺ лlэужьыгъуэр зы 

зэманыгъуэкlэ утыку зэримытми гу лъытапхъэщ. Ауэ, мы функцэр 

къызэрыхъум и пэщlэдзэрэ и периоди хъуауэ ″къэхъуныгъэ пщалъэ″ 

жыхуэтlэ ″зы-тlыу-щы″р зэрызекlуэр къэlуэтэхункlэ утыку зэритар 

гурыlуэгъуэнщи, мыбы утыку къыригъэхьарэ икlи зы псалъэуи ″щы″уэ 

лъытам теухуа ″щы<щэ″р зы зэманыгъуэфlкlэ мыпхуэдэу зэрылъытар 

гурыlуэгъуэщ. Функцэр утыку къихьэху ″къэхъуныгъэ″р къизыlуэу утыку 

итаращи, ″къэхъуныгъэ″р зэрытеуплlанщlэу мы функцэр утыку къихьэху 

″щы<щэ″р утыку зэритар гурыlуэгъуэщ.  

Мы ″щы″ нэужьыр ″щэ″уэ зэрылъытар зы зэманыгъуэкlэрэ утыку 

зэритам хуэдэщи, функцэ ухыпlэрэ щыlэгъуэ ужьыгъуэм щыlэгъуэ 

зэригъуэта щlыкlэу утыку къихьа ″блы″ нэужьри ″щэ″уэ зэрылъытам зы 

зэманыгъуэфl зэрикlуари гурыlуэгъуэнщ. ″Блы″р функцэм и ухыпlэщи, 

абы иужьыр функцэм зэрыщыщыжрэ, щыlэгъуэ зекlуэкlэр иджыркlэ 

къызэрыlуэта псалъэ къызэрымыхъуам ипкъ иткlэ, ″блы<щэ″р зы 

зэманыгъуэфlкlэ утыку итагъэнщ.  Аращи, ″блы″ нэужьыр зэрылъытэ 

″щэ″м хиубыдэ ″и, бгъу″р утыку къихьэху зэманыгъуэу мащlэ 

дэкlагъэнкъым.  

Мы псалъэхэми къызэрыхэщщи, ″щы″ кlуэтэгъуэ ″щэ″р ″щы″м и 

функциал кlуэтэгъуэу, зыхиубыдэ ″щы″ лlэужьыгъуэр иджыри наlуэ 

мыхъуам теухуащ. Ар щыхъукlи, ″щы″ лlэужьыгъуэу утыку къихьарэ 

наlуэ хъуам щхьэщыкlыу щыlэгъуэ кlуэкlэращ ″щэ″ри, нытlэ ″щы″ 

лlэужьыгъуэу утыку къихьэр наlуэ хъурэ лъытэху, ″щэ″р абы иужьыр 

къызэрыlуатэ псалъэущ зэрызекlуэр. Мыпхуэдурэ, ″щэ″р сытым дежи 

иужькlэ кlуатэрэ, наlуэ къэхъуарэ лъыта щыlэгъуэм аткlэр къыриlуэу, 

наlуэ хъуам елъытауэ иджыри наlуэ мыхъуарэ мылъытауэ игъуэ 

псалъэхэмкlэ къэмыlуэта щыlэгъуэ ужьыгъуэ къыпыщэм теухуащ.   

Функцэ нэужьрэ ″блы″ нэужьыр ″щэ″уэ къызэрыlуэтапхъэр 

жытlагъэххэщи, щыlэгъуэ ужьыгъуэр ″блы″ нэужьми зэрызекlуэр 

зэрылъытарэ къызэрыlуатэ псалъэхэм иужьри ″щэ″уэ зэрылъытапхъэрэ 

къызэрыlуэтапхъэми щыгъуазэ дыхуэхъунщ.  

Щыlэгъуэ ужьыгъуэм щыlэгъуэ зэригъуэта ″блы″м къыкlэлъыкlуэр 

джыгъуэщlэу ″и″уэ лъытащи, ар мыпхуэдэу утыку къихьа нэужь, куэд 

дэмыкlыу ″бгъу″ри къызэрыlуэтагъэнури гурыlэгъуэнщ. ″И″р къэlуэта 

нэжь, абы щхьэщыкlри аргуэру ″щэ″уэ зэрылъытапхъэр (и<щэ) 

гурыlуэгъуэщ, ауэ мыбы зы зэманыгъуэфl зэримыкlуари гурыlуэгъуэнщ. 

″И″ нэужьым куэд дэмыкlыу, мы джыгъуэщlэм (и) зэрызиубгъур 

къизыlуэ ″бгъу″р утыку къызэрихьапхъэр гурыlуэгъуэнщи, мы зи гугъу 

тщlа щыlэгъуэ ужьыгъуэм и зекlуэкlэр къызэрыlуатэри мыбдежым 

щыухащ. Ар щыхъукlи, ″бгъу″ нэужьыр ″щэ″уэ зэрылъытар 

гурыlуэгъуэщ: «бгъу<щэ».  

″Бгъу″ псалъэм гурыlуэгъуэ къищыlыр щыlэгъуэ ужьыгъуэм 

щыlэгъуэ зэригъуэта ″блы″гъэр аргуэру зэрыджкlэрэ (и) 

зызэриубгъуращи, мыр къэзыlуэта ″бгъу″ нэужьым щыlэгъуэ ужьыгъуэм 

теухуауэ зыгуэр къэlуэтэн зэрыхуэмыныкъуэжынуми гу лъытапхъэщ. 

Мыбы гурыlуэгъуэ зэрищlщи, ″бгъу<щэ″р утыку зэритарэ зэрызекlуар 

зэманыгъуэу мащlэу къыщlэкlынкъым; ″бжэн″ lуэхур цlыхум 

къызэригъэунэхум нэгъунэ ар мыпхуэдэу зэрылъытар гурыlуэгъуэнщ.   

Мы къэтlуэтахэм къызэрыхэщщи, функцэм хиубыдэ ″щы″ 

лlэжьыгъуэхэм теухуа ″щы<щэ″р функцэ нэужьми щызекlуэу 

″бгъу<щэ″ри лъытащ. Мы зекlуэкlэм зэрыхэплъагъуэщи, наlуэ къэхъуа 

ужьыгъуэ lэнатlэ нэужьрэ иджыри наlуэ къэмыхъуа ужьыгъуэр ″щэ″м 

гурыlуэгъуэ зэрищlкlэрэ ″щэ″р иужькlэ мэкlуатэр. Щыlэгъуэ ужьыгъуэр 

къызэрыlуатэ щlыкlэу утыку къихьауэ зи гугъу тщlа псалъэхэр иужькlэ 

бжыгъэцlэу зэрызекlуэу зэрыщlидзар гурыlуэгъуэщи, мы псалъэхэр 

зытеухуа щыlэгъуэ ужьыгъуэр зэрыпыщэр къизыlуэ ″щэ″ри ″бжэн″ 

лэжьэкlэми мыбдежым и гугъу зэрытщlам езэгъыу зэрыхэлэжьыхьари 

гурыlуэгъуэнщ.  

Зи гугъу тщlа функцэр щыlэгъуэм (щы) щыlэгъуэ (щы) 

къызэрытехъукlрэ щыlэгъуэр (щы) зэрызекlуэм (щэ) зэрытеухуар 

гурыlуэгъуэщи, функцэр зэрызекlуэр къызэрыlуатэ щlыкlэр ″щы″рэ 

″щэ″кlэрэщ. ″Щэ″м и зекlуэкlэу ″щы″м ″щы″ къыхэхъукlыныгъэри 

″тlыу″гъэкlэрэ зэрыгъэзащlэр гурыlуэгъуэщи, функцэр зэрызэхэлъыр 

″щы″рэ ″тlыу″кlэрэщ: дэтхэнэ зы ″щы″ лlэужьыгъуэм къыкlэлъыкlуэр 

абы и ″тlыу″гъэщи, мы ″тlыу″гъэми ″щы″ лlэужьыгъуэ къегъэщlыр. 



 45 

″Щы″м ″щы″ къыхэхъукlыныгъэ ″щэ″р зэlухауэ къызэрыlуэтапхъэр ″щы 

– тlыу – щы″ зэкlэлъхьэужьыкlэрэщ.  

″Щы″м и ″тlыу″гъэм ″щы″ къызэригъэхъу щlыкlэу мы 

зэкlэлъхьэужьыкlэр зэпыудыгъуэ зимыlэу зэпыщlа зэкlэлъыкlуэкlэу 

зэрыщытыр гурыlуэгъуэщи, цlыхум ″бжэн″ lуэхур къызэригъэунэхуам 

лъабжьэ хуэхъуари мы зэкlэлъхьэужьыкlэрауэ жыlэпхъэщ. Икlи, мыбы 

хуэдэ зэкlэлъхьэужьыкlэу къекlуэкl lэпэбжэкlэм дэтхэнэ зы lэхъуамбэр 

зэрылъытарэ къызэрыlуэтари мы ″щы – тlыу″ лlэужьыгъуэхэр 

къызэрыlуэтауэ зи гугъу тщlа псалъэхэмрэ, ахэр зэрызэкlэлъхьэужьым 

теухауэщ.    

″Щы″ кlуэтэгъуэ ″щэ″р зэрызэlуха щlыкlэкlэ утыку къихьа функцэм 

дэтхэнэ и зы щlыпlэр функцэм хигъэзэщlыхь къалэным теухуауэ 

къызэрыlуатэ мы псалъэхэр цlыхум ″бжэн″ lуэхур къигъэунэхуа нэужь, 

бжыгъэхэр къызэрыlуатэ бжыгъэцlэхэу бзэм щызекlуэу щlидзащ. Мыбы 

зэрезэгъкlэрэи, ″бжэн″ lуэхугъуэрэ бжыгъэхэр лъыта нэужьми, иужь 

дыдэ къэхъуа дэтхэнэ зы бжыгъэм щхьэщыкlыр аргуэру ″щэ″уэ 

зэрылъытапхъэр гурыlуэгъуэщ. Аращи, къэlуэта дэтхэнэ зы бжыгъэм 

щхьэщыкlрэ иджыри къэмыlуэтауэ къытпэщыт бжыгъэбэр ″щэ″уэ 

зэрылъытапхъэр гурыlуэгъуэщ. Бжыгъэр къыздынэсарэ иджыри 

бжыгъэцlэкlэ къэмыlуэтауэ къытпэщыт зы бжыгъэшхуэ е бжыгъэбэм 

нэмыщl, бжыгъэр къыздынэсарэ иджыри къэмыlуэтауэ къытпэщыт 

дэтхэнэ зы бжыгъапхъэри ″щэ″уэ зэрылъытапхъэр гурыlуэгъуэщ. ″Щэ″р 

″бжэн″ lуэхум мыпхуэдэу щызекlуэу щытагъэнти, икlэм икlэжым нобэ 

зэрылъыта зы бжыгъэцlэу бзэм къыхэнэжащ. Ауэ мы къэтlуэтахэм 

гурыlуэгъуэ зэращlщи, адыгэбзэм иужь дыдэу къиlуэта нэхъ 

бжыгъэшхуэм щхьэщыкlыу иджыри къэмыlуэтар къызэрыlуэтапхъэр 

″щэ″уэ зэрыщытым къызэрыгуэкlкlэ, ″щэ″р адыгэбзэм и нэхъ 

бжыгъэшхуэр зыхуэфащэ бжыгъэцlэу лъытапхъэщ.   

* 

Щыlэгъуэр зэрызэпкъырыувэрэ и щыlэгъуэр зэрихьым теухуауэ 

утыку къихьа псалъэхэр цlыхум ″бжэн″ lуэху къыщигъэунэхум лъабжьэу 

илъытэрэ зэрихьэу щlидзауэ зэрыщытыр гулъытапхъэщ. ″Бжэн″ lуэхур 

цlыхум къыщигъэунэхум щыгъуэ, мы псалъэхэр къыригъэкlуэкl ″бжэн″ 

lуэхум и бжыгъэхэр къызэрыlуатэ щlыкlэкlэ зэрихьэу зэрыщlидзаращ бзэ 

лэжьэкlэм къыхэщри, ″бжэн″ lуэхур япэу къызэрыригъэкlуэкlыр зэрыух 

щlыкlэу ″пщlы″р ″бгъу″ нэужьым зэрыпищари гурыlуэгъуэщ.  

″Бжэн″ lуэхур lэпэбжэкlэу къыщlидзауэ ялъытэри, ″пщlы″мрэ абы 

къыкlэлъыкlуэ бжыгъипщlыр lэпэбжэкlэу къызэрекlуэкlар ахэр 

адыгэбзэм къызэриlуатэ бжыгъэцlэхэм къыхощыр. Ауэ, адыгэбзэм 

″пщlы″м нэгъунэ бжыгъэцlэхэр lэпэбжэкlэу къэхъуауэ жыпlэфыну зы 

тегъэщlапlэ иlэкъым. Ахэр ″бжэн″ lуэхум пымыщlауэ къэхъуарэ, ″бжэн″ 

lуэхугъуэри къэмыхъу ипэlуэкlэ зи гугъу тщlа lуэхугъуэм теухуауэ бзэ 

лэжьэкlэм къызэригъэхъуар гурыlуэгъуэщ.  

″Пщlы″ псалъэр зэрыухуарэ и мыхьэнэм щыгъуазэ ущыхуэхъум деж, 

ар (пщlы) зы ″10″ гупым теухуауэ къекlуэкl lуэхугъуэр зэрыгъэзэщlар 

къиlуатэу утыку къызэрихьар гурыlуэгъуэ къыпхуохъур. ″Бжэн″ lуэхур 

lэпэбжэкlэу къэхъуауэщ зэралъытэри, ″пщlы″р утыку къызэрихьауэ зи 

гугъу тщlы мы ″10″ гупри lитlым и lэхъуамбэхэрауэ зэрыщытыр 

гурыlуэгъуэщ.  

″Пщlы″ псалъэр lэпэбжэкlэм теухуауэ къэхъуа зы псалъэу 

лъытапхъэщи, ар мы lэпэбжэкlэрэ lэхъуэмбипщlым теухуа lуэхур 

зэрыгъэзэщlарэ зырыухар къызэрыlуэтакlэрэ занщlэу зы бжыгъэцlэу бзэм 

зэрыхэхьар гурыlуэгъуэщ. ″Пщlы″ псалъэм и мыхьэнэм ″а пщlыр″ 

жыхуиlэуи еджапхъэщ, икlи мы къекlуэкlа ″бжын″ lуэхугъуэу 

гъэзэ″щlа″м ″пlэ″ зэригъуэтауи еджапхъэщ. Мы гъэзэщlа lуэхур зы ″10″ 

гупым теухуауэ зэрыщытыр гурыlуэгъуэщи, мы lуэхур зэрыухам папщlэ, 

абы зы ʺпщlэʺ зэригъуэтари жыlэпхъэщ. Ар (пщlы) ″пщlэ-ы → пщlы″ 

лъэныкъуэри зыхэзыубыдэу зэпкъырыува зы псалъэуи лъытапхъэщ. Ар 

мы лъэныкъуитlри зыхэлъу лъытапхъэу къэхъуа зы псалъэщи, lитlым и 

lэхъуамбэхэр (10) зэкlэлъыбжэным и ухыпlэр къизыlуэ псалъэу утыку 

къызэрихьар ″пщlы″ псалъэр зэрыухуа щlыкlэм хыболъагъуэр.  

Зэрыгурыlуэгъуэщи, lэхъуэмбипщlыр зэрыбжкlэрэ къекlуэкl 

lэпэбжэкlэр зэрыгъэзащlэрэ зэрыухауэ утыку къихьа мы ″пщlы″ 

псалъэмрэ, lэпэбжэкlэр абы (пщlы) нэгъунэ къызэрыlуэтауэ (зы,...,бгъу) 

″пщlы″м ипэlуэкlэ къэхъуауэ зи гугъу тщlы псалъэхэм я къэхъукlэр 

зэхуэдэкъым. lитlым пыт lэхъуамбэхэр зэкlэлъхьэужьу бжарэ зэрыухарауэ 

жыlэпхъэщ ″пщlы″м гурыlуэгъуэ къищl закъуэр; мыр зэрыгъэзэщlаращ 

абы и пщlэри. Абы (пщlы) езым ипэ къихуэу lэпэбжэкlэр къызэрекlуэкl 

бжыгъэцlэхэр къызтехъукlыжа псалъэхэм хуэдэ къэхъукlэрэ мыхьэнэ 

иlэкъым. ″Пщlы″м ипэ къихуэ бжыгъэхэр къызэрыlуатэ бжыгъэцlэхэр 

lэпэбжэкlэкlэ е нэгъуэщl зы бжэкlэкlэ къэхъуауэ тегъэщапlэ пщlыфыну 

зыгуэри щыlэкъым, икlи ахэр къызэрыхъуар мы лэжьыгъэм къыщыlуатэ 

щlыкlэу зэрыщытыр гурыlуэгъуэщ.  

Щыlэгъуэм теухуа lуэхугъуэу къэхъуауэ зи гугъу тщlа псалъэхэр 

цlыхум ″бжэн″ lуэхур къызэригъэунэхурэ япэрауи lэпэбжэкlэу 

къызэрыригъэкlуэкlам лъабжьэ хуищlыу къыщигъэсэбэпащ. ″Бжэн″ 

lуэхугъуэр lэпэбжэкlэу зэ къызэрыригъэкlуэкlыр ″пщlы″кlэ иуха нэужь, 

ар къыздыщекlуэкl lэхъуамбэр зэрыухам ипкъ икlэ, ″бжэн″ lуэхури 

зэфlэкlыу зэрыухарэ -зэ щхьэми- къызэрыувыlар гурыlуэгъуэнти, - 

щыlэгъуэ ужьыгъуэр къызэрыlуатэу ″щы″ лlэужьыгъуэу къэунэхуарэ 

къэlуэтам щхьэщыкlыр ″щэ″уэ зэрилъытауэ щытам хуэдэу-, lэпэбжэкlэ 

lэнатlэу утыку къихьа ″пщlы″ бжыгъэм щхьэщыкlыныгъэр ″щэ″уэ 

лъытауэ жыlэпхъэщ: «пщlы<щэ».  

Аращи, гъэзэщlа ″бжэн″ lуэхугъуэм зэ щхьэ зы увыlэпlэ игъуэту, мы 

увыlэпlэм щхьэщыкlыр ″щэ″уэ лъытагъэнщ, икlи ″пщlы″м аргуэру 

бжыгъэ къыпыщэжыху зэманыгъуэуи мащlэ дэкlагъэнкъым. Ауэ ″бжэн″ 

lуэхугъуэр къэунэхуарэ ″пщlы″ нэужьыр ″щэ″уэ (пщlы<щэ) лъытауэ 

къекlуэкlа зэманыгъуэр ″щы″ нэужьыр ″щэ″уэ (щы<щэ) зэрылъытауэ 

щытамрэ, ″блы″ нэужьыр ″щэ″уэ (блы<щэ) зэрылъытауэ щытам, икlи 

″бгъу″ нэужьыр ″щэ″уэ (бгъу<щэ) зэрылъытам елъытауэ нэхъ зэманыгъуэ 

кlэщlыу къыщlэкlынт.  

″Бгъу″м нэгъунэр бжыгъэцlэу зекlуэу зэрыщlидзам хуэдэжу, ″щэ″ри 

къызэрыхъуарэ зэрызекlуэу щытам зэрезэгъкlэрэ, иужь дыдэ къэlуэта 

бжыгъэм щхьэщыкlыр къыриlуэу бжыгъэ lуэхугъуэми хэлэжьыхьу 

зэрыщытар жыlэпхъэщ. Мыбы япэрауэ зыкъыщигъэлъэгъуари ″бжэн″ 

lуэхур lэпэбжэкlэу къекlуэкlыу зэрыухым утыку къихьа ″пщlы″ бжыгъэм 

щхьэщыкlыр къыриlуэу зэрыщытар гулъытапхъэщ. Аращи, ″пщlы<щэ″р 

″бжэн″ lуэхур lэпэбжэкlэу аргуэру къекlуэкlыу щlидзэжыху утыку 

зэритар гурыlуэгъуэщ. 

″Пщlы″р зы бжыгъэцlэу зэрылъытарэ къызэрыlуэтар цlыхум 

къигъэунэхуа бжэн lуэхугъуэр ″lэпэбэжэкlэ″у зэ къызэрыригъэкlуэкlаращ 

къызтехъукlарэ къыщыхъуари, абы иужьми бжэн lуэхугъуэр аргуэру 

lэпэбжэкlэу къызэрекlуэкlар ″пщlы″ бжыгъэм къыпыщэж бжыгъэхэр 

адыгэбзэм къызэриlуатэ щlыкlэм хыболъагъуэр. Икlи, ″пщlы″ым 

къыкlэлъыкlуэ бжыгъэцlэхэм аргуэру фlыуэ гурыlуэгъуэ къытхуащlыр 

аращи, lэпэбжэкlэр зэ къекlуэкlыгъуэу зэрыуха щlыкlэм ″пщlы″р утыку 

къызэрыригъэхьауэ зэрыщытращ. Аращи, ″пщlы″ым къыкlэлъыкlуэ 

бжыгъэхэр ″пщlы″р утыку къызэрихьа lуэхур аргуэру зэрыгъэзэщlэж 

щlыкlэкlэщ къызэрыlуатэр. Икlи, мы бжыгъэхэр зэрызэпкъырыува 

щlыкlэм аргуэру фlыуэ гурыlуэгъуэ къызэращlщи, ″бжэн″ lуэхур 

къыздыщекlуэкlар зы ″10″ гупым теухуауэщ. Ари lэхъуэмбипщlыу 

зэрыщытынур гурыlуэгъуэнщ.  

lитlым и lэхъуамбэхэр зэрыбжкlэрэ lэпэбжэкlэр зэ къыщекlуэкlым 

утыку къихьар ″пщlы″ращи, етlуанэу lэпэбжэкlэм щlидзэжу зэрыбжэр 

″пщlы″р утыку къызэрихьа бжапlэхэм (дэтхэнэ зы lэхъуамбэм) аргуэру 

зыхуэкlуэжкlэрэ къызэрекlуэкlыр ″пщlы″ нэужь бжыгъэцlэхэм я 

зэпкъырыувэкlэм хыболъагъуэр. Аращи, ″пщlы″ нэужь бжыгъэхэр 

″пщlы″м тырибжэжурэ къызэриlуатэкlэрэщ мы бжыгъэцlэхэр зэрыухуар: 

«пщlыкlуз, пщlыкlутl, пщlыкlущ, пщlыкlуплl, пщlыкlутху, пщlыкlух, 

пщlыкlубл, пщlыкlуий, пщlыкlубгъу». 

Мыбыхэм зэрыхэплъагъуэщи, lэпэбжэкlэу утыку къихьарэ зы 

увыlэпlэ зыгъуэта ″пщlы″м къыкlэлъыкlуэ бжыгъэхэр ″пщlы″ бжыгъэм –

езым ипэ къэlуэта- зы бжыгъэ цlыкlу къыпищэжурэщ къызэрыlуатэр. 

lэпэбжэкlэу lитlым и lэхъуамбэхэр ″бжэн″ lуэхур зэрызэфlэкlрэ зэрыухым 

″пщlы″ псалъэр къытехъукlа нэужь, бжэн lуэхугъуэм зэрыпищэр мы 

lэпэбжэкlэр ″пщlы″р утыку къызэрихьам хуэдэжу къызэрекlуэкlращ: 

″пщlы″ нэужь ″бжэн″ lухур ″пщlы″р утыку къызэрихьа лъагъуэм аргуэру 

зэрырикlуэжкlэрэщ зэрыгъэзащlэр.  

″Пщlы″м къыкlэлъыкlуэ бжыгъэхэр къизыlуэ псалъэхэм щыгъуазэ 

ущыхуэхъукlэ, ″бжэн″ lуэхугъуэр lэпэбжэкlэу къызэрекlуэкlрэ икlи 

дэтхэнэ зы lэхъуамбэр зы бжыгъэу зэрылъытэу къызэрекlуэкlыр; мы 

lэпэбжэкlэр япэрауэ щыухыр ″пщlы″уэ зэрылъытар; мыр ″пщlы″ 

нэужьми ар дыдэу къызэрекlуэкl щlыкlэу, зы бжыгъэу лъыта lэхъуамбэм 

аргуэру зэрыхуэкlуэжрэ ар зы бжыгъэу ″пщlы″м зэрыпыщэкlэрэ 

къызэрыlуатэу къызэрекlуэкlыр гулъытапхъэщ. Аращи, япэрейрэ зэ 

къекlуэкlа lэпэбжэкlэр зэрыухар къизыlуэ ″пщlы″ нэужьым lэпэбжэкlэр 

къызэрекlуэкlрэ бжыгъэкlэхэр утыку къызэрихьэр ″пщlы″м нэгъунэ 

бжауэ щыт дэтхэнэ зы lэхъуамбэм теухуа бжыгъэр ″пщlы″м 

зэрытырибжэжкlэрэщ: «пщlыкlуэз (пщlы-кlу-зы), пщlыкlутl (пщlы-кlу-

тlу),..., пщlыкlуэбгъу (пщlы-кlу-бгъу)».  

″Пщlы″ нэужь бжыгъэцlэхэр зэрыухуам нэхъ гъунэгъуу дыщеплъкlэ, 

мы къэтlуэтахэр нэхъ гурыlуэгъуэ къохъур. Псалъэм папщlэ, ″пщlы″ 

нэужьым аргуэру lэпэбжэкlэ къежьапlэу щыт ″зы″м кlуэжрэ ар ″пщlы″м 

пищlэжурэщ ″пщlыкlуз″ псалъэр зэрызэпкъырыува щlыкlэр. ″Пщlы″ 

нэужь къэхъу дэтхэнэ зы бжыгъэр мыпхуэдэщ къызэрыlуатэри, ″пщlы″м 

тырибжэну бжыгъэр (зы) зытеухуа lэхъуамбэм хуэкlуэрэ ар ″пщlы″м 

пищlэрэ зэдигъэкlуущ (кlуэ-ы → кlу) бжыгъэцlэр зэрызэпкъырыувэр. 

Мыбдежым щапхъэу къэтар ″пщlы″м къыкlэлъыкlуэ япэрей бжыгъэу 

″пщlыкlуз″ращи, ар икlи ″пщlы″ нэужьым аргуэру lэпэбжэкlэ 

къекlуэкlынур къыздыщежьэж щlыпlэращ: «″пщlы-кlуэ-ы-зы (″пщlы″ 

нэужь ″зы″м кlуэ(ж)и, ″пщlы″м ″зы″р дэгъэкlу)″ → ″пщlы-кlу-зы″ → 

″пщlыкlуз″».  

″Пщlы″р япэу къекlуэкlа lэпэбжэкlэр зэрыгъэзэщlакlэрэ утыку 

къихьащи, дэтхэнэ зы lэхъуамбэр зэрыбжкlэрэ къекlуэкlа мы ″бжэн″ 

lуэхум хуэдэжщ ″пщlы″ нэужьри lэхъуамбэ lэхъуамбэу зэрыбжкlэрэ 

къызэрекlуэкlри, ″пщlы″м пищэжу къекlуэкlыну ″бжэн″ lуэхури япэу 

къекlуэкlа ″бжэн″ lуэхум хуэдэу, ″пщlы-кlуэж″кlэрэ зыдэкlуэжыр - 

″пщlы″р къызэрыхъуа лъагъуэу- ʺпщlыʺм ипэ илъытарэ зыблэкlауэ щыта 

щlыпlэхэращ (lэхъуамбэхэращ). Аращи, ″пщlы″ нэужь бжыгъэхэм мы 

кlуэжыныгъэр ″кlу″уэ къыхэщу, икlи а зыдэкlуэж lэхъуамбэм теухуа 

бжыгъэр ″пщlы″м зэрыдищlыгъурэ зэрыдигъэкlур къыхэщыжущ 

″пщlы″м къыкlэлъыкlуэ бжыгъэцlэхэр зэрыухуарэ къызэрыlуатэр: 

«″пщlы-кlу{кlуэ(ж)-ы → кlу}-тlу″ → ″пщlыкlутl″».  

″Пщlы″ нэужь бжыгъэхэр ″пщlы″р абыхэм лъабжьэ зэрыхуэхъукlэрэ 

къызэрыlуатэр гурыlуэгъуэщ, икlи адыгэбзэм мы бжыгъэцlэхэр 

зэрыхэтри мыпхуэдэщ (пщlыкlуз, пщlыкlутl, пщlыкlущ...). Ауэ нобэ ди 

бзэщlэныгъэрэ литературэбзэм мы бжыгъэцlэхэр ″пщыкlуз, пщыкlутl, 

пщыкlущ...″ущ зэритхрэ къызэриlуатэри, мы псалъэхэр зэрыухуа щlыкlэр 

щlиуфэрэ хигъэгъуэщэжын щlэхъуам и лъабжьэр абы и бгъэдэхьэкlэращ: 

зы макъыбзэу щыт адыгэбзэм и макъхэр нэмылъ зыщl и бгъэдэхьэкlэращ.  

″Пщlы″м къыпыщэж бжыгъэхэр мыпхуэдэу ″пщlы″м тырибжэжурэ 

″пщlыкlубгъу″м носри, абы къыпыщэж бжыгъэри lэпэбжэкlэ lуэхугъуэр 

етlуанэу зэрыгъэзэщlарэ зэрыухам теухуауэ ″тlэу щlын″ lуэхугъуэу 

зэрылъытакlэрэ къоlуатэр: «″тlэу щlы″ → тlэущl → тlощl».  

Мыбдежым пыщапхъэщи, lэпэбжэкlэу къыригъэкlуэкl ″бжэн″ 

lуэхугъуэр къигъэунэхуарэ цlэимыlуэкlэрэ къыригъэкlуэкlыу щытlагъэнт 

цlыхуми, ″бжын, бжэн″ псалъэхэр и макъ мыхьэнэкlэрэ нэгъуэщl 

lуэхугъуэ гуэрхэм теухуауэ бзэм къигъэщlарэ щызекlуэу щымытамэ, а 

псалъэхэр цlэимыlуэу къыригъэкlуэкlа мы lуэхугъуэм теухуауэ щыухуарэ 

къыщыхъуари мыбдежрауэ къыщlэкlынщ. Мы къыригъэкlуэкlа 

lуэхугъуэм гулъытэ зэрыхуищlыжыфыну щlыпlэр ″пщlы″мрэ ″тlощl″ыр 

утыку къыщихьа нэужьрагъэнщ, икlи нэхъ тегъэчыныхьауэ жыпlэмэ, мы 

псалъэхэр (бжын, бжэн) - мы lуэхугъуэм зэрытеухуакlэрэ- ″тlэущlʺыр 

(ʺтощl″ыр) утыку къихьа нэужьым къэхъуа псалъэхэу жыlэпхъэщ.   

Япэрей lэпэбжэкlэ lуэхугъуэр зэрыухарэ зэрыщlар къэзыlуатэр ″пщlы″ 

псалъэращи, мыр етlуанэу зэрыгъэзащlэрэ зэрыщlращ ″тlэущl – тlощl″ыр 

зэрыухуэр. Аращи, ″пщlы″р зэрыгъэзэщlам хуэдэу (lэпэбжэкlэ) 

гъэзэщlауэ зэрыщытыр, икlи ″пщlы″р зыщыгъэзэщlа ″10″ гупым 

(lэхъуэмбипщl) теухуауэ етlуанэ къекlуэкlыкlэу гъэзэщlарэ зэрыухар 

гурыlуэгъуэ къэзыщl зы псалъэщ ʺтlэущlʺыр (ʺтlощl″ыр).  

″Тlощl″ыр ″тlэу щlын″ lуэхугъуэу, ″пщlы″р утыку къызэрихьар 

етlуанэу зэрыгъэзащlэу къэхъуа бжыгъэу зэрыщытым зэрезэгъкlэрэ 

lэпэбжэкlэу къэхъу бжыгъэр зэрыбагъуэр къизыlуэ зы псалъэщ. Ар 

бжыгъэ бэгъуэныгъэкlэ зы бжыгъэшхуэу lэпэбжэкlэм къигъэхъуа зы 

бжыгъэщ. lэпэбжэкlэри зэрыуха бжыгъэу лъытапхъэщ ″тlощ″ри, 

lэпэбжэкlэм къытехъуакlа бжыгъэ бэгъуэныгъэ нэхъыщхьэ lэнатlэпlэм 

иувауэ зы бжыгъэщ. ″Тlощl″ыр мы къызэрыхъуам ипкъ иткlэ, езым 

иужьрей бжыгъэхэми лъабжьэ яхуэхъуа бжыгъэу, бжэн lуэхугъуэ 

унэтlыпlэрэ бжыгъэ бэгъуапlэ пщалъэ хъуаращ. lэпэбжэкlэр етlуанэу 

къызэрекlуэкlкlэрэ утыку къихьа ″тlощl″ыр lэпэбжэкlэми кlэ зэригъуэта 

зы бжыгъэу зэрыщытыр абы иужьрей бжыгъэцlэхэр зэрызэпкъырыува 

щlыкlэм гурыlуэгъуэ къытхуащlыр. ″Тlощl″ыр езым къыкlэлъыкlуэу 

къекlуэкlыну ″бжэн″ lуэхугъуэр зытещlыхьыну лъабжьэ хъуа 

бжыгъэцlэрщ.  

″Бжэн″ lуэхугъуэр lэпэбжэкlэу япэу къекlуэкlыу ″пщlы″р утыку 

къихьа нэужь, lэпэбжэкlэр аргуэру къекlуэкlыным зы зэманыгъуэ ихьауэ 

къыщlэкlынщ. Ауэ, ″пщlы″ нэужь къэхъу мы бжыгъэхэм (п.п: 

″пщlыкlуз″ымрэ ″пщlыкlутl″ым) я зэхуакум зы увыlэгъуэрэ зэманыгъуэ 

дэлъу зэрыщымытынури гурыlуэгъуэнщ. Ар щхьэ, ʺтlощlʺыр ″пщlы″м 

хуэдэу lэпэбжэкlэр къызэрекlуэкlрэ зэрыухыу утыку къихьа зы бжыгъэу 

щытми, абы иужьым бжыгъэ къэхъуныгъэми зы зэманыгъуэфl ихьауэ 

жыlэпхъэщ. ″Бжэн″ lуэхур къызэрежьа lэпэбжэкlэм ухыпlэ зэригъуэта 

″тlощl″ иужьым зы зэманыгъуэкlэ ″бжэн″ lуэхури къыпыщэжагъэнкъым. 

Мы псалъэм зэрезэгъщи, ″тlощl″ыр утыку къихьа нэужь, абы щхьэщыкl 

куэдагъэр иджыри бжыгъэу къэмыlуэтауэ ″щэ″уэ лъытэу зэрыщытар 

жыlэпхъэщи, мыри зы зэманыгъуэфlкlэ утыку итагъэнщ: «тlощl<щэ». 

* 

″Тощl″ыр утыку къихьа нэужь, зы зэманыгъуэкlэ бжэн lуэхур 

къемыкlуэкlыу зэтеувыlауэ жытlагъэххэщи, игъуэр къэсрэ ″тlощl″ 

нэужьми ″бжэн″ lуэхугъуэр къыпыщэжрэ бжыгъэцlэщlэхэр утыку 

къыщихьэм щыгъуэ, мы бжыгъэцlэхэр къызэрыlуэтэнум лъабжьэ 

хуэхъуар ″тlощl″ращ. Аращи, ″тlощl″ нэужь бжыгъэцlэхэр ″тlощl″ым 

къытехъукlыж псалъэхэущ зэрызэпкъырыувэр. ″Тlощl″ нэужь бжыгъэхэр 

утыку къызэрихьэр lэпэбжэкlэм зэрытемыухуари къыхощыр а 

бжыгъэцlэхэм я зэпкъырыувэкlэм. Аращи. ʺтlощlʺ нэужьым ″бжэн″ 

lуэхугъуэр lэпэбжэкlэ хуэмыныкъуэу щхьэжу къекlуэкlыу щlидзауэ 

жыlэпхъэщ.  

″Тlощl″ нэужь бжыгъэхэр ″тlощl″ым къызэрыхэхъуэущ 

зэрылъытэхэри, ″тlощl″ым ипэ къэхъуа бжыгъэхэр ″тlощl″ым 

къызэрыпыщэжкlэрэщ къызэрыlуатэр: «тlощlрэ зы(рэ) (21), ...., тlощlрэ 

бгъу(рэ) (29), тlощlрэ пщlы(рэ) (30), тlощlрэ пщlыкlутl(рэ) (32), ...., 

тlощlрэ пщlыкlуий(рэ) (38)». 

″Тlощl″ыр зы бжыгъэ пщалъэ хъуащи, ар зэрыбагъуэрэ ″тlощl-

тlощl″кlэрэ хэхъуэ бжыгъэхэр къызэрыlуэтэну щlыкlэри мыпхуэдэщ: 

«тlощlитl (40), тlощlищ (60), тlощlиплl (80)....».  

″Бжыгъэ″р куэдагъэрэ бэгъуэныгъэм теухуауэ зэрызекlуэм ипкъ иткlэ, 

″тl″ зыхэт бжыгъэхэр нэхъ куэдагъэрэ бэгъуэныгъэ къизыlуэ бжыгъэущ 

зэрыгурыlуэгъуэнур. Мыр ″тl″ макъ мыхьэнэм елъытащ, икlи ″тlощl″ым 

и пщlэри мырауэ жыlэпхъэщ къызыхэкlыр. ″Тощl″ыр мыпхуэдэ зы 

бжыгъэцlэу зэрыщытым нэмыщl, абы и бэгъуэныгъэу утыку къихьа мы 

бжыгъэхэри куэдагъэрэ бэгъуэныгъэкlэ пщlэ зиlэ бжыгъэцlэхэрщ. Ауэ, 

″тlощl″ыр тlууэ зэрыбагъуэрэ ″тl″ыр тlууэ зыхэт ″тlощlитl″ыр нэхъ 

бжыгъэшхуэущ къызэрытщыхъур. Бжыгъэкlэ гъэнщlа нобэрей щlэблэм 

ар мыпхуэдэу къащымыхъуми, Адыгэ нэхъыжьхэм ноби ″тощlитl″ыр 

къазэрыщыхъур мыпхуэдэщ. Мыбы къыщымынэу, ″тlощlитl″ бжыгъэр 

Адыгэм имызакъуэу, дэтхэнэ зы лъэпкъым и нэхъыжьхэми бжыгъэшхуэу 

къызэрыщыхъум урохьэлlэр.    

″Тlощl″ыр зэрыбагъуэу утыку къихьа мы бжыгъэхэм нэмыщl, 

″тlощl″ымрэ абы и бэгъуэныгъэу утыку къихьа мы бжыгъэхэр ″пщlы″кlэ 

зэрыхэхъуэ бжыгъэхэри къохъур. Мы бжыгъэхэр абыхэм (″тlощl″рэ и 

бэгъуэныгъэ бжыгъэхэм) ″пщlы″ къызэрыхэхъуэжкlэщ къызэрыlуатэр: 

«тlощlрэ пщlы(рэ) (30), тlощlитlрэ пщlы(рэ) (50), тlощlищрэ пщlы(рэ) 

(70), тlощlиплlрэ пщlы(рэ) (90)».  

″Тlощl″ымрэ ар лъабжьэ зыхуэхъуу утыку къихьа мы бжыгъэхэм 

дэтхэнэ зым къыпыщэж бжыгъэхэр къызэрыlуатэм теухуа щапхъэхэри 

къэтхьынщ: «тlощlрэ тlу(рэ) (22), тlощlрэ пщlыкlух(рэ) (36), тlощlитlрэ 

зы(рэ) (41), тlощlитlрэ пщlыкlуплl(рэ) (54), тlощlищрэ щы(рэ) (63), 

тlощlищрэ пщlыкlутху(рэ) (75), тlощlиплlрэ бгъу(рэ) (89), тlощlиплlрэ 

пщlыкlуий(рэ) (98)».  

″Тlощl″ыр бжыгъэ бэгъуэныгъэ пщалъэу лъыта нэужь, абы 

къыпыщэжу къэхъуну дэтхэнэ зы бжыгъэр ипэкlэ къызэрыта щlыкlэм 

хуэдэу ″тlощl″ым къытехъукlыжурэ къызэрыlуэтэфынур гурыlуэгъуэнщ. 

Мы ипэкlэ къэта щапхъэхэр ноби зетхьэ бжыгъэхэм щыщщ; икlи 

адыгэбзэм зы бжыгъэ пщалъэу ″тlощl″ыр зы зэманыгуэфlкlэ зэрихьэу 

зэрыщытар гурыlуэгъуэщи, мы къэта щапхъэхэм щхьэщыкl бжыгъэхэри 

″тlощl″ым къытехъукlыжу къэlуатэу щытагъэнщ; икlи мы къэlуэтэкlэр 

ноби нэхъыжьхэм дежкlэ зэрымыгъэщlэгъуэнми гу лъытапхъэщ: 

«тlощlитху (100), тlощlитхурэ пщlырэ (110), тlощlих (120), тlощlипщl 

(200),...».  

″Тlощl″ыр утыку къихьа нэужь, абы къыкlэлъыкlуэ бжыгъэхэр 

къызэрыlуатэр зы бжыгъэ пщалъэу лъыта ″тlощl″ым зэрытебжэжкlэрэщи, 

мыпхуэдэ къэlуэтэкlэр гугъуехьыгъуэм щыхэхуэм щыгъуэ, бзэм ар 

къызэриlуэтэну зы бжыгъэ пщалъэ къызэригъэщlынури гурыlуэгъуэнщ. 

Мы псалъэр игъэпэжу жыlэпхъэщи, бжыгъэшхуэ гуэрхэр ″тlощl″ 

лъабжьэкlэрэ къызэрыlуатэ щlыкlэр гугъу зэрыхъум и щапхъэу 

лъытапхъэщ мыхэр: «тlощlипщlрэ пщlы(рэ)(!) (210), тlощlитlощl(!) 

(400)».    

* 

Бжыгъэхэр ″тlощl″ лъабжьэкlэрэ къызэрыlуатэр мы къэдгъэлъэгъуа 

щапхъэхэм хуэдэу гугъуехьыгъуэм хуэкlуа нэужь, бзэм абы зы 

хэкlыгъуапlэ къызэрыхуигъуэтынури гурыlуэгъуэщ. Аращи, lуэхур мыбы 

хуэкlуа нэужь, къытыригъэзэжу бжыгъэ къэlуэтэкlэм зы хэкlыпlэ 

къыхуигъуэтыжауэ къыщlэкlынщ, е мы гугъуехьыгъуэр къэмыхъу ипэ, 

утыку къихьа бжыгъэшхуэ лъабжьэу ″тlощl″кlэрэ къэlуэтэну бжыгъэхэми 

зы ухыпlэ хуигъэуву, мы къэlуэтэкlэм и ухыпlэ нэужьыр къызэрыlуэтэну 

зы хэкlыпlэ къыхуигъэувагъэнщ.  

Мы хэкlыпlэр сытым дежрэ дауэ къигъуэтами, ″тlощl″ыр бжыгъэшхуэ 

лъабжьэу зэрылъытэкlэрэ къэlуэтэфыну бжыгъэхэм зы ухыпlэ ириту, абы 

иужьрей бжыгъэхэр ″щэ″уэ зэрилъытар гурыlуэгъуэщ. Аращи, ″тlощl″ыр 

бжыгъэшхуэ къэlуэтэнкlэ гугъуехьыгъуэ щихуэм щыгъуэ, абы и 

хэкlыгъуапlэр зэрыгъэзэщlар и макъ мыхьэнэрэ къалэным щыгъуазэ 

дызыхуэхъуам зэрезэгъкlэрэ мыбжыфын хуэдизу куэдыlуэр зэрылъытэрэ 

къызэрыlуэтапхъэр ″щэ″уэщ. Мы псалъэми гурыlуэгъуэ зэрищlщи, 

″тlощl″кlэрэ къэlуэтэныр гугъуехьыгъуэ щихуэм деж, абы и 

хэкlыгъуапlэу ″щэ″м зыкъызэригъэлъагъуэр зы бжыгъэр къэlуэтэн 

папщlэрагъэнтэкъыми, бжыгъэ лъабжьэ хъуа ″тlощl″кlэрэи 

къэббжыфынум щхьэщыкlрэ тыншу умыбжыфын хуэдизу кудагъ зиlэр 

зэрылъытэрэ гурыlуэгъуэ щlын папщlэрагъэнт.    

″Тlощl″ыр lэпэбжэкlэр етlуанэу зэрыгъэзащlэкlэрэ утыку къихьа зы 

бжыгъэцlэу, ″бжэн″ lуэхур зэ щхьэ зэрыувыlарэ lэпэбжэкlэри зэрыухам 

ипкъ иткlэ а нэхъ бжыгъэшхуэу утыку итаращи, абы щхьэщыкlыр ″щэ″уэ 

зэрылъытапхъэр жытlагъэххэщ (тlощl<щэ). Ауэ игъуэр къэсрэ ″бжэн″ 

lуэхур аргуэру къекlуэкlын хуей щыхъум, къыпыщэну бжыгъэхэр - 

lэпэбжэкlэ lуэху хэмытыжу- ″тlощl″ыр зы бжыгъэ пщалъэу зэрылъытэрэ 

лъабжьэ язэрыхуэхъукlэрэ къэlуатэу зэрыщlидзари жытlагъэххэщи, мы 

бжэкlэр гугъуехьыпlэ щlихуэм деж, ″тlощl″ым щхьэщыкlыр 

къызэрыlуэтапхъэу ″щэ″м зыкъызэригъэлъэгъуэнури гурыlуэгъуэнщ. Ауэ 

икlи, ″щэ″м зыкъызэригъэлъэгъуа щlыкlэр бжыгъэ пщалъэу утыку ит 

″тlощl″ лъабжьэкlэрэ бжэныр гугъуехьыпlэ зэриувэрэ умыбжыфын 

хуэдизу бжыгъэшхуэхэр гурыlуэгъуэ щlын папщlэрагъэнти, мыпхуэдэу 

″тlощl″ лъабжьэкlэрэ къэмыlуэтэфын хуэдиз бжыгъэшхуэхэм 

зыкъызэрагъэлъагъуэм и щхьэусыгъуэри, ″щэ″р кlуэ пэтрэ ″100″ым 

теухуа зы бжыгъэцlэу къызэрытенэжын щlэхъуам и щхьэусыгъуэри 

Адыгэ щlыбым къыщекlуэкl бжыгъэ къэlуэтэкlэ хабзэр кlуэ пэтрэ лъэщ 

зэрыхъум теухуауэ жыlэпхъэщ. Арагъэнщи, ″10″ лъабжьэкlэрэ къэlуэтэн 

хабзэу адыгэбзэ щlыбым къыщыхъуарэ бжыгъэ къэlуэтэнкlэ лъэщрэ 

ерыщу къекlуэкlыу щlэзыдза хабзэр адыгэбзэм и бжыгъэ къэlуэтэкlэри 

дикъузэу зэрыхуежьэм къызэрыхэкlщи, адыгэбзэм бжыгъэшхуэхэр 

къиlуэтэн хуей хъуащ, икlи ″щэ″ри а бжыгъэ къэlуэтэкlэ хабзэм 

зэрезэгъкlэрэ ″100″м къытенэжын хуей хъуащ.  

Нобэ ″100″ыр къызэрыlуатэ псалъэущ ″щэ″р адыгэбзэм зы 

бжыгъэцlэу зэрыхэтри, ″щэ″р ″100″ым къызэрытенэжам щхьэусыгъуэ 

хуэхъуар -зэрыжытlауэ- бжыгъэхэр ″10″ пщалъэрэ лъабжьэкlэрэ 

къэзыlуатэу зи гугъу тщlа хамэ бжэкlэ хабзэм зыкъызэригъэлъэгъуаращ. 

Ауэ ″бжэн″ lуэхур lэпэбжэкlэу къежьарэ ари lэхъуамбипщlу зы ″10″ 

гупым теухуауэ къекlуэкlащи, мыпхуэдэу утыку къихьа ″пщlы″ри зы 

бжыгъэ пщалъэу зэрыщытыр гурыlуэгъуэщ. Аращи, ″10″ лъабжьэкlэ 

бжыгъэ къэlуэтэныгъэр адыгэбзэ бжыгъэхэр къызэрыхъуам 

емызэгъыщэнуи жыlэпхъэкъым. Ауэ мыбы теухуауэ иджыри жыlэпхъэхэр 

щыlэщи, къыпытщэнщ.    

″Тlощl″ыр зэрылъабжьэкlэрэ къекlуэкlыу щlэзыдза ″бжэн″ lуэхугъуэм 

къыкlэлъыкlуэущ ″щэ″р ″100″ым и бжыгъэцlэу утыку къызэрихьари, ар 

″тlощlитху″щ. ″Тlощl″ри lэпэбжэкlэр тlэу зэрыгъэзащlэу утыку къихьа зы 

псалъэу зэрыщытыр гурыlуэгъуэщ; ″тlощl″ыр мы утыку къызэрихьарэ 

абы лъабжьэ хуэхъуар ″пщlы″щи, ″100″р икlи ″пщlипщl″щ. Аращи, 

″бжэн″ lуэхугъуэр lэпэбжэкlэу къежьарэ lэхъуамбипщlыр зэрыбж зэ 

къекlуэкlыгъуэр зэрыухар зэрылъытэу утыку къихьаращ ″пщlы″ри, 

″пщlы″р мы утыку къызэрихьарэ зытеухуа гупым (10) хуэдиз бжыгъэкlэ 

(10) къыщекlуэкlым (пщlыр пщlыкlэрэ) къэхъу ″100″ бжыгъэм ″щэ″р зы 

бжыгъэцlэу хуэфащэ зэрыхэхъунури гулъытапхъэщ.  

Ауэ, мы къэтlуэтахэр ″10″мрэ ″100″м я зэхущытыкlэращ зытеухуари, 

ари ″10″ыр бжыгъэ къэlуэтэкlэ лъабжьэ зыщlа бжэкlэ хабзэр зытет 

лъагъуэращ зытеухуар. Мы къэтlуэтахэр ″10″рэ ″100″р зэрызэхущытым 

теухуауэ адыгэбзэ лъэныкъуэмкlи жыlэпхъэт, ауэ мы жыlэпхъэхэр 

″10″мрэ ″100″р адыгэбзэм къызэриlуатэ псалъэхэр къызэрыхъуа щlыкlэм 

теухуакъым. Икlи, ″пщlы″ нэужь къэхъуа ″тlощl″ыр къызэрыхъуарэ 

утыку зэрита щlыкlэм щыгъуазэ ущыхуэхъум деж, бзэм зы бжыгъэ 

пщалъэу илъытарэ къыкlэлъыкlуэ бжыгъэхэр къэlуэтэным лъабжьэ 

хуищlа ″тlощl″ыр ибгынэжу ″пщlы″м зэрыхуэмыкlуэжынур 

гурыlуэгъуэнщ. Бзэм бжэн хабзэр зэрызэпкъырыуварэ зэрызекlуэ бжыгъэ 

пщалъэ ″тlощl″ыр ибгынэрэ абы ″пщlы″р пщалъэрэ лъабжьэ 

зэрыхуищlыжкlэрэ зэригъакlуэу зэрыщlимыдзэжынур гурыlуэгъуащэщ. 

Аращи, ″щэ″р ″100″м къызэрытенэжам щхьэусыгъуэ хуэхъуар ″10″ 

лъабжьэу къекlуэкl хамэбзэ бжэкlэ хабзэращ.    

″Тlощl″ыр бжыгъэ пщалъэ зыхуэхъуа бжэкlэ хабзэм тет зы бзэм 

″тlощlитху″у къиlуэтэф ″100″ бжыгъэр занщlэу ″щэ″уэ илъытэжауэ 

жыlэпхъэкъым. Ар хамэбзэ бжэкlэ хабзэм зыкъызэригъэлъагъуэм 

къыхэкlа зы lуэхугъуэу лъытапхъэщи, япэу ″тlощl″кlэрэ къэlуэтэгъуейр 

″щэ″уэ лъытэу щlидзагъэнти, икlэм икlэжым ″тlощlитху″мрэ щхьэщыкl 

бжыгъэр ″щэ″уэ лъытагъэнщ: «100≤щэ». Мыпхуэдэу зэрылъытакlэрэ зы 

зэманыгъуэи къекlуэкlагъэнщ, ауэ ″тlощl″ лъабжьэкlэ къэlуэтэгъуейуэ 

щытрэ къэlуэтэнкlэ адыгэбзэри зыхуэныкъуэ хъуа бжыгъэшхуэхэр 

къэlуэтэн папщlэ, икlэм икlэжым ″тlощlитху″м (″пщlипщl″ым) теухуауэ 

″щэ″р мы бжыгъэ закъуэм къытенэжагъэнщ: «щэ → 100». 

″Щэ″м и мыхьэнэрэ и къалэныр гурыlуэгъуэщи, ар зы бжыгъэцlэ 

щыхъум деж, абы къиlуэтэну хуэфащэр а нэхъ бжыгъэшхуэращ. Ауэ 

″щэ″р ″100″м теухуауэ зыкъыщигъэлъэгъуам щыгъуэр, ″100″ бжыгъэр 

цlыхур зыхуэмыныкъуэн хуэдизу бжыгъэшхуэуи къыщlэкlынт. Бжыгъэ 

lуэхугъуэу ″щэ″м хуэфащэр умыбжыфын хуэдизкlэ бжыгъэшхуэщи, абы 

нэхъ хуэфащэр ″бжэн″ lуэхугъуэр къыздынэсарэ бжыгъэу къэlуэтам 

щхьэщыкlыныгъэрщ. Кlуэ пэтрэ ″щэ″р зытеухуэжа ″100″р апщыгъуэм зы 

бжыгъэшхуэу щытами, нобэ бжыгъэшхуэу мылъытапхъэ ″100″м и 

бжыгъэцlэу бзэм къыхэнэжащ.  

″Щэ″р зы бжыгъэцlэу ″100″м къытенэжа нэужьым, абы къыпыщэж 

бжыгъэхэр зэрыгуэрыlуэгъуэу ″щэ″кlэрэ къежьэущ къызэрыбжын 

хуейри, бжыгъэцlэ зэпкъырыувэкlэ хабзэ зэрыхъуам ипкъ иткlэ, ″щэ 

(100)″м щхьэщыкl бжыгъэхэр ″щэ (100)″м тырибжэжрэ ″щэ (100)″р 

зэригъэбагъуэкlэрэщ къызэрыlуатэр: «122 (щэрэ тlощlрэ тlу(рэ)), 345 

(щищрэ тlощlитlрэ тху(рэ)), 900 (щибгъу)»; «1000 (щипщl), 1225 (щэ 

пщlыкlущрэ тху(рэ)); 2000 (щэ тlощl); 2010 (щэ тlощlрэ пщlы(рэ), 3000 

(щэуэ тlощlрэ пщlы)».  

Мы щапхъэхэм щыщу иужькlэ пыщэжахэр нобэ мыпхуэдэу 

къызэрымыlуэтэжри гуэрыlуэгъуэщ. Ауэ мы къэта къэlуэтэкlэр зы 

Адыгэм зэримыгъэщlагъуэрэ щыуагъэуи зэримылъытэр гулъытапхъэщи, 

мыбы и лъабжьэр ″щэ″р а нэхъ бжыгъэшхуэу, дэтхэнэ зы бжыгъэшхуэр ар  

(щэ) бжыгъэцlэ зыхуэхъуа ″100″кlэрэ къэlуэтэфыну зэрилъытэрагъэнщ. 

Ауэ куэдагъ къэlуэтапхъэкlэ багъуэу щlэзыдза цlыху зэхэтыкlэм 

бжыгъэшхуэхэр ″щэ (100)″ лъабжьэкlэ къэlуэтэнри гугъуехьыгъуэм 

хурехулlэри, цlыхур нэгъуэщl бжыгъэшхуэ пщалъэм хуэныкъуэ мэхъур. 

Мы къэта щапхъэхэм и иужьрейхэми хыболъагъуэр ″щэ (100)″ 

лъабжьэкlэрэ бжыгъэшхуэ гуэрхэр гугъуехьыгъуэм зэрыхуэкlуэри, 

абыхэм елъытауэ нэхъ бжыгъэшхуэхэр ″щэ″кlэрэ къэlуэтэныр нэхъри 

гугъу мэхъур. Бжыгъэ къэlуэтэныр мыпхуэдэ гугъуехьыгъуэм хуэкlуэрэ 

″щэ″м нэхъ ин бжыгъэшхуэ пщалъэ хуэныкъуэ щыхъукlэ, мыр 

нэгъуэщlыбзэм къыхэкlыу адыгэбзэм къыхуокlуэри, ар ″1000″ыр 

къизыlуэ ″мин″ псалъэращ.   

* 

″Мин″ыр адыгэбзэм мы къызэрыхэхьа щlыкlэм гурыlуэгъуэ 

къытхуищlыр аращи, ″щэ″ псалъэр ″100″ бжыгъэм къызэрытенэжам 

щхьэусыгъуэ хуэхъуа хамэ бжэкlэ хабзэм нэхъри зыкъызэригъэлъагъуэрэ 

гъащlэрэ бжыгъэ зекlуэкlэм тепщэ зэрыхуэхъуращи, и бжыгъэцlэри 

адыгэбзэм занщlэу къыхэхьэу щlидзащ.  

″Мин″ псалъэр хамэбзэу адыгэбзэм къыхэхьа нэужь, ″1000″ым 

щхьэщыкl бжыгъэхэри зэрыигъуэу ″мин″ыр зэрилъабжьэкlэрэщ 

къызэрыlуатэр. Нытlэ, ″щэ″ лъабжьэкlэ къэlуатэ щапхъэхэу ипэкlэ къэта 

бжыгъэ гуэрхэр ″мин″кlэрэ къызэрыlуатэм деплъыжынщ: «1000 (мин), 

1225 (минрэ щитlрэ тlощlрэ тху(рэ)); 2000 (минитl); 2010 (минитlрэ 

пщlы(рэ), 3000 (минищ)». Мыбы къыпытщэжмэ: «1864 (минрэ щийрэ 

тlощlищрэ плlы(рэ)».  

Адыгэбзэ бжыгъэцlэхэр зэрызэпкъырыувамрэ къызрыlуатэм теухуа 

жыlэпхъэр мы ипэкlэ къыщытlуэтащ. Хамэбзэ бжэкlэ хабзэр лъэщ 

зэрыхъум къыхэкlыу къыхэхьа бжыгъэцlэхэм нэмыщl, адыгэбзэм и бжэкlэ 

хабзэ гуэрхэри зи гугъу тщlы хамэбзэ бжэкlэ хабзэм егъэкlуныгъэкlэ 

зэрызэхъуэкlари гурыlуэгъуэщ. Адыгэбзэ бжыгъэцlэхэр къэlуэтэгъуафlэ 

щlын папщlэрагъэнщи, иужькlи адыгэбзэ бжыгъэцlэхэр хамэбзэхэм 

къызэраlуатэ щlыкlэми зэрезэгъкlэ къэlуатэ хъужащ. Ауэ, адыгэбзэ 

бжыгъэцlэхэр нобэ бэзэрым техьэным теухуауэ мыри щхьэпэшхуэ 

къыхуэхъуауэ жыlэпхъэкъым.  

Аращи, ″пщlы″р зытеухуауэ ″щlа″р етlуанэу зэрыгъэзащlэу утыку 

къихьа ″тlощl″ псалъэр зэрыухуа щlыкlэуи къэlуатэ хъуащ адыгэбзэ 

пщlанэ бжыгъэцlэр иужькlи, ахэр бжыгъэцlэу къызэрыlуатэм деплъынщ: 

«пщlы, тlощl; щэщl, плlыщl, тхущl, хыщl, блыщl, ищl, бгъущl».  

Нытlэ, ипэкlэ къэта бжыгъэ щапхъэ гуэрхэр пщlанэ бжыгъэхэр мы 

зэрыухуэжа щlыкlэр зи лъабжьэкlэрэ къызэрыlуэтэжым деплъыжынщ: 

«тlощlитl (40)→ плlыщl; тlощlищ (60)→ хыщl; тlощlиплl (80)→ ищl»; 

«тlощlрэ пщlы(рэ) (30)→ щэщl; тlощlитlрэ пщlы(рэ) (50)→ тхущl; 

тlощlищрэ пщlы(рэ) (70)→ блыщl; тlощlиплlрэ пщlы(рэ) (90)→ бгъущl»; 

«тlощlрэ тlу(рэ) (22); тlощlрэ пщlыкlух(рэ) (36)→ щэщlрэ хы(рэ); 

тlощlитlрэ зы(рэ) (41)→ плlыщlрэ зы(рэ); тlощlитlрэ пщlыкlуплl(рэ) 

(54)→ тхущlрэ плlы(рэ); тlощlищрэ щы(рэ) (63)→ хыщlрэ щы(рэ); 

тlощlищрэ пщlыкlутху(рэ) (75)→ блыщlрэ тху(рэ); тlощlиплlрэ бгъу(рэ) 

(89)→ ищlрэ бгъу(рэ), тlощlиплlрэ пщlыкlуий(рэ) (98)→ бгъущlрэ и(рэ)»; 

«345 (щищрэ плlыщlрэ тху(рэ)); 1225 (минрэ щитlрэ тlощlрэ тху(рэ))»; 

«1864 (минрэ щийрэ хыщlрэ плlы(рэ)».  

Адыгэбзэм ″80″ бжыгъэр ″пщlей″уи къызэрыlуатэр гурыlуэгъуэщи, 

мыбыи и гугъу щlыпхъэщ. Нэгъуэщl пщlанэ бжыгъэхэр ″пщlей″м хуэдэу 

къэlуатэу зэрыщымытари гурыlуэгъуэщ. Ауэ нобэ ″80″м нэмыщl пщlанэ 

бжыгъэхэри ″пщlы″ лъабжьэкlэрэ къэlуэтэфыну ялъытащ: «пщlы, пщlитl, 

пщlищ, пщlиплl, пщlитху, пщlих, пщlибл, пщlий, пщlибгъу».  

″80″ бжыгъэм хуэlуауэ ″пщlей″р къызэрыхъуам езым хуэlуа зы 

лъабжьэ зэриlэжыр гулъытапхъэщ. Ар (пщlей) икlи ″тlощlиплl″ 

къэlуэтэкlэм къыкlэлъыкlэуэу къэхъуа зы къэlуэтэкlэщи, ар иужькlэ 

къэlуэтэкlэ хабзэ хъуауэ зи гугъу тщlа ″ищl″ым ипэкlэ къэхъуа 

къэlуэтэкlэуи лъытапхъэщ.  

″Пщlей″р ″пщlий″м (пщlы-и → пщlий) къытехъукlауэ (″пщlыуэ и″ 

мыхьэнэкlэрэ ″пщlы-э-и → пщlэи, пщlеи→ пщlей) жыlэпхъэщ. Икlи мы 

бжыгъэр (80) ″тlощl″ лlэужьыгъуэу ″тlощlиплl″щи, ар икlи ″пщlы″ 

лlэужьыгъуэу ″пщlей″уэ къызэрыlуатэм и лъабжьэр ″тlощlиплl″ым и 

пщlэрагъэнщ. Мы лъэныкъуитlри зыхиубыдэу, ″пщlей″р пщlэ зыгъуэта 

бжыгъэ lэнатlэу щыт ″пщlы″р зэрыбагъуэу хъуурэ зэрызекlуэкlэрэ ″пщlы 

зей, пщlыкlэрэ кlуэ, пщlырэ икlуэ″ хуэдэ мыхьэнэ зиlэу зы псалъэуи 

лъытапхъэщ. ″Пщlы″м езыр ″пщlэ″ зиlэу утыку къихьа зы бжыгъэ 

лъабжьэ lэнатlэщи, ″пщlей″р икlи ″пщlэ зей, пщlэ зыкlуэ″уи лъытапхъэщ. 

Аращи, къытпэщытыр бжыгъэ lуэхуу зэрыщыткlэрэ, ″пщlей″р ″пщlы″м 

теухуауи, ″пщlы″ым и ″пщlэ″м теухуауи лъытапхъэщ.  

Щхьэжу ″пщlей″ псалъэр къызэрыхъуарэ ″тlощlиплl″ым зэрыхуэфащэ 

хъуам нэмыщl, ″щэ″ псалъэр ″100″м и бжыгъэцlэу къызэрытенам 

теухуауэ жытlахэр дигу къэдгъэкlыжмэ, ар мыпхуэдэу зы бжыгъэм 

къытенэжа нэужьрагъэнщ ″тlощlиплl″ыр икlи ″пщlей″уэ (″пщlанэ″ 

лъабжьэкlэрэ) къэlуатэу зэрыщlидзар.  

* 

Адыгэбзэм и бжыгъэхэр ноби хамэбзэ бжыгъэхэм хуэдэу бэзэрым 

тыншу техьэрэ къыщекlуэкlыу жыlэпхъэкъым. Мыпхуэдэу зэрыщытым и 

лъабжьэрэ и щхьэусыгъуэр Адыгэ лъэпкъ зэхэтыкlэмрэ и бзэм елъытауэ 

къыщlэкlынщ. Адыгэбзэр макъыбзэщи, абы и псалъэхэм зыгуэрыр и 

щыlэгъуэрэ и щыlэкlэкlэщ утыку къызэралъхьэри, макъыбзэу ухуа 

дэтхэнэ зы псалъэм ар зэрыухуа макъхэр къызэрыхъуам хунэс лъапсэрэ 

мыхьэнэ кууагъ иlэщ. Мыбы къызэрыгуэкlщи, щыlэгъуэ мыхьэнэ 

зимыlэрэ щыlэхэм тежыкlыхьынкlэрэ къекlуэкl ″бжэн″ lуэхугъуэрэ абы и 

бжыгъэхэм хуэдэу жыlэпхъэкъым адыгэбзэм и бжыгъэцlэхэри, зытеухуар 

гурыlуэгъуэ зэримыщlын щlыкlэкlэ мыхьэнэншагъэрэ псынщlэрыкlуэу 

къекlуэкlыфу къыщlэкlынкъым. Бжыгъэрэ ″бжэн″ lуэху къекlуэкlыкlэр 

мыхьэнэншэрэ псынщlэрыкlуэ къекlуэкlыкlэщи, адыгэбзэ псалъэхэр я 

мыхьэнэр ябгынэу мы къекlуэкlыкlэм зырагъэкlуфу къыщlэкlынкъым. 

Аращи, адыгэбзэ бжыгъэхэр бэзэрым тыншу зэрытемыхьэм и 

щхьэусыгъуэм щыщ зыр лъэпкъым и псэукlэмрэ 

къыригъуэгурыкlуарамэ, адрейри мыбыи пыщlарэ дэщlыгъуу ухуа зы 

lуэхугъуэу, и бжыгъэхэр къызэрыlуатэ псалъэхэр къызэрыхъуа щlыкlэмрэ 

абыхэм я лъабжьэм щlэлъ философиерауэ жыlэпхъэщ.   

Мы псалъэхэм къызэрагъэпэжщи, дунейр бжэнрэ бжыгъэбэ 

зэрыхъуарэ, зытеухуа щыlэгъуэр дигуэжу псынщlэрылажьэу щызокlуэр 

символыр ди лъэхъэнэми, къызэрыхъуа щlыкlэрэ иджыри зытетыжыр 

гурыlуэгъуэ къытхуэхъуа адыгэбзэ бжыгъэхэр фlырыфlкlэ щызекlуэкъым. 

Дунейм дэтхэнэ и зы щlыпlэр бэзэр щыхъуа нобэрей цивилизацэм 

зыкъигъэлъагъуэрэ лъэщ хъууэ щыщlидзэм, пасэрейрэ Адыгэ 

цивилизацэр еужьыху зэрыщlидзар гурыlуэгъуэнщи, цивилизацэщlэр 

зэрызекlуэм емызэгъ адыгэбзэ бжыгъэцlэхэми абы зыригъэкlуу щlидза 

щхьэ, ахэр нобэрей цивилизацэ утым иджыри фlырыфlкlэ техьэкъым.  

Адыгэбзэм а нэхъ бжыгъэшхуэр къызэрыlуэтапхъэ ″щэ″р ″100″м 

теухуауэ къызэрытенэжар мы цивилизацэщlэр убэлацэу щыщlидзам 

хуэзэу жыlэпхъэщ. ″Мин″ыр адыгэбзэм къыщыхэхьари мы цивилизацэм 

и тепщэгъуэр фlэкlыпlэ имыlэу щылъитарауэ жыlэпхъэщ. ″Мин″ нэужь 

бжыгъэхэу ″милион″рэ ″милиард″ыр бэзэр цивилизацэр дунейм дэтхэнэ 

и зы щlыпlэм зыщиубгъуаращи, бзэ псоми я зэхуэдэу хэхьащ; мы 

бжыгъэцlэхэр зырихьэу зэрыщlидзар адыгэбзэми –лъэпкъми- 

зыхищlагъэххэкъым.  

* 

Щыlэгъуэр зэрызэпкъырыувэрэ зэрыужьыр ″щы″ращ зытеухуари, 

щыlэгъуэ ужьыгъуэм утыку къыригъэхьэжри ″щы″щ. Мы лэжьэкlэр зи 

лъабжьэкlэрэщ ″бжэн″ lуэхури утыку къызэрихьари, мы лэжьэкlэм и 

япэрей лъэбакъуэу утыку къихьа ″щы″ращ ″бжэн″ lуэху къэхъуныгъэми 

лъабжьэ хуэхъуар. Аращи, ″бжэн″ lуэхури къызтехъукlар ″щы″ращ, ауэ 

къыздыщlидзэр ″зы″м дежщ.  

″Зы″р япэрей бжыгъэращ. Ауэ ″бжэн″ lуэхурэ бжыгъэр икlи ″зы″м 

щхьэщыкlыныгъэрэ куэдагъэ lуэхущи, ″зы″м нэмыщl щымыlэмэ ″бжэн″ 

lуэхуи щыlэнкъым, бжыгъэу ″зы″ри щыlэнкъым. Абы и мыхьэнэр 

щыlэгъуэрэ дэтхэнэ зы щыlэр щхьэж зэрылъытэращ. Щыlэгъуэ 

ужьыгъуэр мыр лъабжьэу зэрылъытэкlэрэщ къыздыщежьэри, щыlэгъуэрэ 

щыlэгъуэ ужьыгъуэр къызэрыlуатэ псалъэхэр ″бжэн″ lуэхурэ бжыгъэхэм 

лъабжьэ зэрахуэхъукlэрэи, ″зы″ри бжыгъэ къежьапlэ хъуащ. Аращи, 

щыlэгъуэ ужьыгъуэм теухуауэ утыку къихьа адрей псалъэхэм хуэдэу, 

″зы″ри бжыгъэцlэу зэрылъытар ″бжэн″ lуэхугъуэр къыщыхъуращ; бжэн 

lуэху къэмыхъуатэмэ зы бжыгъэрэ зы бжыгъэцlэу ″зы″ри щыlэнтэкъым; 

″зы″р щымыlатэмэ, адрей бжыгъэхэри щыlэнтэкъым. ″Зы″р щыlэрэ 

нэгъуэщl гуэр щымыlэтэмэ, щыlэгъуэ ужьыгъуэри, ″бжэн″ lуэхурэ 

бжыгъэри щыlэнкъым. Дэтхэнэ гуэрэр зэрыщыlэкlэрэ зэрылъытэр 

″зы″уэщи, абы нэмыщl щымыlэрэ, а гуэрым и бэгъуэныгъэ щымыlэмэ, 

щыlэгъуэ ужьыгъуэри, бжыгъэрэ ″бжэн″ lуэхугъуэри къэхъунтэкъым.  

Дэтхэнэ гуэрыр зэрыщыlэр ″щы″уэ зэрызэпкъырылърэ зы геометрием 

зэриткlэрэщи, мыри ″зы″уэщ зэрылъытэр. ″Зы″р дэтхэнэ щыlэгъуэ зиlэр 

зэрылъытэрщ. ″Зы″р щыlэгъуэ зиlэ дэтхэнэ гуэрыр зэрыщыlэрэ 

зыщlэзыубыдэрщи, ар дэтхэнэ щыlэгъуэ зиlэу щытыр къызэрыlуатэ 

дэтхэнэ зы псалъэм елъытауэ нэхъыжьу мэлъытэр. Ауэ 

зэрыгурыlуэгъуэщи, бжыгъэр зы гуэрыр зэрыбжрэ а гуэрыр къизыlуэ 

псалъэр къэзыгъэлъагъуэу абы пыщlаращ. Мы псалъэм къызэрыгуэкlщи, 

дэтхэнэ гуэрым и бжыгъэр ар къизыlуэ псалъэм икlэм къыпыхьэущ 

къызэрыlуатэр. Мыпхуэдэу ухуэ псалъэр е псалъэ зэгуэтщ е псалъэ 

зэпхащ: «псалъитl, псалъищ, псалъибгъу, псалъипщl, псалъищэ; псалъэ 

тlощl, псалъэ тlощlитlрэ пщlырэ». Ауэ и гугъу зэрытщlауэщи, ″зы″м и 

макъ мыхьэнэрэ къалэным ипкъ иткlэ, зы бжыгъэу ″зы″м 

зыкъыщигъэлъагъуэр псалъэм ищхьэм къыпыхьэущ. Дэтхэнэ гуэрым и 

бжыгъэр ″зы″уэ къэlуэтэн хуейуэ щытмэ, ар къызэрыlуатэр ″зы″м а 

псалъэм ищхьэмкlэ зыкъызэригъэлъагъуэу ухуэ псалъэ зэпхакlэрэщ: «зы 

псалъэ».  

Мы къэтlуэтахэм гурыlуэгъуэ къащlыр аращи, адрей бжыгъэхэр 

зытеухуа псалъэм къыпыхьэу а псалъэр а бжыгъэм егъэлажьэр (паэлъитl, 

псалъищэ). Ауэ зыгуэрым и бжыгъэр ″зы″уэ щытмэ, ʺзыʺр а псалъэм 

ищхьэм къыпыхьэу зы псалъэ зэпха мэухуэри, ″зы″р зи бжыгъэу зи гугъу 

тщlы псалъэм езбы ″зы″м зырегъэкlур. Мыри ″зы″р дэтхэнэ псалъэм 

елъытауэ зэрынэхъыжым, а нэхъ псоуэ зэрыщытым теухуащ. ″Зы″м мы и 

пщlэрэ и нэхъыжьыпlэр къызхэкlри ″зы″р къызэрыхъуарэ щыlэгъуэм 

теухуауэ игъэзащlэ къалэнращ.  

Зыгуэрым и бжыгъэр ″зы″уэ щытмэ, ″зы″м псалъэм ищхьэм 

зыщигъэлъагъуэу псалъэ зэпхащ ухуэри, зи бжыгъэр ″зы″уэ къэlуатэ 

дэтхэнэ зы псалъэм нэхърэ нэхъыжьущ ″зы″р зэрылъытэр. Зи бжыгъэр 

къэlуатэ псалъэм ″зы″м зыпищlэрэ зигъэтэмэмущ зи гугъу тщlы псалъэ 

зэпхар зэрыухуэр. Аращи, ″зы″р ипэ къихуэу ухуэ мыпхуэдэ зы ″псалъэ 

зэпха″р (зы цlыху) ипэ ит ″зы″м теухуауэ зэрыухуэм ипкъ иткlэ, а 

псалъэр ″зы″м епхауэщ гурыlуэгъуэ зэрыхъур: мы псалъэ зэпхам (зы 

цlыху) хэт ″зы″м къыкlэлъыкlуэ псалъэм (цlыху) и къалэныр ″зы″м 

зыпищlэнращ, езыр зэры″зы″уэ зыкъигъэлъэгъуэнращ, ″зы″м зыпищlэнрэ 

″зы″мкlэ езым зигъэтэмэмыжынращ. Аращи, ″зы″р бжыгъэхэм я 

къежьапlэрэ я пашэу зэрыщытым къыщымынэу, дэтхэнэ зы псалъэми 

елъытауэ нэхъапэрэ нэхъыжьу мэлъытэр, ар дэтхэнэ зы псалъэм елъытауэ 

а нэхъ зэпэщрэ зэгущращ, ар зэпэщыгъуэрэ зэгущыгъуэм и щапхъэрэ 

пщалъэращ.  

* 

Щыlэр и щыlэгъуэрэ и щыlэкlэкlэ къызэрыlуатэ зы бзэщ макъыбзэу 

щыт адыгэбзэри, абы и бжыгъэцlэхэм лъабжьэ яхуэхъуари щыlэгъуэ 

ужьыгъуэр къызэрыlуатэ псалъэхэращ. Адыгэбзэ бжыгъэцlэхэм я 

лъабжьэр мыпхуэдэми, ″бжэн″ lуэхумрэ ″бжыгъэ″ жыхуэтlэхэр щыlэр и 

щыlэгъуэрэ и щыlэкlэкlэ къызымыlуатэу, ахэр зэрыщыlэкlэрэ зылъытэ 

бзэ лэжьэкlэ lэнатlэу зэрыщытыр гурыlуэгъуэщ. Ауэ 

зэрыгуэрыlуэгъуэщи, ″бжэн″рэ ″бжыгъэ″хэр икlи щыlэхэм теухуауэ 

къекlуэкl lуэхугъуэщ. Аращи, ″бжэн″ lуэхурэ ″бжыгъэ″хэр зытеухуам и 

щыlэгъуэрэ щыlэкlэр къэзымыlуатэ бзэ лэжьэкlэрэ псалъэхэра щхьэ, ахэр 

зытеухуауэ къызхуекlуэкlыр щыlэгъуэ зиlэхэращ, щыlэхэращ; щыlэгъуэ 

зимыlэм бжыгъэи теухуэкъым; щыlэращ ббжыфри, щымыlэр икlи 

ббжыфынкъым.  

Бзэм къиlуатэр щыlэгъуэ зиlэращи, щымыlэрэ мыщыlэр къэlуэтэн 

хуей щыхъукlэ, ар къызэриlуатэ щlыкlэри щыlэгъуэ лъэныкъуэкlэщ. 

Щыlэгъуэ зиlэ дэтхэнэ гуэрыр ″щы″уэ зэпкъырылърэ ″зы″уэ лъытэращи, 

″щы″гъуэ зимыlэрэ ″зы″уэ мылъытэр щыlэкъым. Щыlэрэ зы псоугъэ 

зиlэр щхьэжу ″зы″уэ мэлъытэри, мыпхуэдэу зэрылъытакlэрэ щыlэгъуэ 

зиlэу щытхэр зыхуэдизыр къэзыlуатэ бжыгъэхэри ″натурал бжыгъэ″ 

жыхуаlэращ. Мы лэжьыгъэм зи гугъу ищlа бжыгъэхэри ″натурал 

бжыгъэ″хэращи, ″зы″уэ мылъытар мы зи гугъу тщlы бжыгъэхэм хэткъым, 

дэтхэнэ зы бжыгъэр ″зы″уэ лъытарэ зы псоуэ щыlэгъуэ зиlэхэращ 

зытеухуар. Икlи зи гугъу тщlа ″бжэн″ lуэхурэ бжыгъэхэр ″зы″м дежращ 

къыздыщlидзар.  

″Натурал бжыгъэ″хэр къыздыщежьэр ″зы″р зытеухуа ″1″ бжыгъэм 

дежщ. Ауэ математикэр зэрыхуэныкъуэм къызэрыхэкlкlэ, щымыlэрэ 

″зы″уэ мылъытэри зы бжыгъэцlэу лъытэн хуей хъуати, ар ″0″уэ 

къэгъэлъэгъуащ. ″Зы″уэ мылъытарэ зы щыlэгъуи зимыlэр зэрылъытэращ 

″0″ри, ар къэlуэтэн хуейуэ щытмэ, щыlэгъуэ зиlэр зэрылъытэ ″зы″м 

елъытауэ къызэрыlуэтапхъэри гурыlуэгъуэнщ. Аращи, щыlэгъуэ 

зимыlэрэ щымыlэри къызэрыlуэтэфынур щыlэгъуэ зиlэрэ щыlэ 

лъэныкъуэкlэщи, ар щыlэгъуэ зиlэр зэрылъытэ ″зы″уэ мылъытапхъэрэ 

″зы″и зэрымыхъуауэщ къызэрыlуэтапхъэр. ″Зы″уэ мылъытарэ ″зы″и 

мыхъуар щыlэр щхьэжу зэрылъытэ ″зы″м елъытарэ дежкlэ къэlуэтэн 

хуейщи, ар ″зы″м икlыныгъэрэ ″зы″р зэрыкlуэд щlыкlэу къэlуэтапхъэ 

зэрыхъунур гулъытапхъэщ. Мы псалъэм зэрезэгъщи, щыlэгъуэ зимыlэрэ 

щымыlэр къызэрыгъэлъэгъуа ″0″ыр къэlуэтэн хуейуэ щытмэ, ар ″зы″ 

кlуэдыныгъэу е ″зы″м икlыныгъэу къэlуэтэфынщ. Зыlисыр гурыlуэгъуэ 

къытхуэхъуа ″0″ыр адыгэбзэм къызэриlуэтэнур мыпхуэдэщи, ар 

къызэрыlуэтапхъэ псалъэу адыгэбзэм хэтыр ″зы″ым икlыныгъэрэ ″зы″ 

мыхъуныгъэ зи мыхьэнэ мы псалъэхэращ: «зырикl, зыри, зийкl, зий».  

Нобэ бзэ куэдым ″0″ыр бжыгъэцlэу къызэрыlуатэ ″зиро, зеро″ хуэдэ 

псалъэхэр адыгэбзэм ″0″ыр къызэриlуэтапхъэу щытрэ, къызэрыхъуа 

щlыкlэри гурыlуэгъуэ къытхуэхъуа мы адыгэбзэ псалъэхэм хуэдэу ухуауэ 

зэрыщытми гу лъытапхъэщ.  

* 

Математикэм и зы теорием бжыгъэ гуэрхэр ″простых чисел (прим 

номбр)″у зэрилъытэр гурыlуэгъуэщ. Бжыгъэ гуэрхэр мыпхуэдэу 

зэрилъытэр арифметикэу абыхэм я щlыкlэращ къызтехъукlыр. Ауэ 

бжыгъэ гуэрхэр ″простых″рэ ″прим″у лъытэн хуейуэ щытмэ, мы 

терминхэр нэхъ зыхуэфащэри щыlэгъуэ ужьыгъуэм утыку къыригъэхьарэ 

щыlэгъуэм теухуа ″щы″ лlэужьыгъуэ псалъэхэр лъабжьэ зыхуэхъуа 

бжыгъэхэрауэ жыlэпхъэщ. Зэрыгурыlуэгъуэнщи, зи гугъу тщlы бжыгъэ 

теорием бжыгъэ гуэрхэр ″прим″у зэрилъытэм и лъабжьэрэ и 

щхьэусыгъуэр мыракъым. Ар щхьэ, щыlэгъуэ ужьыгъуэм ″щы″ 

лlэужьыгъуэу утыку къихьа псалъэхэр бжыгъэцlэ зыхуэхъуа бжыгъэхэр 

″прим″у ялъытахэм зэрыхиубыдэри гулъытапхъэщ: «3, 5, 7».  

Мы бжыгъэхэр адыгэбзэм къызэриlуатэ псалъэхэм (щы, тху, блы) 

хуэдэу зы ″щы″ лlэужьыгъуэу щыт ″зы″р бжыгъэцlэ зыхуэхъуа ″1″ыр мы 

″прим″у ялъыта бжыгъэхэм зэрыхэмытри гулъытапхъэщ. Ауэ зи гугъу 

тщlы теорием телэжьыхь математикхэр мыбы теухуауэ 

зэрызэгурымыlуэри гулъытапхъэщ: математик гуэрхэр ″1″ымрэ ″2″м 

дэтхэнэр ″прим″у лъытэн хуейуэ зэрыщытым теухуауэ зэгурыlуэкъым. 

Абыхэм ящыщ гуэрхэм ″1″ыр, нэгъуэщl гуэрхэми ″2″р ″прим″у лъытэн 

хуейуэ зэралъытэращ зэпаубыдыр. Адыгэбзэм бжыгъэхэр зэрилъытарэ 

абыхэм лъабжьэ яхуэхъуа псалъэхэр утыку къызэрихьам теухуауэ 

къэтlуэтахэм щыгъуазэ ущыхуэхъум деж, фlэкlыпlэ имыlэу адыгэбзэр 

″1″р ″прим″у лъытэн зэрыхуейм и телъхьэу зэрыщытри гурыlэгъуэнщ.  

Зи гугъу тщlы теорием ″прим″у илъытэ бжыгъэхэр адрей бжыгъэхэм 

елъытауэ пщlэ зиlэ бжыгъэу зэрыщытыр гурыlуэгъуэщи, ″прим″ 

бжыгъэхэм щыщу ″3″мрэ ″7″ыри ″прим″ бжыгъэ лъапlэу ялъытэр. Ахэр 

(3, 7) ″прим″ бжыгъэхэм я ″щапхъэ″рэ я ″пщы″уэщ зэралъытэр. 

Мыпхуэдэу зэралъытэр езы теорием и ″прим″ категоризацэм зэрытеухуар 

гурыlуэгъуэщ. Ауэ мы ″3″рэ ″7″ыр адыгэбзэм къызэриlуатэ псалъэхэм 

(щы, блы) щыlэгъуэрэ щыlэгъуэ ужьыгъуэм теухуауэ пщlэшхуэ зэраlэри 

гурыlуэгъуэщ.  

Мы къэтlуэтахэм къызэрыхэщщи, бжыгъэхэр зи lуэху lэнатlэу щыт 

арифметикэм сыт хуэдизу щыlэгъуэрэ абы и ужьыгъуэр фlэмыlуэхуми, 

″бжэн″ lуэхур генератикэ зэпыщlэныгъэкlэрэ къызэрекlуэкlрэ бжыгъэхэр 

утыку къызэрихьэр гурыlуэгъуэмэ, бжыгъэхэмрэ щыlэгъуэ ужьыгъуэм 

зэпыщlэныгъэ зэрызыхуаlэнури гурыlуэгъуэнщ.  

* 

Мы лэжьыгъэм зэрыхэплъагъуэщи, адыгэбзэм и бжыгъэцlэхэр 

къызтехъукlа псалъэхэр философиеу куущ. Мыпхуэдэу къэхъуа 

бжыгъэцlэхэри бжыгъэ зэкlэлъхьэужьыкlэм ипкъ иткlэ, лъабжьэрэ 

щыlэгъуэ ужьыгъуэкlэ мыхьэнэ зиlэхэрщ. Адыгэбзэм и лэжьэкlэу мы 

къэтlуэтахэм щыщ гуэрхэр нэгъуэщl бзэхэмрэ хабзэжьхэм, икlи логиерэ 

математикэу щlэныгъэ пашэу лъытапхъэхэм хыболъагъуэр. Къэтlуэтахэм 

къыхэщ гъэщlэгъуэныгъэхэм хуэдэу, бзэрэ хабзэ зэмылlэужьыгъуэхэм 

теухуауэ къэпхьыфыну щапхъэр мащlэкъым. Аращи, ″3″ымрэ ″7″ыр 

фlэщхъуныгъэрэ ритуалхэм къыхэщу, икlи къыздикlарэ и лъабжьэр 

ямылъытэжу махуэ псэукlэми хэплъагъуэу цlыху лъэпкъ псоми пщlэшхуэ 

зыхуащl бжыгъэхэращ.  

Къэтlуэтахэм теухуарэ нэгъуэщlыбзэрэ хабзэхэм къыхэщыр ″3, 7″ 

бжыгъэхэм и закъуэкъым. ″Щы″мрэ ″щэ″м -адыгэбзэ псалъэхэу- я 

зэхуаку дэлъу зи гугъу тщlа зэпыщlэныгъэр хамэбзэ гуэрхэми - ахэр 

макъыбзэу щымытми- ноби хыболъагъуэр. Аращи, европэбзэ гуэрхэм 

хыболъагъуэр ″щы″ бжыгъэр къизыlуэ ″три (try), труа (trois)″ псалъэмрэ 

куэдагърэ лъэщагъ (щэ) къизыlуэ псалъэ ″тре (très)″м зэпыщlэныгъэ 

зэрызыхуиlэр. Тlанэ, адыгэбзэм хэт ″тlу″ри - латиныбзэр зи лъабжьэу- 

европэбзэ нэхъыбэм ″ту, ду, дё″уэщ зэрыхэтыр. Къэlукlэкlэ адыгэбзэм и 

″тlу″ бжыгъэцlэм ещхьу мы къэтахэм къыщымынэу, ″тlу″ псалъэр 

адыгэбзэм къызэрыхэхъукlарэ зэрылъыта щlыкlэу къэтlуэтахэм ебгъэщхь 

хъуну къэхъукlэ иlэу ″2″ бжыгъэр зыщалъытэ бзэхэри щыlэщ.  

* 

Бзэр зэрыхъун хъуарэ зэпкъырыува нэужьрауэщ цlыхум ″бжэн″ 

lуэхугъуэр къыщигъэунэхуари, ари япэу lэпэбжэкlэкlэ къекlуэкlауэщ 

зэралъытэр. ″Бжэн″ lуэхур япэу lэпэбжэкlэу къызэрекlуэкlар адыгэбзэм и 

бжыгъэцlэ гуэрхэр зэрызэпкъырыува щlыкlэм гурыlуэгъуэ къащlыр. 

Мыбы нэмыщlрэ нэхъыщхьэуи адыгэбзэм гурыlуэгъуэ къытхуищlыр 

аращи, цlыхум ″бжэн″ lуэхур къызэригъэунэхунумрэ ″бжыгъэ″хэр 

къызэриlуэтэнум и лъабжьэр ″бжэн″ lуэхурэ lэпэбжэкlэр къемыжьэ 

куэдыlуэ ипэкlэ бзэ лэжьэкlэм къигъэхъуа псалъэхэрауэ зэрыщытаращ. 

Мыхэри цlыхум къызыхигъэlукl макъхэмкlэ псэлъэбзэр ухуэу 

зэрыщlидзэрэ зэрызэпкъырыувэм дэщlыгъуу щыlэгъуэр зэрызэхэлърэ 

зэрыужьыр къызэрыlуатэ щlыкlэу утыку къихьа псалъэхэрауэ 

зэрыщытыр мы лэжьыгъэм хыболъагъуэр. Къызэрыхъуарэ къыщыхъуам 

теухуауэ мы къэтlуэтахэм гурыlуэгъуэ къащlыр аращи, иужькlэ 

бжыгъэкlэ хъужауэ мы зи гугъу тщlы псалъэхэр цlыхур абы 

тегупщысыхьу е ахэр зэпкъырихрэ зэригъэпщэжурэ зэрымыухуари 

гурыlуэгъуэщ: ахэр щыlэгъуэ ужьыгъуэм ипкъ иткlэ утыку къихьа 

псэущхьэм (хьэ → цlыху) къыхэlукl макъхэмкlэ псэлъэбзэ зэрыухуэм 

хиубыдэу космикэу ухуауэ лъытапхъэщ.  

Адыгэбзэм и бжыгъэцlэхэм лъабжьэ хуэхъуа мы псалъэхэр утыку 

къызэрихьар гурыlуэгъуэщи, ахэр бжыгъэцlэ зэрыхъуар ″бжэн″ lуэхур 

цlыхум къызэригъэунэхурэ lэпэбжэкlэуи лъабжьэ игъуэту 

къыщекlуэкlращ. ″Бжэн″ lуэхур цlыхум къызэригъэунэхунум лъабжьэ 

хуэхъуари зи гугъу тщlа псалъэхэр утыку къызэрихьа лэжьэкlэрэ логиер 

щапхъэрэ пщалъэ зэрыхуэхъукlэрэу зэрыщытри жытlагъэххэщ. Дэтхэнэ 

зы бзэм бжыгъэцlэхэм я лъабжьэр адыгэбзэм мы къызэригъэщlам хуэдэу 

зэрыхэмытыр е зэрыхэмытыжри гурыlуэгъуэнщ. Аращи, бзэ гуэрхэм я 

бжьыгъэцlэхэр цlыхум ″бжэн″ lуэхур къигъэунэхурэ lэпэбжэкlэу 

къызэригъэкlуэкlым дэухуарэ къэlуэтауэщ зэралъытэри, дэтхэнэ зы 

lэхъуамбэм зы бжыгъэцlэ теухуэуэ зэрыхуагъэфащэми урохьэлlэр.  

Дауэми, ″бжэн″ lуэхур къэунэхуа нэужь, ар япэу lэпэбжэкlэу 

къекlуэкlауэщ зэралъытэри, абы иужьым нэгъуэщl lэмэпсымэхэм 

теухуауэ къызэрекlуэкlари бзэ гуэрхэм къыхощыр. Аращи, бзэ гуэрхэми 

″бжэн″ lуэхур пшахъуэ мывэ кlанэхэм теухуауэ къызэрекlуэкlыр и псалъэ 

гуэрхэм къыхощыр. Мыпхуэдэ лъагъуэхэм къызэрагъэунэхущи, ″бжэн″ 

lуэхугъуэр lэпэбжэкlэм къыщlидзами, иужькlэ нэгъуэщl lэмэпсымэхэм 

теухуауи къекlуэкlагъэнущ.   

Мы зи гугъу зэрытщlа щlыкlэу къэхъуа зы псалъэщ латиныбзэкlэ 

″калкулус″ псалъэри, ар пшахъуэ мывэ кlанэм теухуауэ къекlуэкl ″бжэн″ 

lуэхур къызэрыlуатэ щlыкlэу этимологие лъабжьэ зиlэу ухуауэ зы 

псалъэщ. – Адыгэбзэм и ″бжын, бжэн, бжыгъэ″ псалъэхэр макъ 

мыхьэнэкlэрэщ зэрыухуари, зытеухуа lуэхугъуэр и щыlэгъуэрэ 

къызэрекlуэкl щlыкlэкlэ къиlуатэу зэпкъырыува псалъэхэу, ″бжэн″ lуэхур 

иужькlэ мывэ кlанэм теухуауэ къызэрекlуэкlар лъабжьэ зыхуэхъуу 

къэхъуа мы хамэбзэ псалъэхэми куэдыlуэкlэ ипэ къэхъуа псалъэхэу 

зэрыщытри гурыlуэгъуэнщ-.  

″Бжэн″ lуэхур пшахъуэ кlанэ бжэкlэм къызэрытемынари 

гурыlуэгъуэщ. Цlыхум ибжынухэр игъэбэгъуэху, ″бжэн″ lуэхур 

къызэрыригъэкlуэкlыну lэмэпсымэхэри къигъэунэхурэ зэпкъырилъхьэу 

щытащи, мыпхуэдэу утыку къихьа lэмэпсымэ гуэрхэри ″калкулус″ 

псалъэм къытехъукlауэ къызэрыlуэтари (калкулатор) гурыlуэгъуэщ. 

Икlэм икlэжым, нобэ цlыхум и зы дэтхэнэ lуэхугъуэр зэригъэзащlэрэ 

бжыгъэшхуэхэр зыбжыфу, икlи сытри зыбжрэ ибжыфын папщlи сытри 

бжыгъэ зыщl lэмэпсымэу ″компутер″ жыхуаlэр иухуащ. Ауэ 

гъэщlэгъуэныр аращи, мы ″компутер″ым кlэ зимыlэ бжэн lуэхур 

зэригъэзащlэм сэбэп хуэхъур ″калкулус″ псалъэр къызтехъукlарэ бжэн 

lуэхукlэ цlыхум къигъэсэбэпу щыта мывэ кlанэхэр зэрызэпкъырылъ 

пшахъуэм езыращ, пшахъуэ атомрэ атом лъабжьэ пкъыгъуэ цlыкlухэращ.  

Цlыху щlеинрэ гупщысэр зыдынэсыр мы къэтlуэтахэм 

къызэрагъэлъагъуэми гу лъытапхъэщ. Цlыхур зыцlыхуращи... мывэ 

кlанэр щилъагъум ецlыхури ирищlынур егъэпс; щылъэlэсрэ щытеlэбэкlэ 

мывэ кlанэ кlуэцlри ецlыху; щытегупщысыхькlэ мывэ кlанэ кlуэцlыр кlэ 

зимыlэм хузэхуlуех. Ауэ, цlыху щlеинрэ гупщысэныр щыlэгъуэ 

ужьыгъуэм екlурэ щезэгъым щыгъуэри цlыхум нэхъ хуэфащэрэ, нэхъ 

цlыхугъэрагъэнщ.   


